
ብዕራችን ለኢትዮጵያ ህዳሴ ይተጋል!83ኛ ዓመት ቁጥር  229  ሚያዝያ 19  ቀን  2016  ዓ.ም   ዋጋ  10:00 

በኮሪደር ልማቱ ለተነሱ ... ወደ ገጽ 8 ዞሯል

ሄለን ወንድምነው

አዲስ አበባ፡- በአዲስ አበባ እየተካሄደ ባለው 
የኮሪደር ልማት  ለአራት ሺህ ዜጎች ተገቢው ካሳ፣ ቤትና 
ቦታ መሰጠቱን የአዲስ አበባ ከተማ አስተዳደር ከንቲባ 
አዳነች አቤቤ አስታወቁ፡፡ ለ1 ሺህ 117 ባለይዞታዎች 
30 ሄክታር ምትክ መሬት መዘጋጀቱን እና ለ307 የግል 
ይዞታ ተነሺዎች ሁለት ነጥብ ስምንት ቢሊዮን ብር ካሳ 
መጽደቁንም ጠቁመዋል፡፡

የአዲስ አበባ ከተማ ምክር ቤት 3ኛ ዓመት የሥራ 
ዘመን 3ኛ መደበኛ ጉባኤውን ትናንት አካሂዷል፡፡

የአዲስ አበባ ከንቲባ አዳነች አቤቤ የኮሪደር ልማቱን 

ለመኖር - መልካም እጆችን ፍለጋ ስኬት በርግጥም ስሜት ነው? የከንፈርና ላንቃ መሰንጠቅ ህክምና

ኢትዮጵያ አራተኛውን ... ወደ ገጽ 8 ዞሯል ቋሚ ኮሚቴው ... ወደ ገጽ 8 ዞሯል

በኮሪደር ልማቱ ለተነሱ 4 ሺህ ዜጎች
ተገቢው ካሳ፣ ቤትና ቦታ ተሰጥቷል

- ለ1 ሺህ 117 ባለይዞታዎች 30 ሄክታር ምትክ መሬት ተዘጋጅቷል  

- ለ307 የግል ይዞታ ተነሺዎች ሁለት ነጥብ ስምንት ቢሊዮን ብር ካሳ ጸድቋል
የአንድ ወር ከ15 ቀን የአፈጻጸም ሪፖርት ለምክር ቤቱ 
ባቀረቡበት ወቅት እንደገለጹት፤ ለኮሪደር ልማቱ አምስት 
ሺህ 135 ዜጎች የተነሱ ሲሆን፤ እስካሁን ለአራት ሺህ 
የልማት ተነሺዎች ተገቢው ካሳ፣ ቤትና ምትክ ቦታ 
ተሰጥቷል።

ለአንድ ሺህ 117 የግልና የመንግሥት ባለይዞታዎች 30 
ሄክታር ምትክ መሬት ተዘጋጅቶ እየተስተናገዱ መሆኑን 
ገልጸው፤ የቀበሌና የኪራይ ቤት ተከራይ ነጋዴዎች ወደ 
ባለይዞታነት ተሸጋግረዋል ብለዋል፡፡

ለ307 የግል ይዞታ ተነሺዎች ሁለት ነጥብ ስምንት 
ቢሊዮን ብር ካሳ ለመስጠት ጸድቋል ያሉት ከንቲባዋ፤ 

ከንቲባ አዳነች አቤቤ

ሞገስ ጸጋዬ

አዲስ አበባ፡- ኢትዮጵያ አራተኛውን ዓለም 
አቀፍ ፋይናንስ ለልማት ጉባኤ ለማስተናገድ ዝግጅት 
መጀመሯን የውጭ ጉዳይ ሚኒስቴር አስታወቀ፡፡ 

መዓዛ ማሞ

አዲስ አበባ፡- የኢሚግሬሽንና ዜግነት አገልግሎት 
ተቋማዊ የሪፎርም ሥራውን ወደ ተጨባጭ ተግባር 
የመለወጥ ሥራ መሥራት እንዳለበት የሕዝብ ተወካዮች 
ምክር ቤት የሕግና ፍትህ ጉዳዮች ቋሚ ኮሚቴ አሳሰበ። 
አገልግሎቱ በበኩሉ ተቋሙ ረጅም ጊዜያትን የተሻገሩ 
ችግሮች ያሉበት መሆኑን በመጥቀስ መፍትሔው ላይ 
እየሠራ መሆኑን አስታውቋል፡፡

ቋሚ ኮሚቴው ትናንት የአገልግሎቱን የዘጠኝ ወር 
አፈጻጸም በመገምገም ሚያዝያ ሦስት በአገልግሎቱ 
ያደረገውን የድንገተኛ ምልከታ ግብረ መልስ ሰጥቷል፡፡

ቋሚ ኮሚቴው በአገልግሎቱ የተጀመሩት ሥራዎች 

ኢትዮጵያ አራተኛውን ዓለም አቀፍ ፋይናንስ 
ለልማት ጉባኤ ለማስተናገድ ዝግጅት 

መጀመሯን ውጭ ጉዳይ ሚኒስቴር ገለጸ

-ኅብረቱ የውጭ ምንዛሪ አካውንቱን ወደ ሌላ ሀገር 
ሊያዘዋውር ነው በሚል  የወጣው ዘገባ መሠረተ ቢስ 

መሆኑንም አስታውቋል

ቋሚ ኮሚቴው የኢሚግሬሽንና ዜግነት አገልግሎት 
የሪፎርም ሥራውን ወደ ተግባር እንዲለውጥ አሳሰበ

-ተቋሙ በበኩሉ ችግሮችን በመለየት መፍትሔ ለመስጠት እየሠራ መሆኑን አስታውቋል

አስቴር ኤልያስ 

አዳማ፡- በሕገ ወጥ መንገድ እና በተወሰኑ 
አካላት የተያዘ ከአንድ መቶ በላይ ሔክታር 
መሬትን ወደ ሕጋዊነት በማምጣት የሥራ ዕድል 
መፍጠሪያ ማዕከል አድርገናል ሲሉ የአዳማ 
ከተማ ከንቲባ አቶ ኃይሉ ጀልዴ አስታወቁ፡፡

አቶ ኃይሉ ለመገናኛ ብዙኃን ባለሙያዎች 
እንዳስታወቁት፤ ከተማ አስተዳደሩ ከመቶ 
ሔክታር በላይ ምንም ካሳ ያልተከፈለበት 
እንዲሁም ያለሥራ ተቀምጦ የነበረን መሬት 
ለሥራ ዕድል መፍጠሪያ ማዋል ችሏል፡፡ 

ለሥራ እድል መፍጠሪያ ማዕከል የዋለው 
መሬት ከአንድ መቶ ሔክታር በላይ መሆኑን 

ከተማ አስተዳደሩ በሕገ ወጥ 
መንገድ ተይዞ የነበረን  መሬት 

የሥራ ዕድል መፍጠሪያ 
ማዕከል አደረገ

 ከተማ አስተዳደሩ በሕገ ... ወደ ገጽ 8 ዞሯል

አቶ ነብዩ ተድላ



አዲስ ዘመን    ቅዳሜ  ሚያዝያ 19  ቀን 2016 ዓ.ምገጽ 2

ዜና

አቶ ቢኒያም በለጠ፤

ራስወርቅ ሙሉጌታ 

አዲስ አበባ፡-  በኢትዮጵያ የሚገኙ ከተሞችን 
ሁለንተናዊ እድገት እውን ለማድረግ  በአዳዲስ እሳቤዎች 
መምራት ስለሚጠበቅ ብቁ አመራር ለመፍጠር እየተሠራ 
መሆኑን የከተማና መሠረተ ልማት ሚኒስቴር አስታወቀ። 
ሚኒስቴሩ የከተማ አመራሮችን ለማብቃት ከአፍሪካ 
አመራር የልህቀት አካዳሚ ጋር ስምምነት ተፈራርሟል።

የከተማና መሠረተ  ልማት ሚኒስትር ወይዘሮ  ጫልቱ 
ሳኒ ስምምነቱን በተፈራረሙበት ወቅት እንዳብራሩት፤ 
እስካሁን ከተሞች በሚመሩበት አስተሳሰብና እውቀት  
መቀጠል  የማይቻልበት ደረጃ ላይ ተደርሷል። 

የኢኮኖሚ፤ ማህበራዊና ፖለቲካዊ አጀንዳዎችን 
ቀድሞ  መፍጠር  የሚችል ኃይል የሚኖረው በከተሞች 
ነው ያሉት ሚኒስትሯ፤ በዚህ ላይ  የከተሞች እድገት 
እና የነዋሪዎች ፍላጎት በየወቅቱ እየጨመረ የሚመጣ 
በመሆኑ ሁሌም ለውጥ እንዲኖር ይጠበቃል ብለዋል።  

ወይዘሮ ጫልቱ እንደገለጹት፤ የከተሞች መቀየር 
የሚወሰነው በሚያስተዳድሯቸው መሪዎች  አቅም  ነው።   
ለዚህም የከተማ አመራሮች  ሁኔታዎችን ቀድመው 
በመረዳት ከተሞችን ለመምራት በሚያስችላቸው ደረጃ 
አቀማቸው መገንባት  አለበት።   ለዚህም አዳዲስ 
እሳቤዎች እና አስተምህሮዎች የሚነሱበት የአስተዳደር 
ሥርዓት ያስፈልጋል።  

ሚኒስቴር መስሪያ ቤቱ  የከተማ ልማት ዘርፎችን 
የሚመሩ አካላትን አቅም ማጎልበት በአዋጅ የተሰጠው 
ኃላፊነት መሆኑን ሚኒስትሯ ጠቁመው፤ ይህንን እውን 
ለማድረግም እስካሁን ሚኒስቴር መስሪያ ቤቱ ከሲቪል 
ሰርቪስ ዩኒቨርሲቲ ጋር በመነጋገር  ከመጀመሪያ እስከ 
ሦስተኛ ዲግሪ  ስልጠና ሲሰጥ ቆይቷል ብለዋል። 

በአሁኑ ወቅት ደግሞ የአፍሪካ አመራር ልህቀት 
አካዳሚ  ጋር በመሆን በሥራ ላይ የሚወሰዱ የአጫጭር 
ጊዜ ስልጠናዎችን ለመስጠት ከስምምነት መደረሱን 

ከተሞችን በአዲስ እሳቤ የሚያስተዳድር መሪ 
ለመፍጠር እየተሠራ ነው

ገልጸው፤ እነዚህ ስልጠናዎች በተግባር የሚገጥሙ 
ተግዳሮቶችን ለመፍታት የሚያስችል  አቅም ለከተማ 
ልማት አመራሩ የሚያስጨብጡ እንደሚሆኑም 
አብራርተዋል።

ስልጠናው ከተሞችን ካሉበት ደረጃ በማውጣት፣ 
በማሳደግና በመለወጥ  የራሳቸውን  አሻራ ማስቀመጥ 
የሚችሉ አመራሮችን ለመፍጠር የሚያስችል ይሆናል 
ያሉት ወይዘሮ ጫልቱ፤   በተጨማሪም ሁሉም ከተሞች 
በተመሳሳይ የማስፈጸም አቅም ላይ የማይገኙ በመሆኑ 
ቀድመው የሄዱት ለሌሎች ተሞክሯቸውን ሳይንሳዊ በሆነ 
መንገድ እንዲያካፍሉ የሚጠቅምም ይሆናል ብለዋል።  

የአፍሪካ አመራር ልህቀት አካዳሚ  ዋና ዳይሬክተር 
አቶ ዛዲግ አብርሃ በበኩላቸው፤ በኢትዮጵያ ሁሉም 
ከተሞች ሊባል በሚያስችል ደረጃ እየተመሩ ያሉት 
በሳይንሳዊ መንገድ አይደለም ብለዋል።   

በሌላ በኩል በከተሞች የሚኖረው ሕዝብ ቁጥር 

ከጊዜ ወደጊዜ እየጨመረ የሚሄድ በመሆኑ ነገን ታሳቢ 
ያደረጉ  እቅዶችና  ትግበራዎች ያስፈልጋሉ ያሉት 
አቶ ዛዲግ፤ ሁሉን አቀፍና ውጤታማ የሆነ፤ የተለያዩ  
ነገሮችን ለማስተዳደር የሚችል የአመራር ብቃት ያለው 
መሪና  የአመራር ልማት ሥርዓት  ያስፈልጋል ሲሉም 
ተናግረዋል። 

በሌሎች ሀገራት ከንቲባዎች በከፍተኛ ጥንቃቄ 
የሚሾሙ ሲሆን፤  በሥራ ላይ እያሉም አዳዲስ ሃሳብ 
ሰንቀው እንዲወጡ ሁኔታዎች ይመቻቹላቸዋል ሲሉም 
አቶ ዛዲግ ጠቁመዋል። 

ይህ አካሄድ በሀገራችን የተለመደ አልነበረም ያሉት 
አቶ ዛዲግ፤  በትምህርትና ስልጠና ደረጃም የከንቲባነት 
ልማት ፕሮግራም  እንዳልነበረና አሁን አካዳሚው 
የሚሰጣቸው ስልጠናዎቸ እነዚህን ክፍተቶች የሚያሟሉ 
በመሆናቸው  ለኢትዮጵያ ከተሞች አዲስ የምሥራች ነው 
ብለዋል።   

መዓዛ ማሞ

አዲስ አበባ፡- በሲዳማ ክልል ከሌማት ትሩፋት 
የሚገኘው ምርት ሌሎች ክልሎችንም ተጠቃሚ እያደረገ 
መሆኑን የክልሉ እንስሳት ሀብት ልማት ቢሮ ገለጸ።

የክልሉ እንስሳት ሀብት ልማት ቢሮ ኃላፊ አቶ ተክሌ 
ጆንባ ለኢትዮጵያ ፕሬስ ድርጅት እንደገለጹት፤ በክልሉ 
ከሌማት ትሩፋት ሥራዎች የተገኘው ውጤት እጅግ 
አበረታች ነው።ከሌማት ትሩፋቱ የተገኘው ምርት ከክልሉ 
አልፎ ሌሎች ክልሎችንም ተጠቃሚ እያደረገ ነው።

አሁን ላይ የሌማት ትሩፋት ውጤት የሆነው 
የእንቁላል ምርት ከሲዳማ ክልል ወደ ባህርዳር፣አዲስ 
አበባ፣ጂግጂጋ እና አፋር በየሦስት ቀኑ 120ሺ እንቁላል 
እንደሚላክ የተናገሩት አቶ ተክሌ፤ በክልሉም የሌማት 
ትሩፋት ከመጀመሩ በፊት 14 ብር ሲሸጥ የነበረው የአንድ 
እንቁላል ዋጋ ወደ 7 እና 8 ብር መውረዱንም ተናግረዋል።

 እንደ ኃላፊው ገለጻ፤ ባለፉት ዘጠኝ ወራት 127ሺ 
የእንስሳት ዝርያዎችን ማሻሻል የተቻለ ሲሆን፤ በወተት 
ልማት 384 ሺ ቶን ወተት ተመርቷል።ስድስት ነጥብ 
ስምንት ሚሊዮን ዶሮ፣16ሺ 468 ቶን እንቁላል ፣ ከአንድ 
ሺ አምስት መቶ 39 ቶን የማር ምርት ፣ዘጠኝ መቶ አራት 
ኪሎ ግራም የሀር ክር፣ ሁለት ሺ ስምንት መቶ ሰባት ቶን 
የአሳ ምርት  እንዲሁም 41 ሺ ሦስት መቶ ዘጠኝ ቶን 
የስጋ ምርት በዘጠኝ ወራት በሌማት ትሩፋት ማምረት 
ተችሏል።

በሌማት ትሩፋት ትልቅ የሥራ እድል መፈጠሩን 
የሚናገሩት ኃላፊው፤ ለ21 ሺ 737 ወጣቶች እና ሴቶች  
አዲስ የሥራ እድል መፈጠሩን አመልክተዋል። ወጣቶቹ  
የወተት ላም በማርባት፣ መኖ በማልማትና በመሸጥ፣ወተት 
በመሸጥ፣ በዶሮ እርባታ  እና በማር ምርት ተደራጅተው 
እራሳቸውንና ቤተሰባቸውን እየጠቀሙ እንደሚገኙ 

በክልሉ በሌማት ትሩፋት የተገኘው ምርት ሌሎች 
ክልሎችንም ተጠቃሚ እያደረገ ነው

አብራርተዋል።
  የሌማት ትሩፋት በዶሮ፣በወተት ፣በማር፣በአሳ 

እና በስጋ ልማት በተሠራው ሥራ በምግብ ራስን 
ለመቻል የሚደረገውን ጥረት በማገዝ የራሱን ትልቅ ሚና 
እየተጫወተ እንደሚገኝ ጠቅሰዋል።

በቅርቡ ለሚከበረው የትንሳኤ በዓል በሀዋሳ ከተማ 
የዶሮ እና እንቁላል መሸጫ ጊዜያዊ የመሸጫ ቦታዎች 
በማዘጋጀት በተመጣጣኝ ዋጋ ለማቅረብ ዝግጅት 
መደረጉን በመጥቀስ፤ በበዓሉ ምክንያት ምንም አይነት 
የዋጋ ጭማሪ እንደማይኖር ተናግረዋል።

ሔርሞን ፍቃዱ

አዲስ አበባ፡- ኅብረተሰቡ የኢትዮ ቴሌኮም 
ማህበራዊ ገፆችን በመቀላቀል  ለመቄዶንያ  
አረጋውያን እና የአእምሮ ህሙማን ማዕከል 
እርዳታ እንዲሰጥ  ጥሪ ቀረበ። ማዕከሉ የትንሳኤ 
በዓልን ኅብረተሰቡ  የምግብ ፍጆታዎች፣ የፅዳት 
ቁሳቁስ እንዲሁም ለበዓል የሚሆን የእርድ ከብት 
ይዞ በመምጣት   ከአረጋውያን ጋር እንዲያሳልፉ 
ጥሪም አቅርቧል።

የማዕከሉ መስራች አቶ ቢንያም በለጠ 
እንዳሉት፤ ‹‹ሚያዝያን ለመቄዶንያ›› በሚል መሪ 
ቃል ሁሌም ማህበራዊ ኃላፊነቱን እየተወጣ 
የሚገኘው ኢትዮ ቴሌኮም ለማዕከሉ ልዩ ትኩረት 
በመስጠት ለአስር ቀናት የሚቆይ የገቢ ማሰባሰቢያ 
ገፅ አዘጋጅቷል።

በመሆኑም የኢትዮ ቴሌኮም የትስስር ገፆች 
ላይ ለሚቀላቀሉ አዳዲስ ተከታዮች ልጥፎችን 
በማጋራትና ላይክ በማድረግ የሚገኘው  ገቢ 
ለማዕከሉ እርዳታ እንደሚውል ተናግረዋል። 
ኅብረተሰቡም የኢትዮ ቴሌኮምን ገፅ በመቀላቀል 
እርዳታ እንዲያደርግ ጠይቀዋል።

በማዕከሉ ከሰባት ሺ በላይ አረጋውያንና 
የአዕምሮ ህሙማን መኖራቸውን የጠቀሱት 
የማዕከሉ መስራች፤ አገልግሎቱን ወደ ሃያ ሺ 
ከፍ ለማድረግ እየተሰራ መሆኑን አመልክተዋል።  
በተጨማሪም በማዕከሉ እየተሠራ የሚገኘው 
ባለ 15 ወለል ሕንፃ ግንባታ ላይ ኢትዮ ቴሌኮም 
ከፍተኛ ድጋፍ እያደረገ እንደሚገኝ ተናግረዋል።  

ማዕከሉ ለቀጣይ በተለያዩ ከተሞች ተመሳሳይ 
አገልግሎት ለመስጠት መዘጋጀቱን ገልጸው፤ 
በወሊሶ፣ ሱሉሉታ፣ ሰበታ፣ ደብረ ብርሃን፣ ሆሳእና 
እና ሌሎች ከተሞች ላይ ለመሥራት ከወዲሁ 
እንቅስቃሴ  መጀመሩን ገልጸዋል።

በመሆኑም በበጎ ፈቃድ ማገልገል በሙያ፣ 
በሃሳብ እና በገንዘብ መርዳት ለሚፈልጉ እንዲሁም 
ሠርግ፣ ልደት፣ ኒካ እና መሰል ድግሶች ከአረጋውያን 
ጋር በመሆን እንዲያሳልፉ እና ማህበራዊ እና ሰዋዊ  
ኃላፊነት መወጣት ይኖርብናል ሲሉ ተናግረዋል።

በመሆኑም  የኢትዮ ቴሌኮም ማህበራዊ  ገፆች 
ፌስቡክ፣ ቴሌግራም ፣ኢንስታግራም፣ዩትዩብ፣ 
ሊንክዲን እና ቴሌብር በመቀላቀል፤ እያንዳንዱ 
ሰው ሰብስክራይብ ሲያደርግ 10 ብር  አዳዲስ 
ተከታዮች ሲቀላቀሉ 30 ብር ለመቄዶንያ ገቢ 
እንደሚደረግ በመረዳት ቀላል የሚመስለው ትልቅ 
ትርጉም የሚሰጠው እርዳታ እንዲያደርጉ  ጥሪ 
አቅርበዋል። 

የኢትዮ ቴሌኮም 
ማህበራዊ ገፆችን 

በመቀላቀል  እርዳታ  
እንዲደረግ ጥሪ ቀረበ

ዜና

ገጽ 3

ሳሙኤል ወንደሰን 

አዲስ አበባ:- የሞርካ- ግርጫ- ጨንቻ የመንገድ 
ግንባታ ፕሮጀክት ስድስት ኪሎ ሜትር የወሰን ማስከበር 
ሥራ በተያዘው ዓመት የሚጠናቀቅ ከሆነ መንገዱ በቀጣይ 
ዓመት ለትራፊክ ክፍት እንደሚሆን የፕሮጀክቱ ተጠሪ 
ኢንጂነር አስቻለው ባልቻ ገለጹ። የመንገዱ ግንባታ 72 
በመቶ ደርሷል። 

የፕሮጀክቱ ተጠሪ ኢንጂነር አስቻለው ባልቻ 
ለኢፕድ እንደገለጹት፤ የሞርካ- ግርጫ- ጨንቻ የመንገድ 
ግንባታ ፕሮጀክት ስድስት ኪሎ ሜትር የወሰን ማስከበር 
ሥራ በተያዘው ዓመት የሚጠናቀቅ ከሆነ መንገዱ በቀጣይ 
ዓመት ለትራፊክ ክፍት ይሆናል።

የሞርካ- ግርጫ- ጨንቻ የመንገድ ግንባታ ፕሮጀክት 
72 በመቶ ደርሷል ያሉት ኢንጂነር አስቻለው፤ ፕሮጀክቱ 
ሞርካ፣ ዋጫ፣ ወይዛ፣ ሁሉ ቆዴ፣ ዛዳ፣ ዶኮ፣ ጨንቻ 
ከተሞችን ያገናኛል ብለዋል። 

በተያዘው በጀት ዓመት የፕሮጀክቱን ግማሽ ክፍል 
ቀሪውን ደግሞ በ2017 ዓ.ም ለማጠናቀቅ እየተሰራ ነው 
ያሉት  ኢንጂነር አስቻለው፤ 72 ነጥብ ስድስት ኪሎ 
ሜትር የሚረዝመው ይህ መንገድ 39 ነጥብ አራት ኪሎ 
ሜትር የሚሆን የአስፋልት ንጣፍ ሥራው መጠናቀቁን 
ገልጸዋል። 

ግንባታውን እያከናወነ የሚገኘው የሥራ ተቋራጭ 
ቤጂንግ አርባን ኮንስትራክሽን ግሩፕ መሆኑን 
የገለጹት ኢንጂነር አስቻለው፤ መንገዱን ለመገንባት 
የሚያስፈልገውን አንድ ነጥብ 967 ቢሊዮን ብር 
በኢትዮጵያ መንግሥት እየተሸፈነ መሆኑን ገልጸዋል፡፡ 
የማማከሩን ሥራ ደግሞ ኮር ኮንሰልቲንግ ኢንጂነርስ ኃላ/
የተ/የግ/ማ እያከናወነ እንደሚገኝም ገልጸዋል።

የሞርካ- ግርጫ- ጨንቻ መንገድ በቀጣይ ዓመት ለትራፊክ ክፍት ይሆናል

መንገዱ በከፍተኛ ወሰን ማስከበር ችግር እንዲሁም 
በፕሮጀክቱ ክፍል ከኪ.ሜ 39 እስከ 45 ከፍተኛ መሬት 
መንሸራተት ችግር ምክንያት ተጓትቶ ቆይቷል  ሲሉም 
ተናግረዋል። 

በኢትዮጵያ መንገዶች አስተዳደር የፕሮጀክቱ 
ኢንጂነር እያሱ ገብሬ በበኩላቸው፤ በአሁኑ ወቅት 
እየተሠራ የሚገኘው አስፓልት ኮንክሪት ግንባታ 
መሆኑን ጠቁመው፤ በዚህም ሁለት የድልድይ ሥራዎችን 
በማጠናቀቅ 39 ነጥብ አራት ኪሎ ሜትር የአስፋልት 
ንጣፍ ሥራ ተሠርቷል ብለዋል። 

ፕሮጀክቱ ሲጠናቀቅ ቀድሞ ለመጓጓዝ ይወስድ 
የነበረውን የጉዞ ጊዜ በሁለት ሰዓት ተኩል ይቀንሳል ያሉት 
ኢንጂነር እያሱ፤ መንገዱ ሲጠናቀቅ የሚኖረው ፋይዳ 

ከተማን ከከተማ ማገናኘት፣ ለከተማ እድገት፣ ታካሚን 
በተሻለ ፍጥነት ጤና ተቋም ለማድረስ እና አምራች 
ምርቱን ለገበያ ማቅረብ እንዲችል ያደርጋል ብለዋል። 

የመንገዱ ስፋት በወረዳ ከተማዎች 21 ነጥብ አምስት 
ሜትር፣ በቀበሌ ከተማዎቸ 12 ሜትር፣ በገጠር ስምንት 
ሜትር ስፋት አለው ሲሉም ተናግረዋል። 

ፕሮጀክቱ የተጀመረው 2012ዓ.ም ሲሆን፤ ከወሰን 
ማስከበር ጋር በተያያዘ የመንገድ ግንባታው መዘግየቱን 
ገልጸው፤ በውሉ መሠረት የፕሮጀክቱን ግማሽ ክፍል 
በ2016 በጀት ዓመት መጨረሻ ድረስ ለማስረከብ 
እንዲሁም ቀሪውን በ2017 ዓ.ም ለማስረከብ እየተሠራ 
እንደሚገኝ ገልጸዋል።

መስከረም ሰይፉ 

አዲስ አበባ፡- “ዘመናዊነት ያለ ኤሌክትሪክ 
ኃይል አይታሰብም” የተሰኘው መጽሐፍ  ከዓባይ 
ግድብ ጋር በተያያዘ ጥናትና ተግባራዊ ሥራዎችን 
ለሚያከናውኑ  አካላት እገዛ እንደሚያደርግ 
የታላቁ ህዳሴ ግድብ ግንባታ ሕዝባዊ ተሳትፎ 
አስተባባሪ ጽ/ቤት ገለጸ።

አስቀናቸው ገብረየስ (ኢ/ር) “ዘመናዊነት 
ያለ ኤሌክትሪክ ኃይል አይታሰብም” በሚል ርዕስ 
ያሳተሙትን መጽሐፍ  990 ኮፒ በትናንትናው 
ዕለት ለታላቁ ህዳሴ ግድብ ግንባታ ሕዝባዊ 
ተሳትፎ አስተባባሪ ጽህፈት ቤት አበርክተዋል፡፡

የግድቡ ግንባታ ሕዝባዊ ተሳትፎ አስተባባሪ 
ጽህፈት ቤት ዋና ዳይሬክተር አረጋዊ በርሄ  
(ዶ/ር) በወቅቱ እንደተናገሩት፤ መጽሐፉ 
በዓባይ ግድብና የሌሎች ግድቦች አጠቃቀምን 
ለማዘመን  እንዲሁም  በዘርፉ ጥናትና ተግባራዊ 
ሥራዎች ለሚያከናውኑ አካላት ጠቃሚ ሃሳቦችን 
በማቅረብ እገዛ ያደርጋል።

በዓባይ ግድብ ግንባታ ላይ መላው 
የኢትዮጵያ ሕዝብ አቅሙ በፈቀደው መልክ 
በገንዘብ ፣በዕውቀት ፣በጉልበትና በሞራል  
ድጋፍ እየሰጠ ይገኛል ብለዋል።

በእውቀትና በተለያዩ የሥነ ጥበብ ሥራዎች 
የሚደረጉ ድጋፎች በገንዘብ ለመተመን አዳጋች 
ቢሆኑም  ስለ ግድቡ በማስተዋወቅ በኩል ግን 
ከፍተኛ ሚና እየተጫወቱ መሆኑን አንስተዋል።

ጽህፈት ቤቱ መጽሐፍቱ ከግድቡ 
ጋር በተያያዘ ጥናትና ተግባራዊ ስራዎች 
ለሚያከናውኑ ተቋማት፣ ለተለያዩ 
ቤተመጽሐፍትና ለዩኒቨርሲቲዎች በስጦታ 
መልክ የሚበረከት መሆኑን ተናግረዋል።

የመጽሐፉ አዘጋጅ አስቀናቸው ገብረየስ 
(ኢ/ር) በበኩላቸው፤ ከዚህ ቀደም ለዓባይ 
ግድብ የተወሰነ የገንዘብ ድጋፍ ቢያደርጉም 
ይህ በቂ ነው ብለው ባለማሰባቸው ከሀገራቸው 
ያገኙትን እውቀትና በውጪ ያካበቱትን ልምድ 
ተጠቅመው እንደጻፉት ተናግረዋል።

በአሜሪካ  ከሚሰሩበት 80 ሺህ ሜጋ ዋት 
የሚያመርትና የወቅቱን ቴክኖሎጂ ከሚጠቀም 
ተቋም የቀሰሙትን  ልምድ በመጽሐፉ  ያሰፈሩ 
መሆኑን ጠቁመው፤  ለትውልዱ  እውቀት 
በመስጠት የኤሌክትሪክ ኃይል ላይ ያሉ ችግሮችን 
ለመቅረፍ  የሚያስችል  መሆኑን አንስተዋል።

በመጽሐፉ ላይ ከተነሱ ጉዳዮች ባለፈ 
ከተቋማት ጋር በመተባበር ዘርፉ ስልጠና 
መውሰድ ለሚፈልጉ ሰዎች ዕውቀታቸውን 
ለማካፈል ዝግጁ መሆናቸውን ገልጸዋል።

ኢንጂነሩ ዳያስፖራው ማህበረሰብ  ከውጪ 
ሀገራት የሚቀስመውን ልምድና እውቀት በሀገሬ  
ቢሆን  ብሎ ከመመኘት ባለፈ ልምዱን ለማካፈል 
መነሳሳት እንዳለበት መልዕክት አስተላልፈዋል።

መጽሐፉ ከግድቡ ጋር 
በተያያዘ ጥናትና የተለያዩ 

ሥራዎች ለሚያከናውኑ 
አካላት እገዛ ያደርጋል

ሄለን ወንድምነው

አዲስ አበባ፡- የአዲስ አበባ ከተማ አስተዳደር 
ምክር ቤት 21 ነጥብ 74 ቢሊዮን ብር ተጨማሪ 
በጀት አጸደቀ፡፡ 

ምክር ቤቱ 3ኛ ዓመት የሥራ ዘመን 3ኛ መደበኛ 
ጉባኤን ትናንት ሲያካሂድ የአዲስ አበባ ከተማ 
አስተዳደር የ2016 በጀት ዓመት ተጨማሪ በጀት 
መግለጫን ያቀረቡት የአስተዳደሩ ፋይናንስ ቢሮ 
ኃላፊ አቶ አብዱልቃድር ሬድዋን እንደገለጹት፤ 
የከተማ አስተዳደሩን የወጪ ፍላጎት ምላሽ 
ለመስጠት፣ የገቢ አፈጻጸሙ በማደጉ፣ በ2015 በጀት 
ዓመት ጥቅም ላይ ያልዋለ ሀብት በመኖሩ እንዲሁም 
ከተለያዩ የገቢ ምንጮች የተገኘና የሚገኝ መሆኑ 
በመረጋገጡ የሀብት ምደባ ተደርጓል፡፡

በከተማ አስተዳደሩ የገቢና ወጪ ልዩነት ያለ 
በመሆኑ ለወጪ ፍላጎቱ ምላሽ ለመስጠት የሀብት 
ምደባና ክፍፍል ስልትን ሲከተል መቆየቱን ገልጸው፤ 
በተደረገው የሀብት ምደባም የወጪ በጀት 21 ነጥብ 
74 ቢሊዮን በተጨማሪ በጀትነት እንዲፀድቅ 
መቅረቡን አስታውቀዋል፡፡

ለመደበኛ ወጪ 909 ነጥብ 25 ሚሊዮን ብር  
ለካፒታል ሥራዎች ደግሞ 20 ነጥብ 83 ቢሊዮን 
ብር ተመድቧል ያሉት ኃላፊው፤ የካፒታል በጀቱ 
ለተጀመሩ የግንባታ ሥራዎች፣ ለመንገድ፣ ለካሳ 
ክፍያ፣ ለአረንጓዴ ልማትና አካባቢ ጥበቃ ሥራዎች 
ማጠናቀቂያ እንዲሁም ለጤና ተቋማት የውስጥ 
ግብዓት ማሟያ የሚውል መሆኑን አብራርተዋል፡፡

የመደበኛ በጀቱ ደግሞ የሠራተኛ ጥቅማጥቅም 
ማሻሻያ በመደረጉ፣ እንዲሁም ለመምህራንና 

ለፖሊስ ቅጥር የሚውል ነው ብለዋል፡፡ 
በጠቅላላ ከተመደበው በጀት ውስጥ ለማእከል 

ሴክተር መስሪያ ቤቶች 19 ነጥብ 76 ቢሊዮን 
ለክፍለ ከተሞችም አንድ ነጥብ 97 ቢሊዮን  ብር 
መሆኑን ገልጸዋል፤ የአዲስ አበባ ከተማ አስተዳደር 
በተሻሻለው የፋይናንስ አስተዳደር አዋጅ መሠረት 
የከተማ አስተዳደሩ ያቀረበውን ተጨማሪ በጀት 
ምክር ቤቱ ተቀብሎ በሙሉ ድምፅ አፅድቋል፡፡

የከተማ አስተዳደሩ በበጀት ዓመቱ 
ለሚያከናውናቸው ልዩ ልዩ ተግባራት 140 ነጥብ 29 
ቢሊዮን ብር በጀት ማፅደቁን አስታውሰው፤ በበጀት 
ዓመቱ ዘጠኝ ወራት ከቀጥታ ታክስ፣ ቀጥተኛ 
ካልሆኑ ታክስ አገልግሎቶች፣ ከማዘጋጃ ቤታዊ ገቢና 
ከሌሎች አማራጮች 108 ነጥብ ስምንት ቢሊዮን 
ብር ገቢ መሰብሰቡን አስታውሰዋል፡፡

ምክር ቤቱ 21 ነጥብ 74 ቢሊዮን ብር ተጨማሪ 
በጀት አፀደቀ

- የመንገዱ ግንባታ 72 በመቶ ደርሷል

የዘመን እንግዳ

አዲስ ዘመን   ቅዳሜ ሚያዚያ 19 ቀን 2016 ዓ.ም

ወቅታዊ እና ቃለ ምልልሶች

ወደ ገጽ 7 ዞሯል

ፎ
ቶ

፡ 
ሐ

ዱ
ሽ

 አ
ብ

ርሃ

“ሴቶች ወደ አመራርነት ከመጡ ብዙ ነገር መቀየር ይችላሉ”

አስቴር ኤልያስ

ወጣቷ፣ በአዳማ ከተማ በአባ ገዳ ክፍለ ከተማ የኦዳ 
ወረዳ ዋና አስተዳዳሪ ናት፤ ውልደቷ በኦሮሚያ ብሔራዊ 
ክልላዊ መንግሥት በአርሲ ዞን፣ በሌ ገስጋር ወረዳ ሲሆን፣ 
የቀበሌዋ መጠሪያ ስም ደግሞ በሌ ይባላል። አንደኛና 
ሁለተኛ ደረጃ ትምህርቷን እዛው በሌ የተማረች ሲሆን፣ 
የአስረኛ ክፍል ትምህርቷን እንዳጠናቀቀችም ቀጥታ 
ያቀናችው ወደ ምዕራቡ የአገሪቱ ክፍል ወለጋ ወደሚገኘው 
የመምህራን ማሠልጠኛ ኮሌጅ ነው - የዛሬው የዘመን 
እንግዳችን ወይዘሮ ፋጡማ መሐመድ።

ይህች ወጣት የኮሌጅ ትምህርቷን እንዳጠናቀቀችም 
የመምህርነት ሥራዋን ተወልዳ ባደገችበት ዞን፣ አሚኛ 
ወረዳ፣ አደሌ ከተማ አንድ ብላ ጀመረች። ከአንደኛ እስከ 
ስምንተኛ ክፍል ባለው ትምህርት ቤት ውስጥ ስታስተምር 
የቆየችው ግን ለሁለት ዓመት ብቻ ነው። አሚኛ ገስጋር 
ላይ የሴቶች ሊግ ኃላፊ በመሆን ጥቂት እንደሠራችም፤ 
የኮሙኒኬሽን ጽሕፈት ቤት ኃላፊ በመሆን ለማገልገል 
የሊግ ኃላፊነቷን ተወት አደረገችው። በዚህ ሙያም 
ሳትገፋ የአሚኛ ወረዳ የከተማው የፖለቲካ ዘርፍ ኃላፊ 
ለመሆን በቅታለች።

ይህች! የዛሬዋ እንግዳችን፣ በአርሲ ዞን ጥቂት ዓመታት 
እንዳገለገለችም ካላት የሥራ ትጋት የተነሳ የበዳቱ ወረዳ 
ምክትል አስተዳዳሪ ሆና ወደአመራርነቱ እንድትመጣ 
ተደረገ። ወጣቷ ፋጤ፣ እዚያም ምክትል አስተዳዳሪ ሆና 
ብዙ አልቆየችም፤ ፈጣን የሆነ የሥራ እንቅስቃሴ በማሳየቷ 
በቀጥታ የኦዳ ወረዳ ዋና አስተዳዳሪ ለመሆን በቃች። የኦዳ 
ወረዳን በዋና አስተዳዳሪነት ማስተዳደር ከጀመረች እነሆ 
ሁለት ዓመት አስቆጥራለች። የዛሬዋ የዘመን እንግዳችን 
የአስር ዓመት የሥራ ልምድ ያላት ሲሆን፣ በአስር ዓመት 
ቆይታዋ ብዙ ለውጦችን ለማምጣት ሞክራለች።

ወይዘሮ ፋጤ ትዳር የመሠረተችው ተማሪ እያለች 
ነው፤ በአሁኑ ሰዓት የአራት ልጆች እናት ናት። ብዙ ጊዜዋን 
የምታውለው ለሥራዋ ነው። ይሁንና ቤተሰቧን በኃላፊነት 
ስሜት መምራት እንዳለባትም አትዘነጋም። በሥራዋ፣ 
ትውልድ የተሻለ አገልግሎት እንዲያገኝና በመልካምነት 
እንዲታነጽ የምትተጋ አመራር ስትሆን፣ ወደቤቷ መለስ 
ስትል ደግሞ የልጆቿን ደብተር መገምገምና ማስጠናትን 
ለአፍታም የማትዘነጋ እናት ናት። ፋጤ በአዳማ ከተማ 
ስር ካሉ 19 ወረዳዎች ውስጥ የኦዳ ወረዳን በአስተዳዳሪነት 
የምትመራ ሲሆን፣ በወረዳዋ የአመራር እርከን ላይ ያሉም 
ሁሉ በሚያስብል ደረጃ ሴቶች ናቸውና ይህ በሴቶች 
ብቻ እየተመራ ያለው ወረዳ ምን የተለየ ውጤት አመጣ 
የሚለውን ለሌሎች ለማጋራት የዛሬው እንግዳችን 
አድርገን አቅርበናታል።መልካም ንባብ።

አዲስ ዘመን፡- በአጭር ጊዜ የሥራ ልምድ 
ወደ ወረዳ አስተዳዳሪነት መምጣት ችለሻል፤ ወደ 
አመራርነት ለመምጣት በምታደርጊው የሥራ ትጋት 
ያጋጠመሽ ነገር ይኖር ይሆን?

ወይዘሮ ፋጡማ፡- ወደ አዳማ ከተማ ከመምጣቴ 
በፊት ኦሮሚያ ክልል ላይ ወደከተማ መስተዳድሩ 
እንድሔድ እና የሥራ ዕድል እንዳገኝ ተፈቅዶልኝ ነበር። 
በአዳማ ከተማ ካሉ ወደአንደኛው ክፍለ ከተማ አቀናሁ። 
ጉዳዩንም አስረድቼ ሥራ እንዲመድቡኝም ጠይቅኩ፤ 
ይሁንና በከፍተኛ አመራርነት ላይ ያሉ አካላት “በወረዳው 
ውስጥ ለአንቺ የሚሆን ቦታ የለንም፤ ያለን ክፍት ቦታ 
ቢኖር የፀጥታ አመራርነት ቦታ ብቻ ነው፤ እሱ ደግሞ 
ለአንቺ አይሆንም፤ ይከብድሻል” አሉኝ።

እኔም ሳላቅማማ ‘ይሁን ቦታውን ከሰጣችሁኝ 
መሥራት እችላለሁ’ አልኳቸው። ይህን ስላቸው 
ግን ሁሉም ሳቁብኝ።ሳቃቸውን ገታ አድርገውም 
ለጠየቅኳቸው ጥያቄ ምላሽ ሊሰጡኝ ሞከሩ፤ “እስከዛሬ 
ድረስ ባለው ሁኔታ ሴቶች የፀጥታ ኃላፊ ሆነው 
አያውቁም።” አሉኝ። ቀጥለውም “ለጊዜው ክፍት ቦታ 
ስለሌለ እንዴት እናድርግ?” ሲሉ መልሰው እኔኑ ጠየቁኝ። 
በእርግጥ በወቅቱ የሳቃቸው ምስጢር ምን መልዕክት 
እንዳለው ገብቶኛል። ሴት በፀጥታ ቢሮ ኃላፊነት መሥራት 
አትችልም የሚል ነው። በአቋማቸው ጸንተው ቦታውን 
ሳይሰጡኝ ቀሩ። በእነርሱ እይታ “ይመጥናታል” ያሉትን 
ቦታ ሰጥተውኝ ስሠራ ቆየሁ።

አዲስ ዘመን፡- ታዲያ እሱ ታሪክ እንዴት 
ተቀይሮ ወደ ወረዳ አስተዳዳሪነት መምጣት ቻልሽ?

ወይዘሮ ፋጡማ፡- የሚያስገርመው እሱን ታሪክ 
መቀየር የቻሉት የአዳማ ከተማ ከንቲባ አቶ ኃይሉ ጀልዴ 

ወይዘሮ ፋጡማ ሙሐመድ 

የኦዳ ወረዳ አስተዳዳሪ

ናቸው፤ እርሳቸው ሴቶች ወደ አመራርነት ቢመጡ የተሻለ 
መሥራት ይችላሉ የሚለውን ያምኑበታል። ማመን ብቻ 
ሳይሆን በሁለት ወረዳዎች ላይ ያለውን የአስተዳደር 
እርከን ሁሉ በሴቶች እንዲመራ እና ሴቶች መሥራት 
እንዲችሉ ለማሳየት ለመወሰን አልተቸገሩም። ምክንያቱም 
ይህን ያደረጉት አስበውበት ነው። ይህ ማለት ግን “ካለው 
የአመራርነት ቦታ ገሚሱ ለሴት ቢሰጥስ!?” በሚል መንፈስ 
አልነበረም።

ከዋና አስተዳዳሪነት ጀምሮ ምክትል አስተዳዳሪነቱን፣ 
ሥራ አስፈጻሚነቱን፣ የፀጥታ ዘርፉንና ሌሎቹንም 
አመራርነት ሁሉ በሴቶች እንዲያዝ አደረጉ።“ሴቶች ብቻ 
ሁለት ወረዳ ሙሉ እንዲመሩ አድርጌ ሥራው ቢበላሽስ!!?” 

የሚል ስጋት ሳያድርባቸው በእርሳቸው ቁርጠኝነት 
እንደምንሠራ ቀድመው በማመናቸው ሁሉን አሳልፈው 
ሰጡን።በሁለቱ ወረዳዎች ላይ ያለውን የአመራርነት 
ቦታ ሴቶች እንዲመሩና ሥራቸውን እንዲያሳዩ ዕድል 
አመቻቹ።

ያኔ ‘የፀጥታ ቦታውን ስጡኝ እና እኔ ልምራው’ ስላቸው 
የሳቁብኝ ሰዎች፤ ዛሬ ግን ሥራዬን በተግባር እያዩት ነው። 
በእርግጥም ሴቶች ዕድሉን ካገኘን “የወንዶች ናቸው” 
የተባሉ ሥራዎችን ከእነርሱ ባልተናነሰ ሁኔታ የምንሠራ 
መሆኑ መታወቅ አለበት። የሚከብድ ነገር አለመኖሩንም 
ሌሎች ትልልቅ ኃላፊነት ቦታ ላይ ያሉ ሴቶች ሠርተው 
ማሳየት እንደቻሉ ሁሉ እኔም በተሰጠኝ የኃላፊነት 
ቦታ ያለምንም ስጋት በትጋት እየሠራሁ እገኛለሁ። 
ከንቲባችን “ሴቶች ዕድሉን ካገኙ መሥራት እንደሚችሉ 
አልጠራጠርም” በሚል በእኛ ላይ እምነት በመጣላቸው 
እኛም እምነታቸውን ላለማጉደል ብቻ ሳይሆን መሥራት 
እንደምንችል በተግባር በማሳየት ላይ ነን።

አዲስ ዘመን፡- የሠላም መጠበቅ ለሁሉም የግድ 
እንደሆነ የሚታወቅ ቢሆንም፤  በተለይ ለሕጻናትና 
ለሴቶች ደግሞ ፋይዳው ከፍ ያለ ነው፤ ከዚህ አኳያ 
ሴቶች በዘርፉ የአመራርነትን ቦታ መያዛቸው ምን 
የሚያመጣው ለውጥ አለ ትያለሽ? 

ወይዘሮ ፋጡማ፡- በእኔ እምነት በጣም ብዙ ለውጥ 
መምጣት ይችላል። ለምሳሌ የእኛን ወረዳ ብትወስጂ 
እንዳልኩሽ በኃላፊነት ቦታ ላይ ያለነው ሁላችንም 
ሴቶች ነን። የወረዳችን ሠላም እንዳይደፈርስ በቀጣና 
ደረጃ ሁሌም ውይይት እናደርጋለን። የሻይ ቡና ሰዓት  
በማመቻቸትም ከሕዝቡ ጋር ምክክር እናደርጋለን።

በውይይታችን እና በምክክራችን ሰዓት ዋና 
ነጥባችን የሚሆነው የሠላም መጓደል የአንድ ሰው ብቻ 
አለመሆኑ ሲሆን፣ እዛ ላይ አፅንዖት እንሰጣለን። የሠላም 
መጥፋት ጉዳቱ በልጆችና በሴቶች ላይ ብቻ ነው ጉዳት 
የሚያመጣው ብለን የምናምን ከሆነ እሱ ስህተት ነው። 
እዛ ላይ ብቻ ተወስኖ አለመቅረቱን መረዳት መቻል 
እንዳለብን እንነጋገራለን። ምክንያቱም የሠላም መታጣት 
ሲያመጣ የነበረውን ጉዳት በተለያየ ጊዜ በተደጋጋሚ 
ሁኔታ አይተናል። ስለዚህ ሁሉም ሰው በተለይ ደግሞ 
ሴቶች ቤተሰባቸውን ከሰላም ጋር በተያያዘ ሁሌም ቦታ 
ሰጥተው መወያየት እንዳለባቸው በውይይታችን ወቅት  
እናስገነዝባለን።

ሴት እህትም እናትም እንዲሁም ሚስትም ናት፤ 

የቤቷ ሠላም መሆን ወደጎረቤትና ሰፈር እንዲሁም ሀገር 
ድረስ እንዲሆን የማድረግ ሚናዋ ከፍ ያለ ነው። በቤቷ 
ልጇን መጥፎው ከጥሩ መለየት እንዲችል አድርጋ ማነጽ 
ትችልበታለች። ቤተሰቧን በየትኛውም አካል ላይ ጥላቻ 
እንዳያሳድሩ ማድረግም አያቅታትም። የትዳር አጋሯም 
ሆነ ልጆቿ በሠላም ጉዳይ ልክ ለራሳቸው የሚፈልጉት 
ሠላም ሌላውም አካል አጥብቆ የሚሻት መሆኑን 
እንዳይዘነጉ የማድረግ ብቃት አላት ባይ ነኝ።

ሌላው ቀርቶ ሴት በአመራርነት ቦታ ላይ ስትቀመጥ 
የከረረ የሚመስል ፖለቲካን ፈር የማስያዝ አቅም አላት፤ 
ሥራዎችን ዴሞክራሲያዊ በሆነ መንገድም ማስኬድ 
ትችላለች። ሥራ፤ ዝቅም ከፍም ባለ ሁኔታም ሊሠራ 
ይችላል። ስኬት ማምጣት የሚቻለው ደግሞ ታች 
በወረዳ አካባቢ ያለው ሒደት ውጤት ማላበስ ሲችል 
በመሆኑ እኛ በቀጣና ደረጃ ያለውን ሥራችንን በወጉ 
በመወጣት ላይ እንገኛለን። ለምሳሌ ፖሊስ፣ ሚሊሻ 
የሥርዓቱ ጋሻ የተባለው (ጋጃና ሲርና) እና ሕዝቡ አለ። 
ይህን አካል ሁሉ በቀጣናው ላይ አቀናጅተን በቀጣናው 
ላይ በየብሎኩ በመሆን የሚከታተል ሲሆን፣ እዛ ብሎክ 
ላይ ችግር ከተፈጠረ ተጠያቂ የሚሆነው ብሎኩን የያዘው 
ሰው ነው።

ሥራውም በየቦታው ያሉትን ሰዎች ግንዛቤ 
የማስጨበጥ ሊሆን ይችላል። ችግር ከመምጣቱና 
ፀጥታ ከመጓደሉ አስቀድሞ መወያየት ሊሆን ይችላል፤ 
ከዚህ ጎን ለጎን ሰዎችን ቤት ለቤት የማወቅ ጉዳይ ሊሆን 
ይችላል። ለምሳሌ በወረዳችን ያሉ አመራር በቀጣናው 
ውስጥ ማን እንዳለ፤ ማን እንደሌለ ነዋሪውን ጠንቅቀው 
ያውቃሉ።ማን ጥፋተኛ እንደሆነም ስለሚያውቁ ቀርበው 
ይመክራሉ፡። በዚህ ሥራ እውነት ለመናገር በቀጣናው 
በማደራጀቱ ላይ በደንብ ሠርተናል።ለምሳሌ የሻይ ቡና 
መርሐግብር ያለን ሲሆን፣ ሰው በየብሎኩ ተራውን ጠብቆ 
የሚጠበቅበትን ያከናውናል።   

አዲስ ዘመን፡- በዋና አስተዳዳሪነት 
በምትመሪው የአመራር እርከን ውስጥ ሁሉም ሴቶች 
ናቸው ማለት ነው? 

ወይዘሮ ፋጡማ፡- ከሁለቱ ቦታ በስተቀር ሁሉም 
ሴቶች ናቸው። ለምሳሌ የወረዳው አምስቱም ሥራ 
አስፈጻሚ ሴቶች ነን። በወረዳው ውስጥ 16 የአመራር 
ቦታ አለ፤ ከእነዚህ ውስጥ ወንዶች ሁለቱ ብቻ ናቸው 
እንጂ ሁሉንም ቦታ በአመራርነት የያዙት ሴቶች ናቸው። 
ለምሳሌ ዋና አስተዳዳሪዋ እኔን ጨምሮ ምክትል 
አስተዳዳሪ፣ የፓርቲው ኃላፊ፣ የፖለቲካ ዘርፍ ኃላፊ፣ 
የአደረጃጀት ዘርፍ ኃላፊ፣ የገቢዎች ጽሕፈት ቤት፣ የንግድ 
ጽሕፈት ቤት ኃላፊ፣ የወረዳው አፈ ጉባኤና ሌሎች 
ቦታዎች እየተመሩ ያሉት በሴቶች ሲሆን፣  የወጣቶች ሊግ 
ኃላፊና የፀጥታ ጽሕፈት ቤት ኃላፊ ብቻ ወንዶች ናቸው።

ይህን ያደረጉት ከንቲባ ኃይሉ ጀልዴ ሲሆኑ፣ 
በሴቶች መመራት እና ውጤት ማምጣት አለብን ብለው 
የመጀመሪያ ወረዳ ያደረጉት የእኛን ወረዳ ነው።ቀጥሎ 
ሁለተኛውን ወረዳ በተመሳሳይ በሴት አመራር እንዲመራ 
አደረጉ።

እርሳቸውም በሥራችን አመኔታ እንደጣሉ ሁሉ 
ሠርተን እያሳየን በመሆኑ አላፈሩብንም።እንደ አዳማ 
ከተማ ሞዴል ከመሆናችን በተጨማሪ ለሌሎች 
አካባቢዎችም አርዓያ መሆን ችለናል። የአማራ ክልልን 
ጨምሮ ከተለያዩ ክልሎች ወደእኛ በመምጣት ተሞክሮ 
መውሰድ ችለዋል።

በተለይ ባለፈው “ከእዳ ወደ ምንዳ” በሚል መሪ 
ሐሳብ በተዘጋጀው የሥልጠና መርሐግብር ላይ ወደብዙ 
ክልሎች እንድንሔድና ከልምዳችን እንድናካፍል 
ተደርጓል። እንደሀገር ልምዳችንን ያቀርብንባቸው 
ቦታዎች ሁሉ የሠራናቸውን ስንነግራቸውም ተደንቀዋል። 
ከሥልጠናው በኋላ ልምድ ለመቅሰምና ይበልጥ 
በተጨባጭነቱን ለማረጋገጥ ወደወረዳችን መጥተው 
ጎብኝተውናል። ከእነዚህ መካከል የደቡብ ኢትዮጵያ፣ 
የሐረሪ፣ የጋምቤላ፣ የሲዳማ እና ሌሎችም ጭምር 
መጥተው ልምድ ቀስመዋል። መጥተው ልምድ ከወሰዱ 
ክልሎች መካከል የሐረሪ ክልል እና ሌሎቹም ክልሎች 
የቀሰሙትን ተሞክሮ ወደትግበራ እየቀየሩት መሆኑን 
ከዚያ በኋላ ማወቅ ችያለሁ።

አዲስ ዘመን፡- ወረዳችሁ በሴት በመመራቱ 
ከሌሎቹ 18 ወረዳዎች ምን የተለየ ነገር ማምጣት 

እኛ አንዱ የምንደሰትበት 
ነገር ቢኖር ሕዝቡን 

ማዳመጥ መቻላችን ነው። 
በትኛውም አይነት ሁኔታ 
ቢሆን ሰው እንዲከፋብን 

አንሻም። በእኛ አገልግሎት 
አሰጣጥ ላይ ሰው 

ቅር ተሰኝቶ እንዲሄድ 
አንፈልግም

የዘመን እንግዳ
ወቅታዊ እና ቃለ ምልልሶች

ከ6ኛው ገጽ የዞረ

“ሴቶች ወደ አመራርነት... 
አስቻላችሁ? በተጨባጭ ምንስ ያመጣችሁት ለውጥ 
አለ? 

ወይዘሮ ፋጡማ፡- በተጨባጭ ያመጣነው ለውጥ 
አንደኛ ከወረዳ በታች ያሉ አደረጃጀቶች አሉ፤ በእነዚያ 
አደረጃጀቶች ቤት ለቤት በመሄድ ሕዝቡ እርስ በእርስ 
በመተዋወቅ መተሳሰብ እንዲችል ማድረግ መቻሉ ነው። 
በተለይ በልማቱና በሠላሙ ዙሪያ ተቀናጅተው እንዲሠሩ 
ከፍ ያለ ጥረት አድርገናል።

ሰው ሳይቀናጅና ሳይደራጅ ምንም አይነት ሥራ 
ቢሠራ እንዲያው የታይታ ይሆናል እንጂ ከልቡ መሥራት 
አይችልም። እኛ ግን አደረጃጀት መፍጠር በመቻላችንና 
ክትትል በማድረጋችን ብዙ ሥራ መሥራት ችለናል። 
ለምሳሌ የአንድ ማዕከል አገልግሎት የሚባለውን 
በመተግበር ደረጃ ወረዳችን ግንባር ቀደም ነው።

በወረዳችን ሰዎች ተቸግረውና ግራ ገብቷቸው 
ወደ ጽሕፈት ቤታችን ሊመጡ ይችላሉ፤ በመጀመሪያ 
የምናደርገው ችግራቸው ምን እንደሆነ ጆሯችንን ሰጥተን 
ማዳመጥ ነው። ማዳመጥ ብቻ አይደለም የችግሩን 
ጥልቀት ለመረዳት መኖሪያ ቤታቸው ድረስ በመሄድ 
እንመለከታለን። ችግሩን አይተን የምንችለው ከሆነ 
እንፈታለን። ከአቅማችን በላይ የሆነውን ለበላይ አካል 
እናሳውቃለን። ለአብነት ያህል ለመጥቀስ በጎረቤታሞች 
መካከል ከድንበር ጋር ተያይዞ ለሃያ ዓመት ያስቆጠረ 
ችግር መፍታትም ችለናል።ችግሩን መፍታት ብቻ 
ሳይሆን ቅራኔው በመካከላቸው የተፈጠረባቸውን አካላት 
በማስታረቅ በስምምነትና በፍቅር እንዲኖሩ ማድረግ 
ችለናል።

እኛ አንዱ የምንደሰትበት ነገር ቢኖር ሕዝቡን 
ማዳመጥ መቻላችን ነው። በትኛውም አይነት ሁኔታ 
ቢሆን ሰው እንዲከፋብን አንሻም። በእኛ አገልግሎት 
አሰጣጥ ላይ ሰው ቅር ተሰኝቶ እንዲሄድ አንፈልግም። 
ችግራቸውን ለመፍታት በብዙ እንጥራለን፤ አብዛኛውንም 
ችግር በትክክል እንፈታለን።

ሌላው እንደ አዳማ ከተማ የተማሪዎች ምገባ 
መርሐግብር አለ። በሦስት ትምህርት ቤት ውስጥ ወደ 
ሁለት ሺ የሚሆኑ ተማሪዎችን ዓመቱን ሙሉ በመመገብ 
ወረዳችን ከሌሎቹ ግንባር ቀደም መሆን ችሏል። ይህ ልዩ 
የሚያደርገንና እስከ ክልላችን ድረስ የሚታወቅም ጭምር 
ነው።

ሌላው የአረጋውያን መመገቢያ የሚሆን ቤት 
ሠርተናል፤ እሱም በቅርቡ የሚመረቅ ይሆናል። ከዚህ 
በተጨማሪ ስማርት ሲቲ አዳማ ፕሮጀክትን እውን 
በማድረግ ከተማዋ ምቹና ተመራጭ እንድትሆን በልዩ 
ትኩረት እየተሠራ መሆኑ የሚታወቅ ሲሆን፣ እኛም 
ሁሉን ነገር ስናደራጅ ዲጂታል በሆነ መንገድ በማድረግ 
ነው። ለምሳሌ አንድ ሰው ሲደራጅ ኦንላይን ላይ 
ይገባል፤ ሥራዎቻችንን ዲጂታላይዝ እያደረግን ስለሆነ 
የማጭበርበሪያ ስልቶችን እየዘጋን መምጣት ችለናል።

ከሌሎቹ ወረዳዎች የምንለይበት ብዙ ሥራ 
በመሥራታችን ነው፤ ለምሳሌ በንግድ ጽሕፈት ቤት 
አማካይነት የገበያን ሁኔታ በማረጋጋት ረገድ ትልቅ ሥራ 
መሥራት ችለናል። ሦስት የሰንበት ገበያዎችን ሠርተናል። 
ይህን ወደሌሎች ወረዳ ላይ ብትሔጂ አታገኚውም። 
በተመሳሳይ የተማሪዎች ምገባም ቢሆን እንዲሁ ነው። 
እንዲያውም ብዙዎቹ ‘ሴቶች ሁሉን መረዳት የሚችሉና 
ለልጆችም ቅርበት ያላቸው በመሆናቸው ነው የተማሪ 
ምገባ መርሐግብር ላይ ስኬታማ መሆን የቻሉት’ ይሉናል።

ሌላው እንደ አዳማ ከተማ ወረዳችን ገቢ 
በማስገኘትም ረገድ አንደኛ ነው።የምንሠራውን ሥራ 
የምንተገብረው ከልባችን ነው፤ ሥራችን ለታይታ ሳይሆን 
ትውልድ የሚማርበትም ጭምር ነው። ሥራውን ስንሠራ 
ደግሞ ማኅበረሰቡ ዘንድ ወርደን እኛ ራሳችን ሠርተን 
በማሳየት ጭምር ነው።

አዲስ ዘመን፡- አንዳንዶች ሴቶች ተስማምተው 
ለመሥራት ይቸገራሉ ሲሉ ይናገራሉ፤ እናንተ 
እንዲህ አይነቱ ፈተና አጋጥሟችኋል? እየሠራችሁ 
ያላችሁት እንዴት ነው?

ወይዘሮ ፋጡማ፡- በመጀመሪያ ደረጃ እኛ ሴቶች 
ጤነኛ ሆነን ማሰብ እስከቻልን ድረስ ምንም ነገር 
ለመሥራት አለመቸገራችን ግንዛቤ ውስጥ መግባት 
አለበት። በተለምዶ ግን እንዳልሽው “ሴቶች እርስ በእርስ 
አይግባቡም” የሚል አተያይ አለ። ይህ ግን በደመነፍስ 

የሚሰጥ ግምት ነው ባይ ነኝ። ምክንያቱም የእኛን ወረዳ 
ለአብነት መውሰድ ይቻላል። እንዳልኩሽ በአመራር 
ላይ ያለነው ሁላችንም ሴቶች ነን። ለብዙ ሰዎች የእኛ 
ተግባብቶ መሥራት ጥያቄ ሆኖ ቀጥሏል።

እንዲያውም አንዳንድ ሰው በግልጽ “እውን ሳትጣሉ 
ቀርታችሁ ነው ሥራችሁን እየሠራችሁ ያላችሁት!?” እያለ 
ጥያቄ ይጠይቀናል። አንዳንዶቹ ደግሞ “እየደበቃችሁት 
ነው እንጂ እርስ በእርስ ትጣላችሁ” ብለው ሲደመድሙ 
እንሰማለን። አንዳንዶቹ ደግሞ በየቀኑ እየተደባደብን 
የምንውል ይመስላቸዋል። የሚያስገርመው ነገር ቢኖር 
ግን እነርሱ እንደሚሉት ሳይሆን፣ ሁሉም የየራሳቸውን 
ሴክተር ስኬታማ ለማድረግ በተሻለ መትጋታቸው ነው።

ካልሠሩ ደግሞ እንደማንኛውም አመራር ሥራቸው 
ይገመገማል። በሥራችን መካከል አንዱ ከሌላው ጋር 
ሊጨቃጨቅ ይችላል፤ ይህ ደግሞ ተፈጥሯዊ ነው።ሥራን 
አስመልክተን በምንነጋገርበት ጊዜ አንዱ በሌላው ላይ 
ቅያሜ አይኖረውም፤ ‘የተናገረችኝ ለሥራው ነው’ የሚል 
ልምድ በመካከላችን ስለዳበረ ከዚህ የዘለለ ጭቅጭቅና 
ሙግት የለብንም።

ቢሮ የምንደርሰው አረፈድን ከተባለ አንድ ሰዓት፤ 
ከማለድን ደግሞ አስራ ሁለት ሰዓት ተኩል ላይ ነው። 
ከቢሮ ስንወጣ አምሽተን ነው። ምሳችንን የምንበላው 
አንድ ላይ ነው። የምንለያየው ለእንቅልፍ ሰዓት ነው 
ቢባል የተጋነነ አይሆንም። ከቢሮ ባሻገር ያለው ማኅበራዊ 
ሕይወታችንም የተያያዘ ነው። አንዷ በአጋጣሚ ከአቅም 
በላይ በሆነ ምክንያት የምትቀር ከሆነ የእርሷን ቦታ ሸፍነን 
እንሠራለን።

እውነት ለመናገር ሴቶች ወደ አመራርነት ከመጡ 
ብዙ ነገር መቀየር ይችላሉ። በእኛ ወረዳ እየተሠራ ያለው  
የሚያሳየውም ይህንኑ ነው። ለአብነትም የባለጉዳይ ቀንን 
አክብረን ሕዝብን እናዳምጣለን፤ ሕዝብን ማዳመጥ 
በመቻላችን ብቻ ሕዝቡ ጥያቄው የተመለሰለት ያህል 
ስለሚቆጥረው ደስተኛ ነው። ሴት በባሕሪዋ ሰውን 
የመረዳት ክህሎት አላት። እኛ በአሁኑ ወቅት የምንሠራው 
ደስ እያለን ነው፤ ሕዝቡ ወዶንና ከሕዝቡ ጋር ተግባብተን 
ስለምንሠራ ስኬታማ እየሆንን ነው።

አዲስ ዘመን፡- ከሥራ ዕድል ፈጠራ ጋር ተያይዞ 
በእናንተ ወረዳ የተሠራ ሥራ ይኖር ይሆን?

ወይዘሮ ፋጡማ፡- ወጣቶችንና ሴቶችን 
በማደራጀት የሥራ ዕድል ተጠቃሚዎች ለማድረግም 
ሠርተናል። በተለይ በዶሮ እና በከብት እርባታ ብዙዎቹን 
በስፋት አደራጅተን ወደሥራ ማስገባት ችለናል። ወደሥራ 
ማስገባት ብቻ ሳይሆን የገበያ ትስስርም እንዲፈጠርላቸው 
የተለያዩ ሥራዎችን ተግብረናል። ለምሳሌ የገበያ 
ማዕከል በመሥራታችን ተጠቃሚ በመሆን ላይ ናቸው። 
በዘንድሮ በጀት ዓመት በወረዳችን ደረጃ የሥራ ዕድል 
የተፈጠረላቸው ወደ 125 የሚሆኑ ኢንተርፕራይዞች 
ሲሆኑ፣ እነርሱም በመደራጀታቸው ሥራ ጀምረዋል። 

ይህ ወረዳ ከዚህ ቀደም በተለያዩ የማኅበረሰብ 
ክፍሎች “ሴቶች አይችሉም፤ አቅም የላቸውም፤ ከዚህ 
የተነሳ መምራት አይችሉም” እያሉ ሴቶችን ሁሉ በአንድ 
ኮሮጆ የሚጨመሩ አካላትን እስከነአመለካከታቸው 
ውድቅ ያደረገ ነው። ምክንያቱም በየትኛውም ዘርፍ 
አቅቶን እገዛ የጠየቅንበት የለምና።

ይህ አይነቱ የማኅበረሰብ ክፍል በተለምዶ “ለሴት 
አመራርነቱ እንኳ ይከብዳታል” እያለ የሚናገረው ንግግር 
በወቅቱ ለጊዜውም ቢሆን ፈራ ተባ እንድንል አድርጎን 
ነበር። ይሁንና ሥራውን ስንጀምር ሴት መምራት፣ በራሷም 
መተማመንና በሥራችንም ሥራ ውጤታማ መሆን 
እንደምትችል እኛ በምንሠራው ሥራ ማሳየት ችለናል። 
ስለዚህ ሴት ዕድሉን ካገኘች መሥራት ያቀደችውን 
ማሳካትም ትችላለች።

በዚህ መልኩ የእኛ ወረዳ የተሞክሮ ማዕከል ሆኗል 
ማለት ነው።ይህ የተሞክሮ ማዕከልነት በክልሉ ብቻ 
ተወስኖ የቀረ ሳይሆን ከሌሎች ክልሎችም ወደእኛ 
እየመጡ ውጤታማ የሆንበትን አካሔድ ልምድ እየወሰዱ 
ነው።ለአብነት ያህል ከአማራ ክልል ወደ ወረዳችን 
መጥተው ተሞክሮ ሲወስዱ ነበር።

ለምሳሌ እንደ እኛ ወረዳ በሥራ ዕድል ፈጠራ 
ካስተዋልን የጎጆ ኢንዱስትሪን መጥቀስ ይቻላል።በርከት 
ያሉ ሥራ አጦችንም በማደራጀት የሥራ ፈጠራ ዕድሉን 
እንዲያገኙ በማድረግ በኩል በስፋት ተሠርቶበታል። 
በተለይም ሴቶች የሥራ እድል እንዲያገኙና ሥራ እንዲሠሩ 

ማድረግ ችለናል።
አስቀድሜ የጠቀስኩት የአረጋውያን መርጃ ማዕከልን 

በአሁኑ ሰዓት ግንባታውን አጠናቀን አቅም የሌላቸው 
አረጋውያን መጠቀም እንዲችሉ በቀን አንድ መቶ ሰው 
ለመመገብ ዝግጁ ሆነናል። ይህ ብቻ ሳይሆን በሌሎቹም 
የሥራ ዘርፎች በአግባቡ በመሥራት ላይ የምንገኝ ሲሆን፣ 
በዚያም ሥስራችን ውጤታማ ነን ማለት እችላለሁ።

ባሉት የልማት ሥራዎች ሁሉ ያለ አንዳች ማቅማማት 

የትኛውም ፈተና ሳይበግረን እየሠራን እንገኛለን።ለምሳሌ 
በፀጥታ ሥራ ብቻ የወሰድን እንደሆነ ዘርፉ ለወንዶች 
የተተወ አለመሆኑን እንደ ወረዳችን በአግባቡ ሠርተን 
በማሳየት ላይ እንገኛለን። ከዚህ የተነሳ አንዳች ችግር 
ሳያጋጥመን ወረዳችን ሠላማዊነቷን አስጠብቃ ዛሬ ላይ 
መድረስ ትላለች።

እንደ አጋጣሚ ሆኖ ወረዳችን ውስጥ የሚኖሩ የተለያዩ 
ኢትዮጵያውያን ከመሆናቸው የተነሳ ወረዳችን የብሔር፣ 
ብሔረሰብ ማዕከል ነች። በመሆኑም ትንሿ ኢትዮጵያ 
ናት ማለት ይቻላል። ሁሉም ተዋድደው፣ ተከባብረውና 
ተሳስበው አብረው እንዲሠሩና እንዲበለጽጉ በርካታ ሥራ 
እየሠራን ነው።

አዲስ ዘመን፡- የምትመሪው ወረዳ የት 
እንዲደርስ ትሽያለሽ?

ወይዘሮ ፋጡማ፡- እውነት ለመናገር በእኛ ወረዳ 
ቀጣይ የሚያሳስበን ነገር የሚበዙት የቀበሌ ቤቶች 
መሆናቸው ነው። እንደ እቅዳችን ኢንሼቲቭ ወስደን 
ከተማ ዳር ላይ የምንሠራቸው የዶሮና የከብት እርባታ 
በእኛ ወረዳ ቤት ለቤት ለመሥራት ከቦታው ጥበት የተነሳ 
በጣም ያስቸግረናል። ስለዚህ እንዲህ አይነቱ ችግር ላይ 
ሠርተን መፍትሔ በማምጣት የሕዝቡን የኑሮ ጫና 
ለማቃለል እንጥራለን። ይሁንና ችግሩ ገድቦናል።

ስለዚህ ሌላ አዲስ ሐሳብ በማፍለቅ የግድ ይለናል። 
በተለይ ሴቶች ለብዙ ነገር የተጋለጡ እንደመሆናቸው 
እነርሱን አደራጅተን ራሳቸውን እንዲችሉና እንዲበቁ 
ለማድረግ በቀጣዩ ዓመት አቅደናል። ከሴቶች ጎን ለጎን 
ደግሞ በነገው ሀገር ተረካቢ በሆኑ ወጣቶች ላይም 
እንዲሁ መሥራት እንፈልጋለን። ይህ ብቻ ሳይሆን 
ወጣቶች ስፖርት የሚሠሩበት፣ የሚዝናኑበትና እውቀት 
የሚገበዩበት ቤተ መጽሕፍትን ጨምሮ የመሥራት እቅድ 
አለን።

ወጣቶች በሱስ እንዳይያዙ እነዚህን ነገሮች ተግባራዊ 
ማድረግ የግድ ነው። በዘንድሮ ዓመት የቦታ ሁኔታ 
ምቹ ባለመሆኑ ባይሳካልንም በቀጣዩ ዓመት ተግባራዊ 
ለማድረግ ያቀድናቸው በርካታ ሥራዎች እንዳሉን 
ተግባራዊ ሲሆኑ ማጤኑ መልካም ይሆናል እላለሁ።  

አዲስ ዘመን፡- ለቃለ ምልልሱ ፈቃደኛ ስለሆንሽ 
በጣም አመሰግናለሁ።

ወይዘሮ ፋጡማ፡- እኔም ዕድሉን ስለሰጣችሁኝ 
አመሰግናለሁ።

ይህ ወረዳ ከዚህ ቀደም 
በተለያዩ የማኅበረሰብ 

ክፍሎች “ሴቶች አይችሉም፤ 
አቅም የላቸውም፤ ከዚህ 

የተነሳ መምራት አይችሉም” 
እያሉ ሴቶችን ሁሉ በአንድ 
ኮሮጆ የሚጨመሩ አካላትን 

እስከነአመለካከታቸው ውድቅ 
ያደረገ ነው



ዜና

ከ1ኛው ገጽ የዞረ

ከ1ናው  ገጽ  የዞረ

ገጽ 8 አዲስ ዘመን   ቅዳሜ ሚያዝያ 19 ቀን 2016 ዓ.ም

ከ1ኛው ገጽ የዞረ

በኮሪደር ልማቱ 
ለተነሱ...

እስካሁን አንድ ነጥብ አምስት ቢሊዮን ብር ካሳ 
የተከፈለ ሲሆን፤ ቀሪው በሂደት ላይ መሆኑን 
ተናግረዋል፡፡

የሥራ ዕድል ፈጠራን በተመለከተ በኮሪደር 
ልማት፣ በመልሶ ማልማትና በአረንጓዴ ልማት ዘርፎች 
ለ15 ሺህ 269 ዜጎች በቋሚነትና በጊዜያዊ የሥራ እድል 
የተፈጠረላቸው ሲሆን፤ ኮሪደር ልማቱ ሲጠናቀቅ የሥራ 
ዕድሉን በ51 በመቶ ከፍ ያደርገዋል ሲሉ አስታውቀዋል።

የኮሪደር ልማቱን በተያዘለት ጊዜ ለማጠናቀቅ፣ 
ለልማት ተነሺዎች ተገቢውን ካሳ ለመክፈል እና 
ሥራዎችን በፍጥነትና በጥራት ለማጠናቀቅ ኮሚቴ 
ተቋቁሞ እየተሠራ መሆኑን ጨምረው ገልጸዋል።

 የኮሪደር ልማት ሥራው ከተማዋ ካለባት 
የመሠረተ ልማት እጥረት እና የሕዝብ ቁጥር መጨመር 
ጋር ተያይዞ እንዲሁም ዘመናት ያስቆጠሩ መሠረተ 
ልማቶችን ለማዘመን፣ ለማደስ እና የነዋሪዎችን 
ፍትሐዊ ተጠቃሚነትን ለማረጋገጥ የተጀመረ መሆኑን 
አስረድተዋል፡፡

 ኮሪደር ልማቱ በመጀመሩ የመሠረተ ልማት 
ጉድለቶች ባሉባቸው አካባቢዎች ሲኖሩ የነበሩ በርካታ 
ነዋሪዎች ምቹ የመኖሪያ ቤት አግኝተዋል ያሉት ከንቲባዋ፤ 
ይህም የከተማዋን ገቢና የመኖሪያ ቤት አቅርቦት 
ይጨምራል፤ ለስማርት ሲቲ አገልግሎትም መሠረት 
ይጥላል ሲሉ አንስተዋል፡፡

እንደ ከንቲባዋ ገለጻ፣ የኮሪደር ልማቱ ከተማዋን 
ከድንገተኛ፣ ሰው ሰራሽና የተፈጥሮ አደጋዎች ለመታደግ 
ትልቅ አስተዋፅኦ የሚያበረክት ነው፡፡ እንዲሁም ዘመናዊ 
የፍሳሽ ማስወገጃ፣ ቴሌኮም እና ኤሌክትሪክ በተቀናጀ 
መንገድ በመሬት ውስጥ እየተሠሩ በመሆኑ የከተማ 
ሥርዓትን የሚያሳልጥ ነው፡፡

የኮሪደር ልማቱ የትራፊክ ፍሰቱን የሚያቃልሉ 
የአውቶቡስና ታክሲ ተርሚናሎች፣ ምቹ የታክሲ 
ማውረጃና መጫኛ ተርሚናሎች፣ የመሮጫ ትራኮች፣ 
የእግረኛ መንገዶች፣ የሳይክል መንገድ፣ የእግረኛ 
መሸጋገሪያ ድልድዮች ያካተተ ነው፡፡ ይህም 
የትራንስፖርት አገልግሎቱን በከፍተኛ ሁኔታ ያሻሽላል 
ሲሉ አስረድተዋል፡፡

የኮሪደር ልማቱ ብቁ የሰው ኃይል ስምሪት፣ የማሽነሪ፣ 
የፋይናንስ አቅርቦትና የፕሮጀክት አመራር ክህሎት እና 
የብዙ ባለድርሻ አካላትን እገዛ የሚጠይቅ በመሆኑ ድጋፍ 
ሊያደርጉ እንደሚገባ አመላክተዋል፡፡

የኮሪደር ልማቱ 48 ነጥብ ሰባት ኪሎ ሜትር 
የሚሸፍን ሲሆን፤ መሰረታዊ የሆኑ የመንገድ የኮሪደር 
ልማቶች በሦስት ወር ተጠናቀው ለሕዝብ ክፍት 
እንዲሆኑ 24 ሰዓት እየተሠራ መሆኑን ገልጸው፤ 
ከኮሪደር ልማቱ ተያያዥ የሆኑ ሌሎች የመልሶ ማልማት 
ሥራዎችን በሚቀጥለው በጀት ዓመትና በቀጣይ ጊዜያት 
ለማጠናቀቅ ታቅዶ እየተሠራ መሆኑን ተናግረዋል፡፡

ኅብረቱ የውጭ ምንዛሬ አካውንቱን ወደ ሌላ ሀገር 
ሊያዘዋውር ነው በሚል  የወጣው ዘገባ መሰረተ ቢስ 
መሆኑንም አስታውቋል፡፡

የውጭ ጉዳይ ሚኒስቴር ቃል አቀባይ አቶ ነብዩ ተድላ 
ለመገናኛ ብዙኃን ትናንት በሰጡት መግለጫ  እንዳሉት፤ 
ኢትዮጵያ አራተኛውን ዓለም አቀፍ ፋይናንስ ለልማት 
ጉባኤን በተለየ ሁኔታ ለማስተናገድ ዝግጅት ጀምራለች፡
፡  በመጪው ሀምሌ ወር የሚካሄደውን ጉባኤ  በተሳካ 
ሁኔታ ለማስተናገድ የተለያዩ ሥራዎች እየተሠሩ ይገኛሉ፡፡ 

እንደ አቶ ነቢዩ ማብራሪያ፤ ጉባኤውን በተሳካ ሁኔታ 
ለማካሄድ ከተባበሩት መንግሥታት ድርጅትና ከሌሎች 
ባለድርሻ አካላት ጋር በመተባበር የዝግጅት ሥራዎች 
እየተደረጉ ነው፡፡  በጉባኤው ተሳታፊ የሚሆኑ አካላትን 
መምረጥና የትራንስፖርት ዝግጅቶችም ተጀምረዋል፡፡ 

በሞስኮ የብሪክስ አባል ሀገራት ማዕቀፍ የአባል 
ሀገራት ዋና  እና ምክትል  ተወካዮች የምክክር መድረክ 

ማካሄዳቸውን ቃል አቀባዩ አቶ ነብዩ አውስተው፤ 
በኢትዮጵያ  በኩል የኢትዮጵያ ብሔራዊ ባንክ ገዥ ማሞ 
ምህረቱ እና   የውጭ ጉዳይ ሚኒስትር ዴኤታ አምባሳደር 
ምስጋኑ አርጋ መሳተፋቸውን ተናግረዋል፡፡ የኢትዮጵያ 
ቡድን ስኬታማ ተሳትፎ እንደነበረውም ጠቅሰዋል፡፡ 

 ኢትዮጵያ የብሪክስ ኒው ዴቬሎፕመንት ባንክ 
ውስጥ አባል እንድትሆን ሰፊ ስራዎች እየተሰሩ መሆኑን 
ጠቁመው፤ የብሪክስ አባል ከሆኑ አቻ ተወካዮች ጋር 
የሃሳብ ምክክሮች መከናወናቸውንና በሁለትዮሽ ደረጃ 
ሥራዎችን ማስፋት በሚቻልበት ሁኔታ በጋራ ምክክር 
መደረጉንም አብራርተዋል፡፡

ቃል አቀባዩ በመግለጫቸው አያይዘው እንደገለጹት፤ 
“ሪፖርተር ጋዜጣ የእንግሊዝኛ ህትመት ሚያዚያ 13 ቀን 
2016 ዓ.ም  በአፍሪካ ኅብረት ላይ የገንዘብ ማታለል 
ሙከራ መደረጉን ተከትሎ ዘገባ ማስነበቡን ጠቁመው፤  
በዘገባው ኅብረቱ  የውጭ ምንዛሬ አካውንቱን 
ከኢትዮጵያ ሊያዛውር እንደሆነ  በኅብረቱ ውስጥ በስም 

ያልጠቀሳቸውን ምንጮች ዋቢ በማድረግ መዘገቡን 
ገልጸዋል፡፡ ይህ ዘገባ የተሳሳተና የሀገር ጥቅምን የሚጎዳ 
መሆኑንም ተናግረዋል።

ቃል አቀባዩ ጨምረውም በአፍሪካ ኅብረት የገንዘብ 
ማታለል ሙከራ መደረጉንና መክሸፉን ጠቁመዋል፡፡

እንደ አቶ ነቢዩ ገለጻ፤ “የሪፖርተር ጋዜጣ 
የእንግሊዘኛው ህትመት ከፋይናንስ ጉዳይ ጋር በተያያዘ  
አፍሪካ ኅብረት አካውንቱን ወደ ሌላ ሀገር ሊያዛውር ነው 
በማለት  ያወጣው ዜና መሠረተ ቢስ ነው፡፡ ትክክለኛ 
መረጃ አይደለም፡፡ እንዲሁም አሳሳች ብቻ ሳይሆን 
ለሀገርም ጎጂ ስለሆነ መታረም አለበት” ሲሉ ገልጸዋል፡፡ 

የአፍሪካ ኅብረትን የመሰለ  ድርጅት እንደዚህ 
አይነት ሁኔታ ሲያጋጥመው ጋዜጣው ያልተጠቀሱ 
መረጃዎችን ተጠቅሞ መረጃ ከማውጣት ይልቅ በቀጥታ 
ጉዳዩ ከሚመለከታቸው መስሪያ ቤቶችና ሌሎች ተቋማት 
ጋር መደበኛ የመገናኛ ሥርዓትን ጠብቆ የመረጃና 
የሥራ ልውውጥ ማድረግ እንደነበረበትም ቃል አቀባዩ 

ገልጸዋል።
ከአፍሪካ ኅብረት ጋር በተደረገ ቀጥተኛ ውይይት 

ጋዜጣው በዘገበው መልኩ በተቋሙ ውስጥ ምንም አይነት 
እሳቤ የለም ያሉት አቶ ነብዩ፤ ይህንንም የተቋሙ ከፍተኛ 
የሥራ ኃላፊዎች አረጋግጠዋል፡፡ ከውጭ ግንኙነት 
ከዲፕሎማሲ ሥራዎች  ጋር በተያያዘ  መሰል የተሳሳተ 
መረጃ  ሲኖሩ መታረም አለባቸው ብለዋል፡፡

 በሀገር ጥቅም ላይ ጉዳት ሊያደርሱ የሚችሉ 
ዘገባዎችን ማዘጋጀት በሀገር መልካም ገጽታ ላይ 
የሚያሳድረው መጥፎ ጥላሸት መኖሩን ጠቅሰው፤ 
ይህ የሀሰት ዘገባ ተገቢ አይደለም፡፡ ከአፍሪካ ኅብረት 
በኩል ያለው ግንዛቤ ከዘገባው በተቃራኒ ነው ሲሉም 
ተናግረዋል፡፡

በኢትዮጵያ ንግድ ባንክ  ያለው የድርጅቱ 
አካውንት በአስተማማኝ ሁኔታ እየተጠበቀ መሆኑን  
የተቋሙት ከፍተኛ የሥራ ኃላፊዎች ማስረዳታቸውንም 
አመልክተዋል፡፡

የጠቀሱት ከንቲባው፤ የተወሰኑት ቦታዎች በሕገ ወጥ 
መንገድ የተያዙ እንደነበሩ ተናግረዋል፡፡ 

በአሁኑ ሰዓት  መሬቱን ወደሕጋዊነት ሥርዓት 
የማምጣት ሥራ በመሥራቱ ለወጣቶችና ለሥራ አጦች 
የሥራ እድል ማግኛ ለመሆን መብቃቱን አስረድተዋል፡፡

ከንቲባ ኃይሉ እንደተናገሩት፤ ሥራዎች ገና 
በተጀመሩበት አካባቢ የሚፈጸምባቸው አቅጣጫዎች ላይ 
ጭምር ግልጽነት አልነበራቸውም፡፡ እያደር ግን ኢንሼቲቩን 
በመገንዘብ ለሼዶች ብቻ ከመቶ ሔክታር በላይ ምንም ካሳ 
ያልተከፈለበት እንዲሁም ያለሥራ ተቀምጦ የነበረን መሬት 
ለዚህ ሥራ ማዋል ችለዋል፡፡ 

አጠቃላይ ድምር ውጤቱም ሲታይ ብዙ ሀብት ለዚህ 
ሥራ ውሏል ያሉት ከንቲባው፤ ይህም ወጣቶችና ብዙ ሥራ 
አጦች የሥራ ዕድል አስገኝቷል ሲሉ ገልጸዋል፡፡ 

ከአምስት ቢሊዮን ብር በላይ ለዚህ ሥራ ውሏል 
ያሉት ከንቲባው፣ ይህ ማለት ለአትክልትና ፍራፍሬ 
እንዲሁም ለንብ ቀፎ የተደረገውን ዝግጁነት ሳይጨምር 
ማለት እንደሆነ አብራርተዋል፡፡ ይህ ወጪ ከመንግሥት 
የወጣው ከሃያ በመቶ የማይበልጥ ሲሆን፣ የሕዝብን አቅም 
በመጠቀም የተሠራ ሥራ ነው፡፡ 

መንግሥት በዚህ ሥራ ውስጥ ሼድ መገንባት ብቻ 
ሳይሆን የሥራ እድል የተፈጠረበት ሁሉም ማዕከላት ላይ 
መሠረተ ልማት ማሟላቱን በመጥቀስ፤ ውሃና መብራትን 
ጨምሮ ሌሎች መሠረተ ልማቶች እንዲሟሉ መንግሥት 
በትጋት መሥራቱን አብራርተዋል፡፡ 

የመንግሥት ኮሙኒኬሽን አገልግሎት፣ የሥራ እና 
ክህሎት ሚኒስቴር እንዲሁም በኦሮሚያ ክልል የሥራ 
እድል ፈጠራ ቢሮ በጋራ በመሆን በሥራ እድል ፈጠራ ላይ 

ጥሩ እና ተስፋ ሰጪ ቢሆኑም በተቋሙ በአገልግሎት 
አሰጣጥ ላይ የሚታዩ ችግሮችን እና የተገልጋይን 
ቅሬታ መፍታት እንዳልተቻለ ጠቁሟል።ተገልጋዮች 
አገልግሎት ለማግኘት ብለው በሚደርስባቸው 
እንግልትና ስቃይ ምክንያት በተቋሙ አገልግሎት 
አሰጣጥ ላይ ከፍተኛ ቅሬታ እንደሚያቀርቡ በድንገተኛ 
ምልከታ መመልከቱን ገልጿል።

በዋና መስሪያ ቤቱ ተገልጋይ በተቋሙ ሠራተኞች 
መሰደብ፣ መመናጨቅ እንዲሁም መገፍተር ጭምር 
የሚደርስበት በመሆኑ ተገልጋይ በሥነ ምግባር 
መስተናገድ  አለበት።የተገልጋይ እርካታን የማሳደግ 
ሥራ ትኩረት ሊሰጠው ይገባል ብሏል።

ለማህበረሰቡ ግንዛቤ ለመፍጠር የሚሰሩ 
ሥራዎች ጥሩ ቢሆኑም ሁሉንም ዜጋ ታሳቢ ያደረጉ 
ሥራዎች መሠራት አለባቸው ብሏል።ቋሚ ኮሚቴው 
በድንገተኛ ምልከታው በአዲስ አበባ ካሳንቺስ አካባቢ 
የሚገኘዉ የውጪ ዜጎች አገልግሎት ተቋም የሚሰጠው 
አገልግሎት ኢትዮጵያን የማይመጥን፣ምቹ ያልሆነ 
እና የንጽህና ጉድለት ያለው በመሆኑ እንዲስተካከል 
አሳስቧል።

የአገልግሎቱ ዋናው መስሪያ ቤት ለአገልግሎት ምቹ 
ያልሆነ፣ሕንፃው የቆየ እና አስፈላጊዉን የማሻሻያ ጥገና 
ያላገኘ ነው።ሕንፃው ከተቋሙ አገልግሎት አሰጣጥ 
ባህሪ ጋር የማይጣጣም ስሪት ያለው በመሆኑ ከዚህ 
ቀደም ቋሚ ኮሚቴው ተደጋጋሚ ምልከታ በማድረግ 
የመፍትሔ ሃሳቦችን መስጠቱን አስታውሷል።

 በዋናው መስሪያ ቤት ያለው መጨናነቅ 
እንዲቀንስም በአዲስ አበባ ከተማ ከአምስት ያላነሱ 
ቅርንጫፍ ጽህፈት ቤቶች እንዲከፈቱ የመፍትሔ 
ሃሳብ መስጠቱን በማስታወስ የተሰጠው የመፍትሔ 
ሃሳብ ለምን መፈጸም አልተቻለም ሲል ቋሚ ኮሚቴው 

ለአገልግሎቱ ጥያቄ አቅርቧል።በተለይ በአዲስ አበባ 
ቅርንጫፍ የማስፋፋት ሥራዎች መሠራት እንዳለበትም 
ጠቁሟል።

እንደ ቋሚ ኮሚቴው መስሪያ ቤቱ ተቋማዊ 
ተልዕኮውን በሙሉ አቅም ለመወጣት እንዳይችል 
ከፍተኛ የሆነ የሰው ኃይል እጥረት ያለ መሆኑ 
በምልከታው የተረጋገጠ እንዲሁም በሪፖርቱም 
የተመላከተ በመሆኑ በተቻለ መጠን ወሳኝ በሆኑ 
ቦታዎች ላይ የሰው ኃይል ለማሟላት በተቋሙ 
የተጀመሩ ሥራዎች መፍጠን አለባቸው ብሏል።

የደላላ ሰንሰለትን በመለየት ማቋረጥ 
እንደሚያስፈልግ የጠቆመው ቋሚ ኮሚቴው፤ አሁንም 
ከደላሎች ጋር የሚመሳጠሩ ሠራተኞች በመኖራቸው 
ትኩረት ሰጥቶ መሥራት እንዳለበት አሳስቧል።የሠራተኛ 
ባጅ አለመኖሩም ሊታሰብበት ይገባል ብሏል።

በምክር ቤቱ የተገኙት የኢሚግሬሽንና ዜግነት 
አገልግሎት ዋና ዳይሬክተር ወይዘሮ ሰላማዊት ዳዊት 
በሰጡት ምላሽ እንዳሉት፤ ተቋሙ ረዥም እድሜ 
ያስቆጠሩ ችግሮች ያሉበት እንደሆነ ጠቁመው፤ 
ችግሮቹን ለመቅረፍ አዲሱ አመራር በዝርዝር ችግሮቹን 
መለየቱን ገልጸዋል፤ ተቋሙ የአደረጃጀት ችግር ያለበት 
በመሆኑ ተጠሪነቱ ለጠቅላይ ሚኒስትሩ የሆነ የራሱ 
አደረጃጀት እንዲኖረው ከባለድርሻ አካላት ጋር በጋራ 
እየተሠራ ነው ብለዋል።

የበጀት ችግሩን ጭምር ይፈታል ያሉት የሕግ 
ማዕቀፍ ዝግጅት ተጠናቆ ለሚኒስትሮች ምክር ቤት 
መላኩንም አመላክተዋል።

 በተቋሙ ከፍተኛ የሰው ኃይል እጥረት መኖሩን 
የጠቆሙት ዋና ዳይሬክተሯ፤ አሁን ላይ ከሚፈለገው 
የሰው ኃይል ከግማሽ በታች የሰው ኃይል መኖሩንና 
የሕግ ማዕቀፉ ሲጸድቅ የሰው ኃይል ክፍተቱ እንዲሟላ 

በምላሻቸው አመላክተዋል።በጊዜያዊነት ችግሩን 
ለመቅረፍም ሦስት መቶ የሚጠጉ ሠራተኞች በቅርቡ 
ሥራ እንደሚጀምሩም ጠቁመዋል።

የአዲስ አበባ ከተማ አስተዳደር ምቹ ቦታ ለተቋሙ 
መስጠቱን የተናገሩት ዋና ዳይሬክተሯ፤ ለአገልግሎት 
ምቹ ተደርጎ ሥራ ይጀምራል ብለዋል።በአዲስ አበባም 
በአራቱም አቅጣጫዎች ቅርንጫፍ ጽህፈት ቤት 
ለመክፈት እየተሠራ መሆኑንም ተናግረዋል።

የሠራተኞች ዩኒፎርም ዲዛይን መጠናቀቁን 
ገልጸው፤ ባጅ እና የሠራተኛ መግቢያ በር ለብቻ 
በማድረግ ዲጂታላይዝ ለማድረግ እየተሠራ ነው 
ብለዋል።

አሁን ላይ የፓስፖርት ቡክሌት በውጭ ሀገር 
እየታተመ እንደሚገባ የጠቆሙት የአገልግሎቱ ምክትል 
ዋና ዳይሬክተር አቶ ቢቂላ መዝገቡ ናቸዉ።በኢትዮጵያ 
ኢ-ፓስፖርትን ለማሳተም ስምምነቱ በመጠናቀቁ 
ከሚቀጥለው መስከረም ወር ጀምሮ ወደ ሥራ ይገባል።

ኢ-ፓስፖርት ሀገር ውስጥ መመረት ሲጀምር 
በሚፈለገው መጠን ማተም ስለሚቻል የተገልጋይ 
ቅሬታ እንደሚቀንስ እንዲሁም የውጪ ምንዛሪ ወጪን 
በማስቀረት ችግሮችን ይፈታል ብለዋል።

የቋሚ ኮሚቴው ሰብሳቢ ወይዘሮ እፀገነት 
መንግስቱ በማጠቃለያቸው ተቋሙ ያለበትን ችግር 
ለመፍታት እያደረገ ያለው ጥረት መልካም መሆኑን 
ጠቁመው፤ የሕግ ማዕቀፍ ሥራው ቶሎ እንዲጸድቅ 
፣አገልግሎቱ ካለበት አንገብጋቢ ችግር አኳያ 
ግፊት እንዲያደርግ፣ተቋሙን የማዘመን ሥራው 
እንዲፈጥን፣ለተቋሙ በተሰጠው ቦታ ቶሎ ዝግጅቱ 
ተጠናቆ ሥራ እንዲጀመር፣የተዘጉ ቅርንጫፎች 
በድጋሚ እንዲከፈቱ እና ተጨማሪ የክልል ቅርንጫፎች 
እንዲከፈቱ አሳስበዋል።

ኢትዮጵያ አራተኛውን ዓለም አቀፍ...

ፎ
ቶ

 ሃ
ዱ

ሽ
 አ

ብ
ርሃ

 አቶ ኃይሉ ጀልዴ

ከተማ አስተዳደሩ በሕገ ወጥ...

ያተኮረ የመስክ ምልከታን ለጋዜጠኞች ማስጎብኘታቸው 
ይታወሳል፡፡

ከ1ኛው ገጽ የዞረ

ቋሚ ኮሚቴው...



 አዲስ ዘመን   ቅዳሜ ሚያዚያ 19 ቀን 2016 ዓ.ም

ተናጋሪው ዶሴ
ፖለቲካና ወቅታዊ

ውሳኔ

ጨቅላ ልጇን ለልመና

የዐቃቤ ሕግን የክስ አቀራረብ ተመልክቶ 

ጉዳዩን የተመለከተው ፍርድ ቤት ግራ ቀኙን 

ሰምቷል። ተከሳሾቹ  ፍርድ ቤት ቀርበው 

ድርጊቱን ፈጽመናል ጥፋተኛ ነን ብለው አምነው 

የተከራከሩ ሲሆን የሰው እና የሰነድ ምስክር 

መሰማት ሳያስፈልግ ፍርድ ቤቱ በተከሶሾቹ ላይ 

የጥፋተኝነት ፍርድ አስተላልፏል፡፡     

በመጨረሻም የፌደራሉ የመጀመሪያ 

ደረጃ ፍርድ ቤት የካ ምድብ 5ኛ ወንጀል 

ችሎት የካቲት 28/2016 ዓ.ም በዋለው ችሎት 

መሠረት ወንጀሉን በቀላል ደረጃ በመመደብ 

ተከሳሾቹን ያርማል ሌላውንም የማኅበረሰብ 

ክፍል ያስተምራል ያለውን እያንዳንዳቸውን በ6 

አመት ከ6 ወር ፅኑ እስራት እና በ5,000 ብር 

መቀጮ እንዲቀጡ ወስኖባቸዋል፡፡

አስመረት ብሥራት

እናትነት ታላቅ ስጦታ ነው። ይህን ስጦታ አክብሮ 
መያዝ ለእናቶች በተፈጥሮ የተሰጠ ፀጋ ነው። እናትነት 
ደመነፍሳዊነት ነው እስኪባል ድረስ የእናትና ልጅ 
ቁርኝቱ የእናትነት ስሜቱ ይለያል። ሴቶች እናት ተብለው 
ከተጠሩባት ቀን አንስተው ለልጃቸው የሚሰጡት ፍቅርና 
እንክብካቤ የተለየ ነው። 

የዛሬ ተናጋሪው ዶሴ ባለታሪካችን ከእናትነት ስሜት 
በተቃራኒው የወለደቻትን ልጅ የኢኮኖሚ ምንጭ አድርጋ 
የተጠቀመች፤ እናትነት የሚለው ስያሜን የማይገባት ሴት 
ሆና አግኝተናታል። ሴትየዋ ልጇን ከወለደች በኋላ ባል 
አያስፈልገኝም ብላ ትዳሯን ያፈረሰች ስለመሆኗ ከአዲስ 
አበባ ፖሊስ መዝገብ ቤት ያገኘነው መረጃ ያመለክታል።

ብቸኛዋ እናት
ሴቶች በተለያዩ ምክንያቶች ልጆቻቸውን ብቻቸውን 

የሚያሳድጉ ላጤ እናት (Single Mother) ይሆናሉ። 
ከአጋራቸው ጋር በሞት አሊያም በፍቺ ሲለያዩ፣ 
በተፈፀመባቸው ጥቃት ሳቢያ የልጅ እናት ለመሆን 
ሲገደዱ፤ እንዲሁም የጀመሩት ግንኙነት እንዳሰቡት 
አልሰምር ሲላቸው ልጃቸውን (ልጆቻቸውን) ብቻቸውን 
የማሳደግ ውሳኔ ላይ ከሚደርሱባቸው ምክንያቶች 
መካከል ይጠቀሳሉ።

ይህቺኛዋ እናት ግን ልጅ ካገኘሁ ባል አያስፈልገኝም 
ብላ ፈልጋና አቅዳ፤ ልጅ ብቻ እንዲኖራት በማለም ላጤ 
እናት (Single Mother) ሆናለች። ለዚህም “በሕይወቴ 
ያሰመርኩት ቀይ መስመር ነበር፤ እርሱን ማለፍ 
ስለማልችል ላጤ እናት ሆኛለሁ” የሚል ምክንያት ነው 
ያስቀመጠችው። 

በሕይወቷ የምታስበውና የምታልመው ስላልሆነ 
የግድ በትዳር መታሰር የለብኝም የሚል አቋም ላይ 
እንደደረሰች ትናገራለች። ይሁን እንጂ ላጤ እናት መሆን 
በርካታ ተግዳሮቶች እንዳሉት ታነሳለች። እያንዳንዷ ሴት 
በሰውነቷ ላይ እንዲሁም በምትመሠርተው ቤተሰብ ላይ 
ውሳኔዎችን ትወስናለች፤ ውሳኔዋም እንደምትኖረው 
ሕይወት የተለያየ ነው የምትለው ይህች ሴት፤ ይሁን እንጂ 
ሴቶች ፈልገውና አቅደው ላጤ እናት የሚሆኑባቸውን 
ምክንያቶችንም ትጠቅሳለች። 

በማኅበረሰቡ የሴት ልጅ ሕይወት በጊዜ የተገደበ 
እንደሆነና እስከተወሰነ ዕድሜያቸው ድረስ ማግባትና 
መውለድ ካልቻሉ ሕይወታቸው እንደተመሰቃቀለ 
ተደርጎ መወሰዱ ለእንዲህ ዓይነት ውሳኔ ከሚገፏቸው 
ምክንያቶች አንዱ እንደሆነ ትናገራለች።

በተወሰነ መልኩ እየታየ ያለው የማኅበረሰብ 
አመለካከት ለውጥም የራሱ የሆነ ድርሻ አለው።  
በቀደመው ጊዜ አንዲት ሴት ሳታገባ ብትወልድ ለልጁ 
‘ዲቃላ’ የሚል ስያሜ በመስጠት እናትየዋ ትወገዝ ነበር። 
አሁን ላይ ግን ይህ ልማድ በትንሹም ቢሆን እየቀረ 
በመሆኑ ሴቶች እንዲህ ዓይነት ውሳኔ እንዲያሳልፉ 
አደፋፍሯቸዋል።

“ከዚህ ቀደም ሴቶች ሥራ በማይሠሩበትና የኢኮኖሚ 
ጥገኛ በሆኑበት ጊዜ ልጅ ወልደው ለብቻቸው ማሳደግ 
የማይታሰብ ነበር” የምትለው ሴት የኢኮኖሚ አቅም 
ማደግም ሌላኛው የላጤ እናትነት ምክንያት ነው ትላለች።

አንዲት ሴት በሕይወት ያየችው የትዳር ሕይወት 
እኩልነት የሌለበት፣ ሴቷ ጥገኛ የሆነችበት፣ ጥቃት 
የሚፈፀምበት፣ የኃይል ሚዛኑ እኩል ያልሆነበት፣ 
ሁኔታዎች በሙሉ ለሴት የማይመቹ ከነበሩ፤ ይህን 
ባለመፈለግ ላጤ እናት ልትሆን ትችላለች።

ምንም እንኳን የኢኮኖሚ አቅሟ የጎለበተ ባይሆንም 
ታዲያ ‹‹ቀይ መስመሬ ታለፈ›› እና ሌሎች ምክንያቶችን 
የደረደረችው ይህች ሴት በወለደች በሁለት ወሯ ከባሏ 
ከተለያየች በኋላ ነበር ችግር እግር ከወርች አስሮ ይደቁሳት 
የገባው። በአራስ ወገቧ ወዲህ ወዲያ ብትልም አልገፋ 
ያለትን የኑሮ ዳገት መውጫ ልጇን ለማድረግ አቀደች።

ለሥራ ጎንበስ ቀና አልል ያለው ወገቧ፤ ለሥራ 
አልዘረጋ ያለው እጇ ለምፅዋት ሲሆን ያለምንም ቅድመ 
ሁኔታ ተሰነዘረ። በየደጀ ሰላሙ እየዞረች እጇን ለምፅዋት 
ከመዘርጋት አልፋ ልጇን ለልመና በማከራየት ገቢ 
ልታገኝባት እንደምትችል ሰማች።

በቅርበት የምታውቃት አንዲት ሴት ለንግሥ 
በዓላት ልጇን እየያዘች በመሄድ ልትለምንባትና ግማሹን 
ልታካፍላት ተስማምተው ሥራ ይጀምራሉ። በሯሷ ለምና 
ከምታገኘው ገንዘብ በተጨማሪ ልጇን አከራይታ ገንዘብ 
ማግኘት መቻሏ ያስደሰታት ይህች ሴት ጡት ያልጠገበች 
ጨቅላ ልጇን ለልመና በማከራየት የገንዘብ ማግኛ 
አደረገቻት።

አስለሟኟ ሴት
ወይዘሮ አስማረች ባይለየኝ የተባለችው የ6 ወር 

ሕፃን ልጇን ለልመና ተግባር እንድታሠማራ ስትል 
አሳልፋ የሰጠች ሲሆን የዚህችን ሴትዮ ልጅ የተቀበለችው 
በሕፃናት ልጆች የመለመን የቀደመ ልምድ ያላት ሴት 
ናት። በየጊዜው ሕፃናት ልጆች ያላቸውን ሴቶች እየቀረበች 
ልጆቻቸው ከፍ እስኪሉ ድረስ የምትለምንባቸው 
ሲሆን አዲስ የተወለዱ ልጆች ደግሞ የተሻለ ገንዘብ 
ስለሚገኝባቸው ምርጫዋ ነበር።

ይህች ወይዘሮ እያዩ ቢሻው የተባለችው ግለሰብም 
ሕፃኗን ይዛ እየለመነች የሚገኘውንም ገንዘብ በጋራ 
ለመካፈል ተስማምተው መንገድ ላይ ይዛት መዋል 
ጀመረች። የሕፃኗ ወላጅ እናት ሞልታ ከሰጠቻት ጡጦ 
በስተቀር ምንም ተጨማሪ ነገር ሳታቀምሳት በልጅቷ 
ስትለምን የምትውለው  ወይዘሮ አንድ ቀን ያላሰበችው 
ነገር ገጠማት።

ቀኑን ሙሉ ፀሐይ የሚመታት ጨቅላ ሕፃን ገና 
ጡጦውን ካፏ ስታደርግ እንቅልፍ ስለሚወስዳት ከዚህ 
በፊት ተቸግራ አታውቅም ነበር። ያን ቀን ግን ልጅቷ 
ያለማቋረጥ ታለቀስ ነበር። ሆኖም ከቦታው እንዳትነሳ 
በእለቱ ሰው በብዛት እጁን ለምፅዋት የሰነዘረበት ቀን 
ነበረና ገንዘቡ አሳሳት። በዚህ በኩል ደግሞ የልጅቷ 
ማልቀስ የሰዎችን ትኩረት እየሳበ የመፅዋቾችን ቁጥር 
ሰላበዛላት ደስ ብሏት ተደላደለች።

በእለቱ ሕፃኗን እያስለቀሰች ስትለምን እያለ በመንገድ 
ላይ የሚያልፍ ግለሰብ ሕፃኗን ድምፅ  ሰምቶ በመጠራጠሩ 
ምክንያት ጡትም እንድታጠባው ይጠይቃታል። ለቅሶው 
ገቢ እንጂ ሌላ ጦስ ያመጣብኛል ብላ ያላሰበችው ይህች 
ሴት መንገደኛው ጡት እንድታጠባ ሲጠይቃት ባለመቻሏ 
ለፖሊስ ተጠቆመ። ፖሊስም ጥቆማውን ተከትሎ 
ባደረገው ምርመራ መሠረት የሕፃኗ እናትና አስለማኟ ሴት 
በሰው የመነገድ ድርጊት ወንጀል ተከሰዋል፡፡

የፖሊስ መርመራ
ፖሊስ አስለማኟ ሴት የልጅቷ እናት አለመሆኗን 

ሲረዳ ሕፃኗንና ሴትዮዋን ይዞ ወደ እናትየው ጋር 
እንድታደርሰው ያደርጋል። ሕፃኗ የምትመገበውን ገዝቶ 
አረጋግቶ ወደ ወላጅ እናትየው ጋር ሲደርስ ከልጅቷ 
ደኅንነት በፊት ገንዘብን የወደደችው ሴት ቀድማ ብሬስ? 
የሚል ጥያቄ ነበር ያቀረበችው።

ፖሊስ የተሠራው ወንጀል መኖሩን በመረዳት 
ሴቶቹን በቁጥጥር ስር በማዋል ሕፃኗን የተሻለ እንክብካቤ 
ወደምታገኝበት ተቋም አስገብቶ ምርመራውን ይጀምራል።

የወለደችውን ልጅ ለምን ለዚህ ተግባር እንዳዋለች 
ሰትጠየቅ ከጉዳዩ ጋር ተያያዥነት የሌለው የብቻ 
የእናትነትን ወሬ እየደጋገመች ትናገር እንደነበር 
ፖሊስ ያስረዳል። ስለአዕምሮ ደኅንነቷ ተጠራጥሮ 
ቢያስመረምርም ፍፁም ጤነኛ መሆኗን የሐኪም 
ምርመራው አመለከተ።

ደጋግማ “ብቸኛ እናት ስለሆነኩ ነው፤ ቀይ መሰመሬን 
አልፎ ነው፤ ሲቸገረኝ ምን ላርግ” እና የመሳሰሉትን 
እያነሳች ብታወራም ፖሊስ ለሠራችው ወንጀል ተገቢውን 
ቅጣት ማግኘት አለባት ሲል መረጃና ማስረጃውን 
አጠናቀረ።

ወይዘሮ አስማረች ባይለየኝ እና ወይዘሮ እያዩ ቢሻው 
የተባሉት ግለሰቦች ታኅሣሥ 27 ቀን በየካ ክፍለ ከተማ 
ወረዳ 08 ልዩ ቦታው ሾላ ገበያ ተብሎ በሚጠራው አካባቢ 
በግምት ከቀኑ 11፡45 ሰዓት ሲሆን በሰዎች የመነገድ እና 
ሰውን በሕገ ወጥ መንገድ ድንበር የማሻገር ወንጀልን 
ለመከላከል እና ለመቆጣጠር የወጣውን አዋጅ ቁጥር 
1178/2012 አንቀጽ 3/1/እና 4/1/ሀ/ እና የወ/ህግ አንቀጽ 
32 (1) ሀ ስር የተመለከተውን በመተላለፍ ለልመና ልጇን 
የሰጠችው እናት እና ስትለምንበት የነበረችው ግለሰብ 
ተይዘው በሰው የመነገድ ድርጊት ወንጀል እንዲከሰሱ 
ለዐቃቤ ሕግ ማስረጃው ቀረበ። 

የጠቅላይ ዐቃቤ ሕግ ክስ ዝርዝር
ፖሊስ አጠናቅሮ የላከውን ማስረጃ በፍትሕ 

ሚኒስቴር የጠቅላይ ዐቃቤ ሕግ  በመመልከት በዚህ 
መልኩ የክስ ዝርዝሩን ያቀርባል። ወይዘሮ አስማረች 
ባይለየኝ እና ወይዘሮ እያዩ ቢሻው የተባሉት ግለሰቦች 
ታኅሣሥ 27 ቀን በየካ ክፍለ ከተማ ወረዳ 08 ልዩ 
ቦታው ሾላ ገበያ ተብሎ በሚጠራው አካባቢ በግምት 
ከቀኑ 11፡45 ሰዓት ሲሆን በሰዎች የመነገድ እና ሰውን 
በሕገ ወጥ መነገድ ድንበር የማሻገር ወንጀልን ለመከላከል 
እና ለመቆጣጠር የወጣውን አዋጅ ቁጥር 1178/2012 
አንቀጽ 3/1/እና 4/1/ሀ/ እና የወ/ህግ አንቀጽ 32 (1) ሀ ስር 

የተመለከተውን በመተላለፍ ለልመና ልጇን የሰጠችው 
እናት እና ስትለምንባት የነበረችው ግለሰብ ተይዘው 
በሰው የመነገድ ድርጊት ወንጀል ተከሰሱ።

የክስ ዝርዝሩ እንደሚያስረዳው ሁለቱ ግለሰቦች 
አብረው በልመና ሥራ ላይ የሚተዳደሩ እና ወይዘሮ 
አስማረች ባይለየኝ የ6 ወር ሕፃን ልጇን በልመና ተግባር 
እንድትሰማራ አሳልፋ የሰጠች በመሆኑ ወይዘሮ እያዩ 
ቢሻው የተባለችው ግለሰብም ሕፃኗን ይዛ እየለመነች 
የሚገኘውንም ገንዘብ በጋራ ለመካፈል ተስማምተው 
ስትለምን እያለ በመንገድ ላይ የሚያልፍ ግለሰብ ሕፃኗ 
ስታለቅስ ሰምቶ በመጠራጠሩ ምክንያት ጡትም 
እንድታጠባው ሲጠይቃት ባለመቻሏ ለፖሊስ የጠቆመ 
በመሆኑ በሰው የመነገድ ድርጊት ወንጀል ተከሰዋል፡፡

ተከሳሾቹ  ፍርድ ቤት ቀርበው ድርጊቱን ፈጽመናል 
ጥፋተኛ ነን ብለው አምነው የተከራከሩ ሲሆን የሰው እና 
የሰነድ ምስክር መሰማት ሳያስፈልግ ፍርድ ቤቱ በተከሳሾቹ 
ላይ የጥፋተኝነት ፍርድ አስተላልፏል፡፡     

ኢኮኖሚ

ፍሬሕይወት አወቀ

ከቅርብ ጊዜ ወዲህ ብዙዎች ተምረው ሥራ ከመጠበቅ 
ይልቅ ውስጣቸውን አድምጠው፤ አካባቢያቸውን 
አስተውለው፤ አዳዲስ የቢዝነስ ሃሳቦችን ለመፍጠር 
ሲጣጣሩ ይስተዋላል። የቢዝነስ ሃሳብ ከመፍጠርም 
አልፈው በፈጠሩት ቢዝነስ ራሳቸውን ከማሸነፍ አልፈው 
ሀብት ያካበቱ እንዲሁም ለሌሎች መትረፍ የቻሉ 
መመልከት እየቻልንም ነው።  

በተለይ አዳዲስ ነገሮችን ለማወቅና ለመሞከር ከፍተኛ 
ፍላጎት ያላቸው ወጣቶች ተቀጥሮ ከመሥራት ይልቅ 
የራሳቸውን ሥራ ለመፍጠር በብዙ ይጥራሉ። እነዚህ 
ሥራ ፈጣሪ ወጣቶች ሥራቸውን በዕውቀትና ከልብ 
በመነጨ ከፍተኛ ተነሳሽነት ጀምረው ካሳቡት ሲደርሱ 
መመልከት ተለምዷል። ረጅሙ የስኬት ጉዟቸውም የነገ 
ተስፋቸውን ይበልጡኑ ብሩህ ያደርግላቸዋል።

እነዚህ ወጣቶች የስኬትን ቁልፍ በእጃቸው ማስገባት 
በመቻላቸው የሕይወት ውጣውረድ አያስፈራቸውም፤ 
ይልቁንም መኖር ያጓጓቸዋል። ጉጉታቸውም ይበልጡኑ 
ለማደግ፣ ለመለወጥ፣ ለመሻሻልና ለብዙዎች ፋና ወጊ 
ለመሆን ነው። መንግሥት እንዲህ ላሉ ወጣት ሥራ 
ፈጣሪዎች የሚያደርገው ድጋፍ እጅግ የሚያበረታታ 
እንደሆነም ብዙዎች ይስማማሉ። በተለይም አምራች 
ኢንዱስትሪዎችን ለማበረታታት መንግሥት የተለያዩ 
ድጋፍና ክትትሎችን በማድረግ ሰፋፊ ሥራዎችን እየሠራ 
ነው። በዚህም በርካታ አምራች እጆች ተፈጥረዋል፤ 
ኢንዱስትሪዎችም  ተስፋፍተዋል።

እኛም በዕለቱ የስኬት አምዳችን እንግዳ ለማድረግ 
የወደድነው በተለያዩ ዘርፎች ተሰማርተው ‹‹ኢትዮጵያ 
ታምርት፤ እኛም እንሸምት›› የሚለውን መሪ ሃሳብ 
ተግባራዊ እያደረጉ ካሉ አምራች ኢንዱስትሪዎች መካከል 
አንዱን ነው። ድርጅቱ በዋናነት የወዳደቁ ፕላስቲክ 
ኮዳዎችን ሰብስቦ ለተለያየ አገልግሎት የሚውለውን 
የፕላስቲክ ገመድ በተለያየ ቀለምና የውፍረት መጠን 
ያመርታል። የፕላስቲክ ገመዱም ገበያ ውስጥ እጅግ 
ተፈላጊ እንደመሆኑ ሰፊ ተደራሽነት አለው። ተራ፣ ቀላልና 
አልባሌ ቆሻሻ ሆኖ በየመንገዱ የሚጣለውን ፕላስቲክ 
ኮዳ በመሰብሰብ ቆሻሻውን አራግፎ ወደ ምርት መቀየር 
የቻለው ይህ ድርጅት አሁን ኢንዱስትሪያል ኃላፊነቱ 
የተወሰነ የግል ማህበር ነው።

ማህበሩ በአራት ሥራ ፈጣሪ ወጣቶች ሃሳብ 
የተመሠረተ ሲሆን፤ ከማህበሩ መሥራቾች አንዱ ተቀጥሮ 
በሚሠራበት ድርጅት መሰል ሥራዎችን ማለትም 
ጥቅም ላይ ከዋሉ ፕላስቲክ ኮዳዎች የተለያዩ ምርቶች 
እንደሚመረቱ መረዳት መቻሉ ለፋብሪካው መቋቋም 
ምክንያት ሆኗል።

የተረዳውን እውነት ወደ ውስጡ ለማስገባት 
ሁለት ጊዜ ያላሰበው ወጣት፣ ጓደኞቹን አስተባብሮ 
አሁን ኢንዱስትሪያል ኃላፊነቱ የተወሰነ የግል ማህበርን 
ዕውን አድርጓል። ወጣትነት አዳዲስ ነገሮችን የማወቅና 
የመሞከር ጉጉት እንደመሆኑ ወጣቶቹ የተረዱትን 
እውነት በተግባር በሥራ ለመቀየር ሙሉ አቅማቸውን 
አሰባስበው የአዋጭነት ጥናት አድርገው ወደ ማምረት 
ሥራ ገብተዋል።

አሁን ኢንዱስትሪያልን የመሠረቱት ወጣቶች 
በተለያየ የሥራ ዘርፍ ተሰማርተው በቅጥር ይሰሩ የነበሩ 
ወጣቶች ናቸው። ወጣት አፈወርቅ ኃይሉ የአሁን 
ኢንዱስትሪያል ኃላፊነቱ የተወሰነ የግል ማህበር ሥራ 
አስኪያጅ ሲሆን፤ ወደዚህ ሥራ ከመግባቱ አስቀድሞ 
በተለያዩ የሥራ ኃላፊነቶች ተቀጥሮ ሠርቷል። ከአራቱ 
ወጣቶች አንዱ እንደመሆኑ ከፋብሪካ ምስረታ ጀምሮ 
የነበረና አሁንም ፋብሪካውን በሥራ አስኪያጅነት እየመራ 
ያለ ወጣት ነው። ወጣቱ የጓደኞቹን የሥራ ፈጠራ ሃሳብ 
ተቀብሎ ወደ ሥራው ሲገባ በሙሉ እምነትና በከፍተኛ 
ተነሳሽነት ነው።

ወጣት አፈወርቅ እንደሚለው፤ ፋብሪካው በዋናነት 
የሚያስፈልጉት ጥሬ እቃዎች የወዳደቁ ፕላስቲክ 
ኮዳዎች ናቸው፣ የፕላስቲክ ገመድ በሀገሪቱ ሰፊ ፍላጎት 
ያለው መሆኑን በጥናት በማረጋገጥም ነው ወደ ሥራው 
የገቡት።በወቅቱ ሥራው አዋጭና ተመራጭ ስለመሆኑ 
ጥናት ሲያደርጉም ለሚያመርቱት የፕላስቲክ ገመድ 
ዋናው ግብዓት የወዳደቁ ፕላስቲክ ኮዳዎች መሆናቸው 
ሥራቸውን ቀላል አድርጎላቸዋል። ምክንያቱም በሀገሪቱ 
የተለያዩ አካባቢዎች የውሃ ፋብሪካዎች በመኖራቸው 
ፕላስቲክ ኮዳዎቹን ማግኘት ከባድ አይሆንም። 

የወዳደቁ ፕላስቲክ ኮዳዎችን ወደ ሀብትነት የቀየሩት ብርቱዎች 

በመሆኑም የወዳደቁ ፕላስቲክ ኮዳዎች ተሰብስበውና 
በሚፈለገው ጥራት ተዘጋጅተው የፕላስቲክ ገመድ መሆን 
ችለዋል።

‹‹በአሁኑ ወቅት የተለያዩ ምርቶችን ለማምረት 
ፕላስቲክ ኮዳዎች በዋናነት ጥሬ እቃ ሆነው እያገለገሉ 
ነው›› የሚለው ወጣት አፈወርቅ፤ አሁን ኢንዱስትሪያል 
ኃላፊነቱ የተወሰነ የግል ማህበር እያመረታቸው ካሉ 
የፕላስቲክ ገመዶች በተጨማሪ ካልሲ፣ ጅንስና ጥጥ 
ይሠራበታል ይላል።

እሱ እንደሚለው፤ ከፕላስቲክ ኮዳዎች የሚሠራው 
ጥጥ መልሶ ኮንፈርቶችን ትራሶችንና በብርድ ጊዜ 
የሚለበሱ ፈር ያላቸው ጃኬቶችን ለማምረት ጭምር 
ያገለግላል። እነዚህን አይነት አልባሳት በማምረቱ ሥራ 
በስፋት የተሰማሩት የቻይና ባለሀብቶች መሆናቸውን 
ወጣት አፈወርቅ ጠቅሶ፣ ለተለያዩ ምርቶች ጥሬ ዕቃነት 
እያገለገሉ ያሉት ፕላስቲክ ኮዳዎች ወደፊት ተጥለው 
የመታየት ዕድላቸው እጅግ ጠባብ ሊሆን እንደሚችልም 
ጠቁሟል። 

ፕላስቲክ ገመዶችን እያመረተ ለገበያ የሚያቀርበው 
አሁን ኢንዱስትሪያልም በዋናነት ዓላማ አድርጎ የተነሳው 
ከወዳደቁ ፕላስቲክ ኮዳዎች የፕላስቲክ ገመድ ማምረት 
መሆኑን ገልጾ፣  የወዳደቁ ፕላስቲክ ኮዳዎችን መሰብሰብ 
በራሱ ከኢኮኖሚያዊ ጠቀሜታው በተጨማሪ ለአካባቢ 
ንጽህና ጉልህ አበርክቶ እንዳለውም ነው ያመለከተው።

ወጣት አፈወርቅ እንዳብራራው፤ እጅግ በጣም 
አደገኛ የሆኑና ለመበስበስ ከ500 ዓመት በላይ 
የሚወስድባቸውን ፕላስቲክ ኮዳዎች ሰብስቦ ጥቅም 
ላይ ማዋል በራሱ ከፍተኛ ፋይዳ አለው፤ ፋብሪካው 
ፕላስቲክ ኮዳዎችን የሚያገኘው የክልል ከተሞችን 
ጨምሮ ፕላስቲክ ኮዳዎቹን ከሚሰበስቡ በክፍለ ከተማና 
በወረዳ ከተደራጁ አካላት ነው። ፋብሪካው ከእነዚህ 
አስር ከሚደርሱ ማህበራት ለመፈጨት ዝግጁ የሆነውን 
ፕላስቲክ ኮዳ ገዝቶ ይጠቀማል።

ወጣት አፈወርቅ እንዳብራራው፤ ‹በአንድ ድንጋይ 
ሁለት ወፍ›› ከሚሉትም በላይ ፋብሪካው አካባቢን 
የሚበክሉ የወዳደቁ የፕላስቲክ ኮዳዎችን በመጠቀም 
ፕላስቲክ ገመዶችን አምርቶ ለገበያ ያቀርባል፤ ለ60 
ዜጎችም የሥራ ዕድል መፍጠር ችሏል፣ ከዚህ ባለፈም 
ፕላስቲክ ኮዳዎቹን ሰብስበው ከሚያቀርቡ በክፍለ 
ከተማና በወረዳ ከተደራጁ አስር ማህበራት ጋር 
በመሥራት ተጠቃሚ እንዲሆኑ አድርጓል።ታጥበው 
ለመፈጨት ከተዘጋጁትና በቀጥታ ወደ ማሽን መግባት 
ከሚችሉት ፕላስቲክ ኮዳዎቹ በተጨማሪ ፋብሪካው 
ማንኛውንም ፕላስቲክ ኮዳ ከሰብሳቢዎች በመግዛት 
አጥቦና  አዘጋጅቶ  ይጠቀማል ።

ፕላስቲክ ገመዱ ምንም አይነት ጥሬ ዕቃ ከውጭ 

ሳይመጣ በሀገር ውስጥ ከሚገኙ የወዳደቁ የፕላስቲክ 
ኮዳዎች ብቻ በተለያየ ቀለምና የውፍረት መጠን 
ይመረታል። ቀይ፣ አረንጓዴ፣ ቢጫና ሰማያዊ ቀለም 
ያላቸው ገመዶች በገበያው ላይ በእጅጉ ተፈላጊ ናቸው። 
በውፍረት መጠንም እንዲሁ ባለ ሶስት፣ ባለ ስድስት፣ 
ባለ ስምንት፣ ባላ አስርና ባለ አስራ ሁለት ተብለው  
ይመረታሉ። አንዱ እሽግ ከ 10 እስከ 100 ሜትር 
የሚደርስ ጥቅል አለው። ፋብሪካው በአሁኑ ወቅት 
ፕላስቲክ ገመዱን ደንበኞች በሚፈልጉት መጠንና ቀለም 
እያመረተ በሀገሪቷ በሚገኙ በሁሉም አካባቢዎች ተደራሽ 
እያደረገ ይገኛል።

ፋብሪካው ያመረታቸውን ፕላስቲክ ገመዶች 
በዋናነት የሚያቀርበው መርካቶ ለሚገኙ እንዲሁም 
ከሀገሪቱ የተለያዩ ክልሎች ለሚመጡ ጅምላና ችርቻሮ 
ነጋዴዎች በማቅረብ ምርቱ በመላው ሀገሪቷ እንዲደርስ 
እያደረገ እንደሆነና በዚህም ውጤታማ መሆኑን ገልጿል።

እነዚህ ገመዶች በስፋት አገልግሎት የሚሰጡት 
በክልል ከተሞችና ገጠራማ በሆኑ አካባቢዎች ቢሆንም 
በከተሞች አካባቢም ለተለያዩ አገልግሎቶች ይውላሉ። 
ለአብነትም መኪኖች ጭነት  ማሰሪያነት ያገለግላል፤ 
ለተለያዩ ጥቃቅን ለሆኑ ማሰሪያዎችና ሌሎች አገልግሎቶች 
ጭምር ፕላስቲክ ገመዱ ይፈለጋል።

 ‹‹በተለይም በገጠር አካባቢዎች እህል ደርሶ 
በሚሰበሰብበት ወቅት ፕላስቲክ ገመዶቹ በጣም 
ይፈለጋሉ።›› የሚለው ወጣት አፈወርቅ፤ አዝመራ 
በሚሰበሰብበት ወቅት እንደ ሀገር የፕላስቲክ ገመድ 
ፍላጎቱ በከፍተኛ መጠን ይጨምራል ብሏል።ከዚህ 
ባለፈም የውፍረት መጠናቸው ቀጠን ያሉት የፕላስቲክ 
ገመዶች የጠፍር አልጋ፣ ወንበርና ሌሎች የቤት ውስጥ 
ቁሳቁስን ለመሥራት የሚጠቀሙበት እንደሆነና ሰፊ 
የገበያ ፍላጎት እንዳለው አጫውቶናል።

በሶስት ሚሊዮን ብር መነሻ ካፒታል ሥራ የጀመረው 
አሁን ኢንዱስትሪያል ኃላፊነቱ የተወሰነ የግል ማህበር 
ወደ ምርት ከገባ አጭር ጊዜ ቢሆንም፣ አሁን ላይ 
ከ16 ሚሊዮን ብር ካፒታል በላይ ማስመዝገብ ችሏል 
ሲልም አስታውቋል። የኢትዮጵያ ልማት ባንክ ከፍተኛ 
እገዛ እንዳደረገላቸው ጠቅሶ፣   መጠነኛ በሆነ ወለድ 
ያለኮላተራል ባገኙት በዚህ ብድር በሊዝ ፋይናንሲንግ 
ማሽነሪዎቹን በመግዛት ወደ ሥራ እንደገቡ አስታውቋል።

አፈወርቅ እንደሚለው በአሁኑ ወቅት መንግሥት 
ለአምራች ኢንዱስትሪዎች እያደረገ ያለው ድጋፍ 
የሚበረታታ ነው። በተለይም የኢትዮጵያ ልማት ባንክ 
እያደረገ ባለው እገዛ በርካቶች ህልማቸውን ዕውን 
ማድረግ ችለዋል። አሁን ኢንዱስትሪያል ኃላፊነቱ 
የተወሰነ የግል ማህበርም ይዞ የመጣውን ሃሳብ ተግባራዊ 
ማድረግ እንዲችል ባንኩ ያደረገው ድጋፍም ትልቅ ነው። 

ከዚህ ቀደም ወጣቶች በውስጣቸው ያለውን ሃሳብ ወደ 
ሥራ ለመቀየር ብድር ሲጠይቁ ባንኮች የሚጠይቁት 
ወለድ እንዲሁም የሚጠየቀው ማስያዣም የማይሞከር 
በመሆኑ ሃሳብ ያለውን ሰው የሚያበረታታ አልነበረም። 
የአሁኑ እነዚህን ችግሮች በማስወገድ ምቹና ቀልጣፋ 
አሠራር ተዘርግቷል። ይህም ሃሳብ ያላቸው ወጣቶች 
ወደ ሥራ እንዲገቡ በእጅጉ ያበረታታል ብሏል።

አሁን ኢንዱስትሪያል ኃላፊነቱ የተወሰነ የግል 
ማህበር ፋብሪካ በአቃቂ ቃሊቲ ክፍለ ከተማ ወረዳ 
አራት ቃሊቲ መናኸሪያ አካባቢ የሚገኝ ሲሆን፣ በአሁኑ 
ወቅት በወር እስከ ሃምሳ ሺህ ኪሎ የሚደርስ ምርት 
እያመረተ ይገኛል። ምርቱ ከገበያ በከፍተኛ ደረጃ 
ይፈለጋል። ፋብሪካው አሁን ካለበት የቦታ ጥበት 
የተነሳ ገበያው በሚፈልገው ልክ እያመረተ አይደለም፤ 
በቀጣይ ሥራውን ለማስፋፋት ጥያቄ እያቀረበ 
ይገኛል። እስከዚያው ድረስ ግን ገበያውን ተደራሽ 
ለማድረግ ማሽነሪዎችን ጨምረው በስፋት እንደሚሠሩ 
ተናግሯል። 

በሀገሪቱ እየተበራከቱ የመጡት የውሃ ፋብሪካዎች 
አገልግሎት የሰጡ የፕላስቲክ ውሃ ኮዳዎችን ለማግኘት 
ምቹ ሁኔታ እንደሚፈጥሩም ተናግሯል። ፋብሪካው 
ፕላስቲክ ኮዳዎቹ ተፈጭተው በውጭ ምንዛሪ ወደ 
ሀገር ውስጥ የሚገቡ የተለያዩ ምርቶችን በሀገር ውስጥ 
በማምረት ለሀገር እያበረከተ ያለው አስተዋጽኦ ቀላል 
ግምት የሚሰጠው አይደለም ብሏል።  

በአሁኑ ወቅትም ፋብሪካው አንድ ኪሎ ታጥቦ 
የተዘጋጀና ጥራቱን የጠበቀ ፕላስቲክ ጠርሙስ ከ40 
እስከ 50 ብር እንደሚገዛም ይናገራል፤ ፋብሪካው 
በቀጣይ ማስፋፋያ በማድረግ ጥሬ ዕቃውን በራሱ 
የማዘጋጀት ዕቅድ እንዳለውም ገልጿል። ይህም 50 
በመቶ ያህል የማምረቻ ወጪን እንደሚቀንስልት 
ተናግሯል።

ድርጅቱ ፕላስቲክ ኮዳውን ጥራቱን በጠበቀ 
መንገድ ፈጭቶ በማዘጋጀት ለፋብሪካው ግብዓት 
ከመጠቀም በተጨማሪ ለውጭ ገበያም የማቅረብ ዕቅድ 
ይዞ እየሠራ መሆኑንም ጠቁሟል። በዚህም ከራሱ አልፎ 
ሀገርን በውጭ ምንዛሪ ግኝት ለመደገፍ እንደሚሰራ 
ተናግሯል።	

ለሥራ በተፈጠሩ እጆች በተቋቋመው አሁን 
ኢንዱስትሪያል ኃላፊነቱ የተወሰነ የግል ድርጅት ውስጥ 
የሚሠሩት ወጣቶች ናቸው። ወጣቶቹም በፋብሪካው 
መሥራት የሚያስችላቸውን ሙያና ክህሎት ከድርጅቱ 
አግኝተዋል ሲል ጠቅሶ፣ ወቅቱ ሃሳብና የሥራ ፍላጎት 
ላለው ወጣት ምቹ መሆኑን  አስታውቋል። ወጣቶች 
ይህን ምቹ ሁኔታ ተጠቅመው ሃሳባቸውን ወደ ተግባር 
ለመቀየር ጥረት እንዲያደርጉም ጥሪ አቅርቧል።

ወጣቶቹ ባቋቋሙት ፋብሪካ ከወዳደቁ ፕላስቲክ ኮዳዎች የፕላስቲክ ገመድን ጨምሮ የተለያዩ ቁሳቁስ እያመረቱ ናቸው

መጋቢ አዕምሮ
ማህበራዊ

ስኬት በርግጥም ስሜት ነው?
አስናቀ ፀጋዬ

ስኬት በብዙ መንገድ ይገለፃል። ሁሉም 
እንደየሙያውና እንዳለበት ሁኔታም ነው ለስኬት ያለውን 
አመለካከት የሚገለፀው። አንድ ሁሉንም ሊያስማማ 
የሚችለው ነጥብ ግን ስኬት በየትኛውም የሙያ ዘርፍም 
ይሁን በየትኛውም ሁኔታና፣ ቦታ፣ ጊዜና ሰአት በፊት 
ከነበሩበት አነስተኛ፣ ዝቅተኛ፣ የማይጠቅም ወይም 
የማይረባ ሕይወት መውጣትና ወደተሻለ ቦታ መምጣት 
ነው። ሕይወትን በእውን መኖር ነው።  

አንዳንድ ሰዎች በተለያዩ ሱሶች ተጠምደው 
በስተመጨራሻ ከሱስ ሕይወታቸው የመውጣት ፍላጎት 
ቢኖራቸውም ከዚህ መጥፎ ልማድ ለመላቀቅ ሲቸገሩ 
ይስተዋላል። ሱሳቸውን ለመተው ተደጋጋሚ ጥረት 
ቢያደርጉም ተስፋ ቆርጠው እዛው የሱስ ሕይወት ውስጥ 
ተመልሰው ሲገቡ ይታያሉ። ነገር ግን ከዚህ የሱስ ሕይወት 
ድንገት መንጭቀው ወጥተው ወደ ጤናማ ሕይወት 
የሚመለሱ ሠዎች አሉ። እነዚህ ሰዎች ሱስን አሸንፈው 
ወደጤናማ ሕይወት በመመለሳቸው ብቻ ስኬታማ ብለን 
ልንወስዳቸው እንችላለን። 

ደረጃው ይለያይ እንጂ ሁሉም ሰው ራሱን 
የሚያስተዳድርበት ገቢ አለው። አንዳንዱ ብዙ ሰርቶ 
ገቢውን በእጥፍ ያሳድጋል። ሌላው ደግሞ እንደአቅሙ 
ተፍጨርጭሮ በመጠኑም ቢሆን ገቢውን የሚያሳድግ 
አለ። እዚህ ጋር በእጥፍ ገቢውን ያሳደገውም፤ በገቢው 
ላይ መጠነኛ ጭማሪ እንዲኖር የለፋውም በየራሳቸው 
ስኬታማ ናቸው። ምክንያቱም ሁለቱም ገቢያቸውን 
ለማሳደግ ሠርተዋል፤ ልዩነት ቢኖረውም ገቢያቸውን 
አሳድገዋል።  

እነዚህን እንደምሳሌ አነሳን እንጂ በየትኛውም የሥራ 
መስክ በሕይወቱ ስኬታማ መሆን የማይፈልግ ሰው 
የለም። ሁሉም ስኬታማ መሆን ይፈልጋል። የሰው ልጅ 
በሕይወቱ አውቆም ሆነ ሳያውቀው መሆን የሚፈልገው 
ነገር ቢኖር ስኬማ መሆን ነው። ነገር ግን እውነተኛ ስኬት 
ምን እንደሆነ በጥልቀት የሚያውቁ ሰዎች በቁጥር እጅግ 
በጣም ትንሽ በመሆናቸው ሁሉም ሰው ስኬታማ ነው 
ማለት አይቻልም።  ምንም እንኳን ሁላችንም ስኬታማ 
መሆን ብንፈልግም እውነተኛ ስኬታማ ሰዎች ቁጥራችን 
ጥቂት ነው። ታዲያ ለምድን ነው ሁላችንም ስኬታማ 
መሆን ያልቻልነው?  ይህ ስለስኬት ስናወራ መሠረታዊ 
ከሆኑ ጥያቄዎች ውስጥ አንዱ ነው። 

  ገና ከመነሻው የስኬት ትርጉሙ ካልገባን አላፊው 
አግዳሚው ሁሉ ይወስደናል። ወዳላሰብንበት አቅጣጫ 
እንሄዳለን። ስለዚህ ስኬት ምን እንደሆነ ገና ጉዞ ሳንጀምር 
ማወቅ ይጠበቅብናል። በስኬታማና ስኬታማ ባልሆኑ 
ሰዎች መካከል ያለውን ልዩነት ማጤን ይኖርብናል። ዛሬ 
ላይ ስኬት የሚለው ቃል በየቦታው የሚወራ ሆኗል። 
ከዚህ አንፃር ሰዎች በስኬት ዙሪያ ግራ  ተጋብተዋል ማለት 
ይቻላል።  

ስለስኬት ትርጓሚ በተለያዩ ምሁራን የተለያየ ትርጓሜ 
ቢሰጥም ኧርን ናይቲንጌል የተሰኘው ምሁር ስለስኬት 
ያስቀመጠው ትርጓሜ ሁሉንም የሚያስማማ ይመስላል። 
ምሁሩ ስኬት ማለት የሕይወታችንን ዋነኛና ልንሆነው 
የምንችለውን የመጨረሻውን ትልቁን መልክ ቀስ በቀስ 
መሬት ላይ እውን የማድረግ ሂደት ነው ይላል። በአንድ 
ግለሰብ ምናብ ውስጥ ያለ  አንድ መልክ አለ። ሊሆነው 
የሚፈልገው የሆነ ሰው አለ። አሁን ግን አልሆነውም። 
ምድር ላይ ያ ሰው የለም። በዛ ሰውዬ ምናብ ውስጥ ነው 
ያ ሰው ያለው። ያንን ልንገነባ የምንፈልገውን ትልቁን 
ሕይወት ቀስ በቀስ መሬት ላይ ስጋ የማልበስ ወይም 
እውን የማድረግ ሂደት ነው እንግዲህ ስኬት ማለት። 

   አንድ ሰው የሕይወት አማካሪ ወይም ሳይካትሪስት 
ጋር ሄዶ ‹‹ራሴን ለማጥፋት በተደጋጋሚ ሙከራ 
እያደረኩ ነው፤ በጣም ድብርት ይሰማኛልና፤ ዶክተር 
ምን እንዳደርግ ትመክረኛለህ? ይለዋል›› ያው ዶክተሩም 
ሙያው ስለሆነ ሰውዬውን በተለያየ ርእስ ካናገረውና 
ብዙ ምልክታ ካደረገ በኋላ ‹‹ምንም የሆንከው ነገር የለም 
እኮ ። ግን ድብርት ሲሰማኝ ድብርቴ እንዲጠፋልኝ እኔ 
የማደርገውን ነገር ልምከርህና አንተም ብትሞክረው ደስ 
ይለኛል›› አለው። 

  ይህች ዓለም የምትሸልመው ውጤትን እንጂ ጥረትን 
አይደለም። ወዳጄ! ለምትወደው ነገር ጥግ ድረስ እየጣርክ 
ከሆነ ስኬታማ ነህ። ማንም ቆሞ እንዲያጨበጭብልህ 
አትጠብቅ። ውድቀትህን ማንም ሳይነግርህ ይሰማህ የለ? 
በቃ! ጥፋት ስታጠፋ፣ በሕይወትህ ስህተት ስትሠራ ምን 
ነካኝ? ብለህ ራስህን ትጠይቅ የለ? ስኬት ለራስህ ብቻ 

የሚሰማህ ልዩ ስሜት ነው። በብዙ ሰዎች መወደድና 
መከበር ስኬት ቢሆን ኖሮማ ኤልቪስ ፕሪስሊ፣ ማይለስ 
ሞርኖ፣ ማይክል ጃክሰን፣ ዊትኒ ሂዩስተን በሚሊዮኖች 
እየጠወደዱ፣ ሚሊዮኖች እነሱን መሆን እየተመኙ 
የአደንዛዥ እፅ ተጠቃሚ አይሆኑም ነበር። ወይ ደግሞ 
ራሳቸውን አያጠፉም ነበር። 

   ስኬታማ እንደሆኑ ብንመሰክርላቸውም እነርሱ ግን 
ስኬታማ እንደሆኑ ላያምኑ ይችላሉ። ምክንያቱም ስኬት 

በውስጥ የሚሰማ ልዩ ስሜት ነዋ። ስኬታማ እንደሆንሽ 
እንዲሰማሽ ማንም ምንም ማድረግ አይችልም። 
ስኬታማነት እንዲሰማሽም በብዙዎች ዘንድ መከበርና 
መወደድም አይጠበቅብሽም። እንዴ! የምትሠሪውን ሥራ 
ሁሉም ላያውቀው ይችለል እኮ። ጎበዝ አካውንታንት፣ 
ጎበዝ መምህር፣ ጎበዝ ዶክተር፣ ጎበዝ ፋርማሲስት፣ ጎበዝ 
ጋዜጠኛ፣ ጎበዝ የሥነ ልቦና ባለሙያ ከሆንሽ ስኬታማ 
ነሽ። አንተም እንደዛው። 

ብዙዎች ያንቺን ስኬት መመስከር አይጠበ 
ቅባቸውም። ይህች ዓለም የምትሸልመው ውጤትን እንጂ 
ጥረትን አይደለም። ወዳጄ! እንደነገርኩህ ለምተወደው 
ነገር ጥግ ድረስ እየጣርክ ከሆነ ስኬታማ ነህ። አንቺም 
እንደዛው። ማንም ቆሞ እንዲያጨበጭብልህ አትጠብቅ። 
ውድቀትህን ማንም ሳይነግርህ ይሰማህ የለ። ጥፋት 
ስታጠፋና በሕይወትህ ውስጥ ስህተት ስትሠራ ምን ነካኝ 
ብለህ ራስህን ትጠይቅ የለ። በቃ! ስኬትህንም ማንም 
እስኪነግርህ አትጠብቅ። 

  አሁን ራሱ ይህን ሃሳብ ተቀብለኸው ስኬትን በተለየ 
መንገድ እንድታየው ከሆንክ እኔ ራሴ ሃሳቡን ላንተ 
በማድረሴ ስኬታማነት ይሰማኛል። ምክንያቱም ስኬት 
ውስጣዊ ስሜት ነዋ! በእድሜዬ ምን ሰብስቢያለው ብቻ 
ሳይሆን ምን አይነት ሰው ሆኛለው ብለህ ራስህን ጠይቅ። 
የምታገኘው መልስ ስኬት የሚባለውን ስሜት ይፈጥርልሃል 
ወይም ደግሞ ስኬትን አድነህ እንድታገኝ ይረዳሃል። 
ስኬት ባሰባሰብከው ሀብት፣ ባጠራቀምከው ጥሪት ብቻ 
አይለካም። በሆንከውም ነገር ነው የሚወሰነው። 

   ታላቁ የዓለማችን ፈላስፋ ፓላቱ በአንድ ወቅት 
‹‹ታላቁ ድል ራስን መቆጣጠር ነው›› ብሏል። ‹‹እርሷ 
ስትናገር ዓለም ያደምጣታል›› የምትባለው ማርጋሪት 
ታቸር ወይም ‹‹the iron lady›› በዓለማችን ላይ በጊዜው 
በጣም ተፅኖ ፈጣሪ ከሚባሉ ሰዎች ውስጥ ግምባር ቀደሟ 
ነበረች። የእንግሊዟ ጠቅላይ ሚኒስትር እዛ የስኬት ደረጃ 
ላይ ብትወጣም በአእምሮዋ የተረጋጋች ባለመሆኗ ብቻ 
ማንም ነኝ የሚል ስሜት እየተሰማት ነው ከዚህ ዓለም 
በሞት ተለየችው። 

  ስኬታማ እንደሆንክ ሰዎች ቢመሰክሩልህም 
ዋናው ጥያቄ አንተስ በውስጥህ ምን ይሰማሃል የሚለው 
ነው። አሁንም ደግሜ ልንገርህ! ስኬት ማለት ለራስህ 
የሚሰማህ ስሜት ነው። ለብዙዎች ምሳሌ ልትሆን 
ትችላለህ። ቤተሰብ፣ ዘመድና ሀገር ሊኮራብህ ይችላል። 
ውስጥህ ግን ያ ስሜት ከሌለ ስኬት እጅህ ላይ የለም። 
‹‹man bfrom mars women frome venus›› ወይም 
ወንዶች ከማርስ ሴቶች ከቬነስ የተባለው መፅሃፍ ብዙ 
ቤተሰቦችን ከመበተን አድኗል። ብዙ ትዳሮችንና የፍቅር 
ግንኙነቶችንም ከመፍረስ ታድጓል። 

የመፅሃፉ ደራሴ ዶክተር ጆን ግሬይ ግን የራሱን 
ትዳር ከማፍረስ አላዳነውም። ይህ ሰው የተለየ ሁኔታ 
ወይም ከአቅም በላይ የሆነ አጋጣሚ ገጥሞትም ሊሆን 
ይላል ትዳሩን  ያፈረሰው። ልንፈርድበትም አይደለም። 

ነገር ግን እኛ የምናደንቀው በሚሊዮኖች ኮፒ የሸጠውን 
ዘ ቤስት ሴለር ከሚባሉ ደራሲዎች ውስጥ የሚመደበው 
ይህ ሴኬታማ ደራሲ እንኳን በውስጡ ለራሱ ስኬታማነት 
ላይሰማው ይችላል።  ምክንያቱም ስኬት ስሜት ነው። 
ለራስህ ብቻ  የሚሰማህ ስሜት። 

ስኬት በርግጥም ስሜት እንደሆነ ለማወቅ ከፈለክ 
በአንድ ወቅት ጠቅላይ ሚኒስትር ዶክተር ዐቢይ አሕመድ 
በፌስ ቡክ ገፃቸው ላይ ‹‹ሰምበቴ›› በሚል ርእስ የለቀቁትን 
ቪዲዮ ማየት በቂ ነው። በዚህ ቪዲዮ ላይ ጠቅላይ 
ሚኒስትሩ ይህን ብለዋል። ‹‹በጣም የማስታውሳት አንድ 
ሰምበቴ የምትባል ለማኝ ነበረች። ሰዎች ገንዘብ ሲያዋጡ 
አንድ ብር ሰጠችን። ቀኑን ሙሉ ከለመነችው ገንዘብ 
ሰብስባ አንድ ብር ሰጠችን። አጋሮ ላይ ሆስፒታል፣ 
ሁለተኛ ደረጃ ትምህት ቤትና ወጣት ማእከል ሠራን። 
ሰምበቴ ስትጠየቅ ግን ሠራሁ ትላለች›› 

ሰምበቴ አንድ ብር አዋጥታ እኔም ነው የገነባሁት 
ብላ የሚል ስሜት ከሰጣት ስኬታማ ነች። ምክንያቱም 
ስኬት ለራስህ ብቻ የሚሰማህ ስሜት ስለሆነ። ከራሱ ጋር 
የሚጣላ በፍፁም ያልተረጋጋ ሰው የስኬት ጫፍ ቢወጣ 
እንኳን ያንን ስኬት ማጣጣም አይችልም። ለምን? ካልከኝ 
ስኬት ከውጪ የሚሰጥህ ሳይሆን በውስጥ የሚሰማህ 
ስሜት ነው። 

ከላይ እንደመንደርደሪያ ያነሳሁትን ምሳሌ 
ልድገመውና በሌላ አቅጣጫ ስኬትን ላሳይህ። አንድ ሰው 
የሕይወት አማካሪ ወይም ሳይካትሪስት ጋር ሄዶ ራሴን 
ለማጥፋት ብዙ ጊዜ እየሞከርኩ ነው። በጣም ድብርት 
ይሰማኛል። ዶክተር ምን እንዳደርግ ትመክረኛለህ? 
ይለዋል። ዶክተሩም ሙያው ስለሆነ በተለያየ ርእስ 
ካናገረውና ብዙ ምልከታዎችን ካደረገ በኋላ ምንም 
የሆንከው ነገር እኮ የለም! ግን እኔ ድብርት ሲሰማኝ 
ድብርቴ እንዲጠፋልኝ የማደርገውን ነገር ልምክርህና 
አንተም ብትሞክረው ደስ ይለኛል አለው። ከዛ ዶክተሩ 
ምን አለው? ወደ አደባባዩ በሚወስደው መንገድ ላይ 
ሰርከስ የሚሠሩ ሰዎች አሉ። ለምን በቀን ሁለት ጊዜ 
እዛ አትሄድም። በርግጠኝነት ትዝናናለህ። ሰርከሱን 
ከሚሠሩት ሰዎች መካከል በአስቂኝ ማስክ ፊቱን ሸፍኖ 
በተለያዩ እንቅስቃሴዎች ሳቅህን መቆጣጠር እስኪያቅትህ 
ድረስ የሚያስቅህ አርቲስት አለ። 

ያንን የሰርከስ ባለሙያ ወይም አርቲስት  እያየህ 
ድብርትህ አራግፈህ የደስታህ ጫፍ ላይ እንደምትወጣ 
አትጠራጠር ይለዋል። ሰውዬው ግን መለሰ ‹‹የኔ ችግር 
የተለየ ነው ዶክተር ያ አርቲስት እኔ ነኝ›› አለው። ታዲያ ይህ 
ሰው ለብዙ ሰዎች መሳቅና መዝናናት ምክንያት ሆኖ ከባድ 
ድብርት ቢሰማው አትፍረድበት። ምክንያቱም ያገኘው 
ስኬት ለሌሎች ነው እንጂ ለእርሱ አልተሰማውም። ለዛ 
ነው ስኬትን በሰበሰብከው ነገር ሳይሆን በሆንከው ነገር 
ለካው የሚባለው። ምክንያቱም ደግሜ እንደነገርኩህ 
ስኬት ስሜት ነው። ከውጭ የሚሰጥህ ሳይሆን ለራስህ 
ከውስጥህ የሚሰማህ ስሜት ነው። 

ስኬት ማለት የሕይወታችንን 
ዋነኛና ልንሆነው የምንችለውን 

የመጨረሻውን ትልቁን መልክ ቀስ 
በቀስ መሬት ላይ እውን የማድረግ 
ሂደት ነው ይላል። በአንድ ግለሰብ 
ምናብ ውስጥ ያለ አንድ መልክ 
አለ። ሊሆነው የሚፈልገው የሆነ 

ሰው አለ። አሁን ግን አልሆነውም። 
ምድር ላይ ያ ሰው የለም። 

በዛ ሰውዬ ምናብ ውስጥ ነው 
ያ ሰው ያለው። ያንን ልንገነባ 

የምንፈልገውን ትልቁን ሕይወት 
ቀስ በቀስ መሬት ላይ ስጋ የማልበስ 
ወይም እውን የማድረግ ሂደት ነው 

እንግዲህ ስኬት ማለት።››

ማህደረ ጤና   
ማህበራዊ

 የከንፈርና ላንቃ መሰንጠቅ ህክምና
አስናቀ ፀጋዬ  

የከንፈርና ላንቃ መሰንጠቅ ልክ እንደሌሎቹ የጤና 
እክሎች ተጋላጭንት የሚያሰፉ ነገሮች ናቸው የሚባል 
ቢሆንም በትክክል በምን ሊከሰት እንደሚችል በጥናት 
የተረጋገጠ መረጃ የለም። ይሁን እንጂ በቤተሰብ ከዚህ 
ቀደም ተመሳሳይ ችግር ካለ፣ በተወሰነ መልኩ በዘር 
የሚሄድ ነገር ካለ ወይም ደግሞ እናት የተለያዩ በሽታዎች 
ለምሳሌ የስኳርና የደም ግፊት ታማሚ ከነበረች የከንፈርና 
ላንቃ መሰንጠቅ በእርግዝና ወቅት ሊከሰት እንደሚችል 
የዘርፉ ጤና ባለሙያዎች ያስረዳሉ።   

  በዓለም አቀፍ ደረጃ በየሶስት ደቂቃ ከከንፈርና 
ከላንቃ መሰንጠቅ ጋር አንድ ህፃን እንደሚወለድ 
መረጃዎች ያሳያሉ። በእንፃሩ ደግሞ በዓለም አቀፍ ደረጃ 
በአምስት ደቂቃ አንድ የከንፈርና ላንቃ ቀዶ ህክምና 
እንደሚሠራ መረጃዎቹ ይጠቁማሉ። ይህም ከከንፈርና 
ላንቃ ጤና ችግር ስፋት አንፃር እየተደረገ ያለው የቀዶ 
ህክምና እጅግ ዝቅተኛ መሆኑን ያሳያል። የላንቃ መሰንጠቅ 
ያለባቸው 60 ከመቶ የሚጠጉ ህፃናት ደግሞ ህክምና 
ሳያገኙ እንደሚሞቱ ጥናቶች ያመለክታሉ። 

  በኢትዮጵያም ቢሆን በቂ ልየታዎች ባለመደረጋቸው 
ነው እንጂ ከከንፈርና ላንቃ ጤና ችግር ጋር የሚወለዱ 
ህፃናት ቁጥር ከፍተኛ እንደሆነ ይነገራል። የከንፈርና 
የላንቃ ቀዶ ህክምና አገልግሎት እንደሚሰጥ በወላጆች 
በኩል ያለው ግንዛቤ አናሳ መሆንና አገልግሎቱ 
በአብዛኛው በረድዔት ድርጅቶች የሚሰጥና ውስን 
መሆን ደግሞ የታሰበውን ህፃናት ቁጥር ያህል በቀዶ 
ህክምና ተደራሽ ማድረግ አልተቻለም። እንዲያም ሆኖ 
ግን በተለይ ‹‹ስማይል ትሬን›› የተሰኘው ዓለም አቀፍ 
በጎ አድራጎት ድርጅት በከንፈርና ላንቃ መሰንጠቅ ቀዶ 
ህክምና ተደራሽ በመሆን የብዙ ኢትዮጵያውያን ህፃናትን 
ፈገግታ መልሷል።    

   ዶክተር ቤቴል ሙልጌታ ስማይል ትሬን በተሰኘው 
ዓለም አቀፍ የበጎ አድራጎት ድርጅት የምስራቅ አፍሪካ 
ፕሮግራም ማናጀር ሆነው ያገለግላሉ። እርሳቸው 
እንደሚሉት ድርጅቱ የከንፈርና ላንቃ መሰንጠቅ 
ቀዶ ህክምናዎችን ይሠራል። ከዘጠና በላይ በሚሆኑ 
ሀገራትም ይንቀሳቀሳል። ከተመሠረተበት ከሃያ አምስት 
ዓመት ጀምሮ እስካሁን ድረስ በዓለም አቀፍ ደረጃ ከ1 
ነጥብ 8 ሚሊዮን በላይ የከንፈርና ላንቃ መሰንጠቅ ቀዶ 
ህክምናዎችን ሠርቷል። በኢትዮጵያ ደግሞ 38 ሺ ያህል 
ቀዶ ህክምናዎችን አድርጓል። 

  ድርጅቱ በዚህ የቀዶ ህክምና የሚታየውን 
የባለሙያዎች አቅም ማነስ ለማሳደግ ይሠራል። ለዚህም 
በተለያዩ ሆስፒታሎች ለሚገኙ የጤና ባለሙያዎች 
አጭርና ረጅም ሥልጠናዎችን ይሰጣል፤ እርዳታም 
ያደርጋል። የከንፈርና የላንቃ ቀዶ ህክምና አገልግሎቱም 
በኢትዮጵያውን ሀኪሞች፣ የሰመመን ባለሙያዎችና 
ነርሶች ይሰጣል። የባለሙያዎችን አቅም ለማሳደግ ታሳቢ 
በማድረግ ከተለያዩ ሆስፒታሎች ለተውጣጡ የጤና 
ባለሙያዎች /team cleft/ ወይም በከንፈርና ላንቃ 
መሰንጠቅ ላይ በቡድን ሆነው ውጤታማ ቀዶ ህክምና 
ማድረግ የሚያስችላቸውን ሥልጠና ‹‹ላይፍ ቦክስ›› 
ከተሰኘ ድርጅት ጋር በመተባበር በቅርቡ ሰጥቷል። 

ይህ ሥልጠና ቀዶ ሀኪሞችን፣ የሰመመን 
ባለሙያዎችንና ነርሶችን ያሳተፈ ሲሆን ሠልጣኞች 
የከንፈርና የላንቃ መሰንጠቅ ቀዶ ህክምናን እንዴት 
በቡድን መሥራት፣ የቡድን መንፈስ ማምጣትና በቀዶ 
ህክምናው ሂደት ሊያጋጥሙ የሚችሉ ችግሮችን እንዴት 
መፍታት  እንደሚችሉ ግንዛቤ የጨበጡበት ነው።   

  ስማይል ትሬን ከ90 በመቶ በላይ የላንቃና የከንፈር 
መሰንጠቅ ቀዶ ህክምና የሚያደርገው ለህፃናቶች ሲሆን 
ህፃናት የራሳቸው የሆነ የሰውነት አወቃቀር ያላቸው 
በመሆኑ የህፃናቱን የቀዶ ህክምናና የሰመመን ህክምና 
የራሱ ጥንቃቄ አለው። ለዛም ነው ቀዶ ህክምናው 
ደረጃውን በጠበቀ መልኩ እንዲሰጥ የኢትዮጵያውያን 
የጤና ባለሙያዎችን አቅም በየጊዜው ለማሳደግ ሥልጠና 
የሚሰጠው። 

  እንደ ዶክተር ቤቴል ገለፃ  በከንፈርና ላንቃ መሰንጠቅ 
ምክንያት በህፃናት ላይ ተደራራቢ ችግሮች ይፈጠራሉ። 
ከነዚህ ውስጥ አንዱ የአመጋገብ ችግር ነው። ጥናቶች 
እንደሚያሳዩት ከሆነ በተለይ የላንቃ መሰንጠቅ ያለባቸው 

60 ከመቶ የሚጠጉ ህፃናት ህክምና ሳያገኙ ይሞታሉ። 
ከዚህ ችግር አንፃር ህፃናቱ የተሟላ የከንፈርና የላንቃ 
ህክምና ያስፈልጋቸዋል። የሥነ ምግብ አገልግሎትም 
እንዲሁ ለህፃናቱ ያስፈልጋል። 

  ህፃናቱ ላንቃቸው ክፍት ሆኖ ሲዘጋ ወይም በቀዶ 
ህክምና ወደነበረበት ሲመለስ ንግግራቸው ስለሚቀየር 
የንግግር ህክምናም ያስፈልጋቸዋል።  ላንቃቸው ክፍተት 
ስለነበረው የጥርሳቸው አቀማመጥ ትክክል አይሆንም። 
ስለዚህ የጥርስ ህክምናም ይሰጣቸዋል። እንዲሁም 
ከእንዲህ አይነት መሰል አፈጣጠር ጋር ተያይዞ የሚመጡ 
ችግሮች በማህረሰቡ ዘንድ መገለልና መድሎኦም ጭምር 
ስለሚያስከትሉ የማህበራዊና የሥነ ልቦና ህክምናም 
ጭምር ይፈልጋሉ። ስለዚህ ቀዶ ህክምናው ብቻ በቂ 
አይደለም ማለት ነው። 

   ከዚህ አንፃር ስማይል ትሬን በኢትዮጵያ ለመጀመሪያ 
ጊዜ የሥነ ምግብ ህክምና በሁለት ሆስፒታሎች እንዲሰጥ 
አድርጓል። በዚህ ዓመት ደግሞ በተጨማሪ አምስት 
ሆስፒታሎች ውስጥ ህክምናው እንዲሰጥ ያደርጋል። 
የንግግር ክህሎት ደግሞ ሁለት ሆስፒታሎች ላይ እየተሰጠ 
ይገኛል። የጥርስ አቀማመጥ ህክምናም በአንድ ሆስፒታል 
ላይ ይሰጣል። የሥነ ልቦና ህክምናም በተመሳሳይ በአንድ 
ሆስፒታል ላይ እየተሰጠ ይገኛል። 

  ዶክተር ቤቴል እንደሚያስረዱት በኢትዮጵያ 
ከላንቃና ከንፈር መሰንጠቅ ጋር የተያያዘ ችግር ያለባቸው 
ህፃናት ቁጥር ከፍተኛ ነው ተብሎ ይገመታል። ካለው 
ከፍተኛ ቁጥር አንፃር ግን በሚፈለገው ልክ የቀዶ ህክምና 
አገልግሎቱን ለማግኘት ህፃናት ወደ ጤና ተቋማት  
አይመጡም። እናቶችም በዚህ ችግር ምክንያት ከፍተኛ 
ጫና ውስጥ ይገባሉ።  

  የከንፈርና ላንቃ መሰንጠቅ በህክምና የሚስተካከል 
አይመስላቸውም። ጡት ማጥባት  አይችሉም። ልጃቸውን 
መመገብ ይቸገራሉ።  ልጃቸው ትንታ ያጋጥመዋል። 
የሚፈለገውን መጠን ያህል ጡት አይጠባም። ከዚህ አንፃር 
የህፃኑ ክብደት ይቀንሳል። በዚህና ተያያዥ ምክንያቶች 
የበርካታ ህፃናት ሕይወት ይቀጠፋል። 

  ስለዚህ ከመንግሥትም ሆነ መንግሥታዊ ካልሆኑ 
ድርጅቶች ብሎም ከሚዲያዎች ጋር መሰራት ያለበት 
ዋነኛ ጉዳይ የከንፈርና የላንቃ መሰንጠቅ ችግር ያለባቸው 
ህፃናትን አስቀድሞ በመለየት ተገቢውን ህክምና 
እንዲያገኙ ማድረግ ነው። በሌላ በኩል ደግሞ ህክምናው 
እንዳለና የት እንደሚሰጥ ለወላጆች መረጃ መስጠት 
ያስፈልጋል። ይህን ማድረግ ከተቻለ ህፃናት ሳይጎዱና 
የሰውነታቸው ክብደት ሳይቀንስ በትክክለኛው ሰአት ቀዶ 
ህክምና አገልግሎቱን አግኝተው ጤናማ ሆነው ማደግ 
ይችላሉ።  

  በሌላ በኩል በዓለም አቀፍ ደረጃ በየሶስት ደቂቃ 
ከከንፈርና ከላንቃ መሰንጠቅ ጋር ይወለዳል። በእንፃሩ 
ደግሞ በዓለም አቀፍ ደረጃ በአምስት ደቂቃ አንድ 
የከንፈርና ላንቃ ቀዶ ህክምና ይሠራል። ከችግሩ ስፋት 
አንፃር ብዙ ቀዶ ህክምናዎችን መሥራት ይጠበቃል። 
ቀዶ ህክምናውን ያላገኙና አገልግሎቱን የሚጠባበቁትን 
ህፃናትንም መለየት ያስፈልጋል። 

  በአለርት ሆስፒታል የፕላስቲክና ሪኮንስትራክቲቭ 
ቀዶ ሃኪም ዶክተር ይገረሙ ከበደ በከንፈርና ላንቃ 

መሰንጠቅ ቀዶ ህክምና ዙሪያ ለቀዶ ሃኪሞች፣ ለነርሶችና 
ለሰመመን ባለሙያዎች በዓመት ሁለት ጊዜ ሥልጠና 
ይሰጣል። ማንኛውም የቀዶ ህክምና ከአደጋ ነፃ 
አይደለም። ስለዚህ የዚህ /team cleft/ ሥልጠና ዋና 
ሃሳብ የከንፈርና የላንቃ ታካሚዎችን ጥንቃቄ በተሞላበት 
ሁኔታ ቀዶ ህክምና አድርጎ ከህክምና ተቋም እንዲወጣ 
ማድረግ ነው። ይህም እያንዳንዱን የቀዶ ህክምና ሂደቶችን 
መጠበቅን ያካትታል። 

   አንድ ቀዶ ህክምና የሚያደርግ ታካሚ ከቀዶ 
ህክምና በፊት፣ በቀዶ ህክምና ወቅትና  ከቀዶ ህክምና 
በኋላ ምን አይነት ጥንቃቄ እንደሚደረግለትም ነው የዚህ 
ሥልጠና ዋነኛ ፅንሰ ሃሳብ። በዚህ የቀዶ ህክምና ወቅት 
ምን አይነት ችግሮች ሊገጥሙ እንደሚችሉና እንዴት 
ከነዚህ ችግሮች መውጣት እንደሚቻል ሠልጣኞች 
ግንዛቤ ወስደዋል። በቡድን ሥራ የቀዶ ሀኪሞች፣ ነርሶችና 
የሰመመን ባለሙያዎች የከንፈርና ላንቃ ቀዶ ህክምናውን 
አፅንኦት ሰጥተው እንዲሠሩ የሚያስችል ሥልጠና ነው። 

  የከንፈርና የላንቃ መሰንጠቅ በተፈጥሮ በእርግዝና 
ወቅት የሚከሰትና አብሮ የሚወለድ ችግር ነው። በፅንስ 
አድገት ወቅት የላንቃ ወይም የከንፈር ክፍል በጊዜው 
መግጠም እያለበት ሳይገጥም ሲቀር ክፍተት ይፈጠርና 
የከንፈር ወይም የላንቃ መሰንጠቅ ተፈጥሮ ከዚህ ጋር ህፃኑ 
አብሮ ይወለዳል።  

   የከንፈርና የላንቃ መሰንጠቅ ችግር ዓለም አቀፋዊ 
ቢሆንም በአፍሪካ ይበልጥ ጎልቶ ይታያል። በኢትዮጵያም 
ከፍተኛ ቁጥር ያላቸው ህፃናት ከከንፈርና ከላንቃ 
መሰንጠቅ ጋር የተያያዙ ችግሮች እንዳሉባቸው ይነገራል። 
ችግሩ በደምብ ታውቆ የከንፈርና የላንቃ መሰንጠቅ ቀዶ 
ህክምና አገልግሎት መሰጠት የተጀመረውም ካለፉት 
አስራ አምስትና ሃያ ዓመታት ወዲህ  ነው።  

  በዓለም አቀፍ ደረጃ ይህን የከንፈርና የላንቃ 
መሰንጠቅ ቀዶ ህክምና አገልግሎት በአብዛኛው 
የሚሰጡት የፕላስቲክና ሪኮንስትራክቲቭ ቀዶ ሀኪሞች 
ናቸው። ቀደም ሲልም እንዲህ አይነቱ የከንፈርና የላንቃ 
መሰንጠቅ ቀዶ ህክምና ይሠራል ተብሎ አይገመትም። 
ስለዚህ እንደማንኛውም ህመም አብዛኛው ወላጅ 
ዝም ብሎ ነበር ልጁን ወደ ሆስፒታል ለማሳከም ይዞ 
የሚሄደው። በጊዜው የቀዶ ህክምና ሥልጠናው በተሻለ 
ሁኔታ ስለማይሰጥ አንዳንድ ጊዜ ከእውቀት ጉድለትም 
ቢሆን ዝም ብለው የላንቃና የከንፈር መሰንጠቁን 
ለማያያዝ የሚሞክሩ አሉ። 

  አሁን ግን ከንፈርና የላንቃ መሰንጠቅ ቀዶ ህክምና 
በፕላስቲክና ሪኮንስትራክቲቭ ቀዶ ህክምና ካሪኩለም 
ውስጥ የተካተተ ነው። ቀዶ ሀኪሞችም ይህን ሥልጠና 
ሲያጠናቅቁ የከንፈርና የላንቃ መሰንጠቅ ቀዶ ህክምና 
አቅም ይገነባሉ። ባለፉት ሃያ ዓመታትም በርካታ 
ኢትዮያውያን ሀኪሞች በዚህ የከንፈርና ላንቃ መሰንጠቅ 
ቀዶ ህክምና ሠልጠነዋል። ይህም የቀዶ ህክምና 
አገልግሎቱን በብዙ ቦታዎች ተደራሽ ለማድረግ ያስችላል። 

እንደ ዶክተር ይገረሙ ማብራሪያ በአሁኑ ወቅት 
ህብረተሰቡ ከከንፈርና ከላንቃ መሰንጠቅ ጋር በተያያዘ 
ያለውን ችግር እየጠረዳ መጥቷል። በፊት ግን ከዚህ ችግር 
ጋር በተያያዘ ህፃናት ሲወለዱ እንደፈጣሪ ቁጣ ቆጥረው 
ልጃቸውን እስከመግደል ወይም ደግሞ እስከመደበቅ 
የሚደርሱ ነበሩ። በዚህም ምክንያት በታማሚው ላይ 
የሚደርስ መድሎኦና መገለል አለ። የሥነ ልቦና ጫናም 
ይኖራል።

በህክምናው በኩል ከሚታዩ ችግሮች መካከል 
ደግሞ አንዱ ህክምናው በአብዛኛው አዲስ አበባ የሚሰጥ 
ከመሆኑ ጋር ተያይዞ በገጠር አካባቢዎች የሚገኙና የዚህ 
ችግር ሰለባ ለሆኑት ተደራሽ አለመሆን ነው። በዚህ የተነሳ 
በወላጅም ሆነ በታካሚው በኩል የተለያዩ ማህበራዊ፣ 
ኢኮኖሚያዊና ሥነ ልቦናዊ ጫናዎች ይኖራሉ። ወላጆችም 
ካለባቸው ችግር የተነሳ ወደከተማ መጥተው ልጆቻቸውን 
የማሳከም እቅድ የላቸውም። 

ከዚህ አንፃር ስማይል ትሬን የተሰኘው ድርጅት 
ለነዚህ በገጠር አካባቢ ላሉና ለህክምናው ተደራሽ ላልሆኑ 
የህብተሰብ ክፍሎች የትራንስፖርት፣ የምግብና የህክምና  
ወጪ ችሎ በአዲስ አበባ ህክምናውን እንዲገኙ ያደርጋል። 
በዚህም በተወሰነ መልኩ ለነዚህ ዜጎች የህክምናው በር 
ተከፍቷል።   

ዶክተር ቤቴል ሙሉጌታ፤ ዶክተር ይገረሙ ከበደ

  የከንፈርና ላንቃ መሰንጠቅ 
በህክምና የሚስተካከል 
አይመስላቸውም። ጡት 
ማጥባት  አይችሉም። 

ልጃቸውን መመገብ ይቸገራሉ።  
ልጃቸው ትንታ ያጋጥመዋል። 
የሚፈለገውን መጠን ያህል 

ጡት አይጠባም። ከዚህ አንፃር 
የህፃኑ ክብደት ይቀንሳል። 

በዚህና ተያያዥ ምክንያቶች 
የበርካታ ህፃናት ሕይወት 

ይቀጠፋል

•

የንጹሕ መጠጥ ውሃና ኢነርጂ ተደራሽነትና የልማት አጋሮች ድጋፍ   
ፍሬሕይወት አወቀ

የውሃና ኢነርጂ ሚኒስቴር የሀገሪቷን የውሃና 
ኢነርጂ ሃብት በፍትሐዊነት፣ በዘላቂነትና በተቀናጀ 
አግባብ በማልማትና በማስተዳደር የዜጎችን የመጠጥ 
ውሃና ሳኒቴሽን አቅርቦት እንዲሁም የኢነርጂ ፍላጎትና 
ሁለንተናዊ ሕይወት ማሻሻልን ዋና ተልዕኮ አድርጎ እየሠራ 
ይገኛል። ይህን ተልዕኮውን ለማሳካትም በመንግሥት 
አቅም የማይሸፈኑ የመሠረተ ልማት ሥራዎችን ከአጋር 
የልማት ድርጅቶች ጋር በመሆን ያከናውናል። 

ኢትዮጵያ ውስጥ በውሃና ኢነርጂ ላይ ትኩረት 
አድርገው የሚሠሩ በርካታ የልማት አጋር ድርጅቶች 
የሚገኙ ሲሆን፣ ሚኒስቴሩ ከእነዚህ ድርጅቶች ጋር 
በማከናወናቸው የመሠረተ ልማት ሥራዎችም አበረታች 
ውጤት ማስመዝገቡን ከሰሞኑ ከድርጅቶቹ ጋር ባደረገው 
ውይይት ላይ ተመላክቷል።

ውይይቱን አስመልክቶ ከጋዜጠኞች ለቀረቡላቸው 
ጥያቄዎች ምላሽና ማብራሪያ የሰጡት የውሃና ኢነርጂ 
ሚኒስትር ኢንጅነር ሀብታሙ ኢተፋ እንዳሉት፤ 
ኢትዮጵያ ውስጥ በውሃና ኢነርጂ ላይ ትኩረት አድርገው 
በመሥራት ሊያስመሰግን የሚችል ሥራ በመሥራት ላይ 
የሚገኙ በርካታ የልማት አጋር ድርጅቶች አሉ። ሚኒስቴሩ 
ከእነዚህ ከልማት አጋር ድርጅቶች ጋር የሚሠራቸውን 
ሥራዎች እንዴት እየሠራ እንደሆነ፣ በቀጣይም ምን ላይ 
አተኩሮ እንደሚሠራ፣ ከአጋር ድርጅቶች ጋር በመቀናጀት 
የተሠሩ ሥራዎችንና እንዲሁም ቀጣይ የትኩረት 
አቅጣጫዎች ምን መልክ ሊኖራቸው ይገባል በሚሉት 
ጉዳዮች ላይ ውይይት ተደርጓል።

ቀደም ሲል ዘርፉ በእያንዳንዱ ሚኒስቴር መሥሪያ ቤት 
ይገመገም እንደነበር አስታውሰው፤ አሁን ላይ ግን እንደ 
ሀገር የሚገመገም መሆኑን ይገልፃሉ። ግምገማው የልማት 
አጋር ድርጅቶች አስፈላጊ እገዛዎችን ማድረግ እንዲችሉ 
ያስችላል ያሉት ሚኒስትሩ፤ ድርጅቶቹም እንዲሁ 
ለሚሠሯቸው የልማት ሥራዎች የሚያስፈልጋቸውን 
ድጋፍና ክትትል በተገቢው መንገድ ማግኘት እንዲችሉ 
ያግዛል ሲሉ ያብራራሉ። ከዚህ ባለፈም ግምገማው 
በዘርፉ አሉ የተባሉ ችግሮችን ማየት በሚያስችል ደረጃ 
በጋራ መድረክ እንደሚታይም አስታውቀዋል። 

በቀጣይም በሀገር አቀፍ ደረጃ የውሃ፣ የኢነርጂና 
ሰብዓዊ ሥራዎችን በየስድስት ወሩ ለመገምገም 
መታቀዱን ገልጸው፤ ይህም በጋራ መሥራት የሚያስችሉ 
ምቹ ሁኔታዎችን ለመፍጠርና አስፈላጊ የሆኑ ድጋፍችን 
በማድረግ ውጤታማ ሥራ መሥራት ያስችላል ብለዋል። 

በኢትዮጵያ በንጹሕ የመጠጥ ውሃ ተደራሽነት ላይ 
ትልቅ ድርሻ ያለውና በኢነርጂም እንዲሁ አበረታች 
ውጤት እያስመዘገበ ያለው የዓለም ባንክ እንደሆነ 
ሚኒስትሩ ይጠቅሳሉ። በሰብዓዊ ድጋፍ በኩልም 
ኢትዮጵያን ሲገጥማት በነበረው ድርቅና ግጭት ምክንያት 
ዜጎች በገጠማቸው የንጹሕ መጠጥ ውሃና የንጽሕና 
ነክ ጉዳዮች ላይ ዩኒሴፍ በባለቤትነት ሲያስተባብር 
መቆየቱንም አመልክተዋል። በዚህም ትልቅ ለውጥ 
መምጣቱን ይናገራሉ። 

ለዚህም ባለፉት ሁለት ዓመታት የተመዘገቡ 
ውጤቶችን ማንሳት እንደሚቻል ጠቁመው፤ ከዚህ 
ባሻገርም ሌሎች ክልማት አጋር ድርጅቶች ጋር በተለይም 
በመጠጥ ውሃና በገጠር ኢነርጂ ውጤታማ ሥራዎች 
መሠራታቸውን ያብራራሉ።

እርሳቸው እንዳሉት፤ በቀጣይም ሃብት እንዳይባክንና 
የተገኘው ድጋፍ በተገቢው ቦታ መዋል እንዲችል 
በማድረግ የተቀናጀ ሥራ ለመሥራት የሚያስችል የጋራ 
ዕቅድ ተዘጋጅቶ እየተሠራ ነው። በዘርፉ እስካሁን 
የተመዘገቡ ስኬቶችም በጋራ መሥራት፣ መተጋገዝና 
መናበብ ከተቻለ ከዚህ የበለጠ ትርጉም ያለው ውጤታማ 
ሥራ መሥራት እንደሚቻል አመላካች ናቸው። 

በተለይም በንጹሕ መጠጥ ውሃ ያለውን አነስተኛ 
ሽፋን ለማሳደግና በኢነርጂ ላይም እንዲሁ አሁን ያለውን 
ዝቅተኛ የኢነርጂ ሽፋን ከፍ ለማድረግ ከአጋር የልማት 
ድርጅቶች ጋር የጋራ ዕቅድ በማውጣት ተቀናጅቶ 
መሥራት ወሳኝ ነው። ከዚህ ባሻገርም መንግሥትም 
የራሱን ድርሻ ወስዶ በማቀድ ድግግሞሽና የሃብት ብክነት 
በማይከሰትበት መልኩ በጋራ በሚሠሩ ሥራዎች ላይ 
ከአጋር ድርጅቶቹ ጋር በመግባባትና በመናበብ እየሠራ 
ነው።

‹‹ኢነርጂን በሚመለከት ኢትዮጵያ ውስጥ ያለው 
የሰዎች አሰፋፈር በራሱ ምቹ አይደለም። ሰዎች የሚኖሩት 
ከዋናው መንገድና ከዋናው የኃይል መስመር በጣም 
ርቀው ነው›› ያሉት ሚኒስትሩ፤ የቱንም ያህል የኃይል 
አቅርቦት ቢኖርና የኤሌክትሪክ መሰመር ዝርጋታ ብንሠራ 
የኤሌክትሪክ ኃይል ለዜጎች ለማዳረስ አስቸጋሪ ነው ሲሉ 
ይገልጻሉ። 

ሌላው አማራጭ ከዋናው መስመር ውጭ ያሉትን 
ተደራሽ ለማድረግ በግል ባለሃብት፣ በመንግሥትና 
በሌሎች አጋር የልማት ድርጅቶች የሚሠሩ ሥራዎችን 
ማጠናከር የግድ መሆኑን ያስረዳሉ። በዚህም በኩል 
የተጀማመሩ አበረታች ሥራዎች ስለመኖራቸውም 
ሚኒስትሩ አመልክተዋል። 

 እንደ እሳቸው ገለጻ፤ ከዚህ አኳያ በሙከራ ደረጃ 
የተጀመረ ሥራ አለ፤ ዋናው ሥራ ኢነርጂን ማቅረብና 
ኢነርጂውን ተጠቅሞ ውሃ በማውጣት የግብርና ሥራና 
የመሳሰሉትን እሴት ጨምሮ መሥራት አንዱ የሚበረታታ 
ሥራ ነው። የሶላር ኢነርጂ በማቅረብ የሚሳተፉ 
ስለመኖራቸውም ሚኒስትሩ ጠቅሰው፣ እነዚህን 
ለማስፋትም በተቻለ አቅም አካባቢው ሳይበከል ማስገባት 
እንዲችሉ በሚደረጉ እገዛዎች ውጤታማ ሥራ እየተሠራ 

መሆኑን ያስረዳሉ።
ንጹሕ የመጠጥ ውሃ ላይ ሲሠራ እጅግ ከፍተኛ 

ገንዘብ ይጠይቃል ያሉት ሚኒስትሩ፤ ማንኛውም ባለሃብት 
ወደዚህ ሥራ ሲገባ ትርፉን ጠብቆ እንደመሆኑ ከፍተኛ 
ወጪ እንደሚጠይቅ ይገልፃሉ። ባለሃብቱ በውሃ ላይ 
መሳተፍ ያለበት በጥልቅ ጉዳጓድ ውሃ ቁፋሮ ላይ እንደሆነ 
ተናግረው፤ ለዚህም ከፍተኛ የሆነ የማሽኖች እጥረት 
በመኖሩ በማሽን ላይ የሚሠሩ ባለሃብቶች ማሽኑን ከየትም 
ቦታ አግኝተው ከመጡ መንግሥት ከቀረጥ ነፃ ማስገባት 
እንዲችሉ ፈቃድ መስጠቱን አስታውቀዋል። ማሽኖቹ 
ወደ ኢትዮጵያ ከገቡ አሁን ያለውን የንጹሕ የመጠጥ ውሃ 
ችግር መፍታት ይቻላል ይላሉ። 

እሳቸው እንዳሉት፤ ለብዙ ከተሞች እየቀረበ ያለው 
ንጹሕ የመጠጥ ውሃ ከከርሰ ምድር የሚወጣ ነው፤ 
እሱም ተመራጭ በመሆኑ ነው። ይህን ለማድረግ ደግሞ 
ማሽኖች የግድ ያስፈልጋሉ፤ ይሁንና በቂ ማሽኖች የሉም። 
ያሉትም ቢሆኑ አቅም የላቸውም፤ በዚህ ዘርፍ ለመሳተፍ 
የሚፈልጉ ፈቃደኞችን ማግኘትም የዘርፉ ሌላኛው ፈተና 
ነው። በመሆኑም  ችግሩን ለመፍታት በልዩ ሁኔታ ትኩረት 
ሰጥቶ እየሠራ ነው።

‹‹ኢትዮጵያን ጨምሮ በዓለም አቀፍ ደረጃ የአየር 
ንብረት ለውጥ ትልቁ ተፅዕኖ የሚታየው በውሃ ሃብት 
ላይ ነው›› ያሉት ሚኒስትሩ፤ ከውሃ ሃብት ደግሞ የከርሰ 
ምድርም ሆነ የገጸ ምድር ውሃ ተጠቂዎች መሆናቸውን 
ያስረዳሉ። ‹‹ከገጸ ምድሩ ውሃ ወንዞች ይጠቀሳሉ፤ ወንዞች 
ከዛሬ 40 እና 50 ዓመታት ወዲህ በጋ ላይ የነበራቸው 
የፍሰት መጠንና አሁን ያላቸው የፍሰት መጠን ከፍተኛ 
ልዩነት አለው፤ አሁን ላይ በጣም ዝቅተኛ  ነው። 
በተመሳሳይ በክረምት ወቅት ከነበረው መጠን ደግሞ 
በጣም ከፍ ብሏል። ይህም በጣም የሚዋዥቅ መሆኑን 
ያሳያል›› ይላሉ። የከርሰ ምድሩም በተመሳሳይ ወጥነት 
እንደሌለው ያመለክታሉ። 

‹‹በየከተሞቹ የሚታየው የውሃ እጥረት በእያንዳንዱ 
ጉድጓድ ውስጥ የሚታየው የውሃ ጥልቀት በጣም ዝቅ 
ስለሚል ውሃው ይሄዳል ማለት ነው›› የሚሉት ሚስትሩ፣ 
ይህ የሚሆንበት ምክንያትም በቂ ዝናብ ወቅቱን ጠብቆ 
ስለማይመጣና የሚመጣው ዝናብም ወደ ከርሰ ምድር 
ሳይገባ ጎርፍ ስለሚሆን እንደሆነ ያስረዳሉ። ይህ ባለበት 
ሁኔታ ውሃ አውጥቶ ጥቅም ላይ ማዋል ትልቅ ሥራን 
እንደሚጠይቅ አስታውቀዋል። 

እርሳቸው እንዳሉት፤ ይህን ችግር ለመፍታት በክቡር 
ጠቅላይ ሚኒስትር ዐቢይ አህመድ (ዶ/ር)አነሳሽነት 
ተጠናክሮ የቀጠለው የአረንጓዴ ዐሻራ መርሐ ግብር ትልቅ 
ድርሻ አለው። ምክንያቱም በእያንዳንዱ የተራቆተ አካባቢ 
ላይ ችግኞችን መትከል ሲቻልና ችግኞቹ ሲያድጉ ከርሰ 
ምድሩ ይለመልማል። ከርሰ ምድሩ በለመለመ መጠንም 
እንዲሁ ወንዞች እየበለጸጉ ይመጡና ትላልቅ ወንዞች 
ይሆናሉ። በመሆኑም ክረምት ጎርፍ መሆኑ ይቀርና 

ዓመቱን ሙሉ ተመሳሳይ የሆነ የውሃ መጠን ለማግኘት 
በብዙ ያግዛል። ይህም የሚኒስቴሩ ትልቁና የረጅም ጊዜ 
ሥራ ሆኖ ይቀጥላል።

በአሁኑ ወቅት በአጭር ጊዜ እየተሠሩ ያሉ 
ሥራዎች በእያንዳንዱ የጉድጓድ አካባቢ በተለይም 
ለከተሞች የሚዘጋጁ ቦኖዎች አካባቢውን እንዲያጥሩና 
እንዲንከባከቡ ክትትል ይደረጋል። ይህንን ሥራም 
ሚኒስቴሩ ከክልል ከተሞች ጋራ በጋራ ይሠራል፤ 
በቅርቡም በርካታ ሥራዎች ተሠርተዋል። በቀጣይም 
ከክልሎች ጋር መሰል ሥራዎች ተጠናክረው ይቀጥላሉ፤ 
ለዚህም ዋናው ምክንያት ውሃ ያለው መሬት ላይ፤ መሬት 
ያለው ደግሞ ክልል ላይ መሆኑ ነው።

ሚኒስትሩ የጉድጓድ ውሃን እያወጡ አሽገው 
የሚሸጡ በርካታ ባለሃብቶች እንዳሉ ጠቅሰው፣ ይህም 
በውሃ ልማቱ ላይ የሚደረግ አንዱ ኢንቨስትመንት 
እንደሆነም ተናግረዋል። ለባለሀብቶቹ ከፍተኛ እገዛ 
እየተደረገላቸው መሆኑንም ተናግረው፣ ጉዳዩ በጥንቃቄ 
መመራትና መታየት አለበት ብለዋል። በተለይም ክልሎች 
ፈቃድ ሲሰጡ በአቅራቢያቸው ያሉ የውሃ ጉድጓዶችን 
እንዳያደርቁ አድርጎ መሥራት ያስፈልጋል ሲሉም 
ጠቅሰው፤ ይህንንም ክልሎች ሊከታተሉ እንደሚገባ 
ያስገነዝባሉ።

እንደእርሳቸው ገለፃ፤ መንግሥት ለማኅበረሰቡ 
በቆፈራቸው የውሃ ጉድጓዶች አካባቢ ባለሃብቱ ጠለቅ 
አድርጎ ሲቆፍር ማኅበረሰቡ ውሃ ሳያገኝ ይቀራል፤ 
ባለሃብቱ ግን ይጠቀማል። ይህ ከዚህ ቀደም የገጠመ 
ዋነኛ ችግር ነው። ያም ቢሆን ግን ውሃ ከጉድጓድ 
አውጥቶና አሽጎ መሸጥ የሚበረታታ የኢንቨስትመንት 
ዘርፍ እንደመሆኑ አቅም ያለው ሰው የታሸገ ውሃ ገዝቶ 
መጠጣት እንዲችል ይደረጋል። ይሁንና በጥንቃቄ 
እንዲሠራ መከታታልና ማኅበረሰቡ እንዳይቸገር ማጣራት 
አስፈላጊ በመሆኑ ትኩረት የሚፈልግ ጉዳይ ነው።

‹‹ትላልቅ ሆቴሎች፣ ሪዞርቶችና ሪልስቴቶች የጉድጓድ 
ውሃ እንዲያወጡ ይበረታታሉ›› ያሉት ሚኒስትሩ፤ አቅም 
ያላቸው ሰዎች ደረጃውን ጠብቀው ጉድጓድ ቆፍረው 
ንጹሕ የመጠጥ ውሃ ማውጣት ከቻሉ አሁን ያለውን 
የ68 በመቶ ንጹሕ የመጠጥ ውሃ ተደራሽነትን ከፍ 
እንደሚያደርጉት አታውቀዋል። ከጉድጓድ ውሃ ጋር 
በቀጥታ ከሚገናኘው ኢንቨስትመንት አኳያም ሲያብራሩ 
የጉድጓድ ውሃን ለማውጣት የሚጠቅሙ ማሽኖች ላይ 
ባለሃብቶች መሳተፍ ይጠበቅባቸዋል ብለዋል። ለዚህም 
ዋናው ምክንያት ንጹሕ የመጠጥ ውሃ ለማቅረብ መነሻው 
የጉድጓድ ውሃ በመሆኑ ነው ይላሉ።  

የጉድጓድ ውሃ ለማቅረብ ጉድጓድ መቆፈር እንዳለበት 
ገልፀው፤ ‹‹ጉድጓድ ለመቆፈር  ደግሞ ከፍተኛ የሆነ የገንዘብ 
አቅም ያስፈልጋል። ገንዘብ ብቻ ሳይሆን ሰውም ልምድም 
አስፈላጊ ነው›› ሲሉ ይገልፃሉ። በመሆኑም ባለሃብቶች 
በዚህ ዘርፍ ቢሳተፉ የሀገሪቷ የከርሰ ምድር ውሃ ትልቅ 
ጥቅም ያመጣል። ለዚህም መተጋገዝ ያስፈልጋል 
ይላሉ። በአጠቃላይ ከጉድጓድ ውሃ ኢንቨስትመንት ጋር 
በሚገናኝ የሚታሸገው የጉድጓድ ውሃ አሠራርና አቆፋፈር 
በአቅራቢያው ላይ ምንም አይነት ተፅዕኖ ሳያሳደርስ ዘላቂ 
በሆነ መንገድ መሠራት እንዳለበት አፅንዖት ሰጥተው 
ተናግረዋል።  

እንደሚኒስትሩ ማብራሪያ፤ በአገሪቷ ያለው የንጹሕ 
የመጠጥ ውሃ ተደራሽነት በቁጥር ሲታይ 71 ሚሊዮን 
የሚደርሱ ዜጎች ንጹሕ የመጠጥ ውሃ ያገኛሉ። ቁጥሩ 
ከክልል ክልል ከከተማ ከተማ የሚለያይ ሲሆን በአማካኝ 
68 በመቶ ያህል ተደራሽ ሆኗል። ይህም ማለት 30 በመቶ 
የደረሰባቸው ክልሎች አሉ። እንዲሁም እስከ 80 በመቶ 
ተደራሽ የሆነባቸው ክልሎችም አሉ እንደማለት ነው። 
በከተሞችም ተመሳሳይ ነው።  

ሁሉም ዜጎች እንደ ኢትዮጵያዊ ፍትሐዊ የሆነ የሃብት 
ተጠቃሚ መሆን እንዲችሉ ለማድረግ ሚኒስቴሩ ይህንን 
ክፍተት ለማጥበብ ትልቅ ሥራ እየሠራ ነው። 

በውይይቱ ላይ ኢትዮጵያ ውስጥ በተለይም በንጹሕ 
የመጠጥ ውሃና ኢነርጂ ላይ ትልቅ ሥራ እየሠራ ካለው 
ዓለም ባንክ እንዲሁም ከዩኒሴፍ የዋሽ ክላስተርን 
የሚያስተባብሩትና ከዩኒሴፍ ጋር የሚሠሩ ባለሙያዎች 
እንዲሁም ከኔዘርላንድ፣ ከዴንማርክ፣ ከአፍሪካ ልማት 
ባንክና ከሌሎች የተለያዩ የልማት አጋሮች የተውጣጡ 
ተወካዮች መገኘታቸውን ያገኘነው መረጃ ያመለክታል።      

ኢንጅነር ሀብታሙ ኢተፋ

በንጹሕ መጠጥ ውሃ ያለውን 
አነስተኛ ሽፋን ለማሳደግና 

በኢነርጂ ላይም እንዲሁ አሁን 
ያለውን ዝቅተኛ የኢነርጂ ሽፋን 
ከፍ ለማድረግ ከአጋር የልማት 

ድርጅቶች ጋር የጋራ ዕቅድ 
በማውጣት ተቀናጅቶ መሥራት 

ወሳኝ ነው

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

አዲስ ዘመን   ቅዳሜ ሚያዚያ 19 ቀን 2016 ዓ.ም

ልጓም አጥብቆ መያዝን የግድ የሚለው የሀሰተኛ 
መረጃዎች ስርጭት ጉዳይ… 

አገልግሎት ሰጪ ተቋማት  በለውጥ ወቅት ራሳቸውን እያዘመኑ ፈጣን እና  ቀልጣፋ አገልግሎት መስጠት 
ይጠበቅባቸዋል። በተለይም  በለውጥ  ማግስት ያሉ  የለውጥ መነቃቃቶችን   እንደ መልካም   አጋጣሚ  በመጠቀም   
የአገልግሎት አሰጣጣቸው ላይ የሚታዩና የሚጨበጡ ለውጦችን ማምጣት  ይኖርባቸዋል። ይህን በማድረግ  
ውጤታማ መሆንም ከአንድ የለውጥ አመራር በቀዳሚነት የሚጠበቅ ዋነኛ ተግባር  ነው።

ከአገልግሎት አሰጣጥ ጋር የተያያዘ  የሕዝብ ርካታ  ማጣት  ለለውጥ ገፊ  ከሆኑ ምክንያት  አንዱ ነው። ይህንን 
ገፊ ምክንያት በአግባቡ ተረድቶ   ፈጣን  ምላሽ መስጠት፤ በለውጡ ተስፈኛ ለሆነው ሕዝብ  ትልቅ የእርካታ 
ምንጭ ከመሆን ባለፈ፤ በለውጡ ላይ ያለውን እምነት  የሚያጠነክር  ፣ለለውጡ ያለውን አጋርነት   የሚያጎለብት  
ነው።

ይህን ታሳቢ በማድረግ  የለውጥ ኃይሉ  ወደ ስልጣን  ከመጣ ማግስት ጀምሮ  አገልግሎት  ሰጪ ተቋማት  
ለሕዝብ ፈጣን እና ቀልጣፋ   አገልግሎት   መስጠት የሚያስችሏቸውን  የተለያዩ  የሪፎርም ሥራዎች  ተግባራዊ  
እንዲያደርጉ አቅጣጭ አስቀምጧል። ለስኬታቸውም ስትራቴጂ ነድፎ ተንቀሳቅሷል።

የሥራ አካባቢን ለሥራ አመቺ  ከማድረግ ጀምሮ፣ በአሰራር ሥርዓት  ፣ በሰው ኃይል እና በቴክኖሎጂ  
የተደገፈውን  የሪፎርም ሥርዓት  ለመተግበር   መንግሥት  አስፈላጊ የሆነውን   ሀብት መድቧል፤  የአመራር 
ለውጦችንም  አድርጓል። ይህንን  ተከትሎ    በሕዝቡ ውስጥ ርካታን የፈጠሩ ጥቂት ሊባሉ የማይችሉ ተቋማት 
ተስተውለዋል።   

ከዚህ በተቃርኖም፤ ከመንግሥት ለውጥ የማምጣት መነቃቃት  እና  ከሕዝብ  የለውጥ መሻት  ጋር  
በሚጠበቀው መልኩ አብረው  መጓዝ፤ በተጨባጭ በአገልግሎት አሰጣጣቸው ላይ  ተጠባቂ ለውጥ ማምጣት  
ያልቻሉ  ተቋማት  ስለመኖራቸው  ለመናገር የሚከብድ አይደለም። ዛሬም አገልግሎት ፈላጊዎችን  ያልተገባ ዋጋ 
የሚያስከፍሉ  እና በለውጡ ያላቸውን  ተስፋ የሚያቀጭጩ ተቋማት መኖራቸው  የአደባባይ ምስጢር ነው።

ከእነዚህ ተቋማት  መካከል አንዱ የኢሚግሬሽን እና ዜግነት አገልግሎት   ነው። አገልግሎቱ ቀደም ባለው 
ጊዜ በተለያዩ ችግሮች ተጠላልፎ   ከፍተኛ የሆነ የሕዝብ ቅሬታ የነበረበት ነው። በተቋሙ ውስጥ የነበረው  የገነገነ  
የሙስና ችግር የተቋሙን  ገጽታ በብዙ መልኩ ያጠለሸ  እንደነበርም  ከችግሩ ጋር በተያያዘ አደባባይ  የወጡ 
መረጃዎች የሚያመላክቱት ነው። የአዲስ ዘመን የቅርብ ጊዜ ዘገባዎችም ችግሩን ፍንትው አድርገው አሳይተዋል፡፡

በርግጥ፤ በተቋሙ ከስድስት ወር በፊት  በተጀመረ የሪፎርም ሥራ፤ በመሠረታዊነት  የተቋሙን አሠራር  
በማዘመን  የተሻለ አገልግሎት መስጠት የሚያስችለውን  መሠረት  መጣል  ቢችልም፤ ሪፎርሙ በሚጠበቀው 
ፍጥነት ተግባራዊ ባለመሆን፤አሁንም የተቋሙ የአገልግሎት አሰጣጥ  የዜጎች  የቅሬታ ምንጭ  እንደሆነ ነው።

ዜጎች ዛሬም አዲስ አበባን ጨምሮ  በየከተማው ባሉ  የተቋሙ ቢሮዎች የፓስፖርት አገልግሎት  ለማግኘት  
እንግልት ይደርስባቸዋል። ከሌሊቱ አስር ሰዓት ጀምሮ  ብርድ ፣ ፀሐይ እና  ዝናብ  እየተፈራረቀባቸው  ወረፋ 
መጠበቅ ይኖርባቸዋል። ከዚህም ባለፈ የፀጥታ አስከባሪዎች ወከባ እልፍ ሲልም ዱላ ይጠብቃቸዋል።

መንግሥት  በሕጋዊ የውጪ ሀገር የሥራ ስምሪት  ዜጎች ራሳቸውን ፣ ቤተሰባቸውን  እና ሀገራቸውን 
የሚጠቅሙበት የተመቻቸ ሁኔታ እየፈጠረ ባለበት አሁናዊ ሁኔታ፤ የፓስፖርት አገልግሎት ለማግኘት በዜጎች ላይ 
የሚደርሰው  አላስፈላጊ እንግልት፤በመንግሥት ጥረት ላይ ቀዝቃዛ ውሃ የመቸለስ  ያህል ተደርጎ የሚወሰድ ነው፡፡ 

የመንግሥት አገልግሎቶች ቀልጣፋና ፈጣን እንዲሆኑ ለማስቻል መንግሥት  በስፋት በሚንቀሳቀስበት፤ 
ለዚህም የሚሆን ከፍተኛ ሀብት መድቦ እየሠራ ባለበት   ሁኔታ፤ በዜጎች ላይ የሚደርሰው  እንዲህ  አይነቱ እንግልት  
ምንም ምክንያት  ሊቀመጥለት የሚገባ አይደለም። 

በተለይም ተቋሙን እየመራ ያለው የለውጥ ኃይል ፣ የአገልግሎት  አሰጣጥ  ችግሩ በዜጎች ላይ እያስከተለ  
ካለው  ከፍ ያለ  ቅሬታ አንጻር፣ የተለያዩ  የመፍትሔ አማራጮችን  መከተል፤ በተለይም ችግሮች   በቴክኖሎጂ 
ታግዘው  ፈጣን መፍትሔ የሚያገኙበትን  መንገድ   መፍጠር  ይጠበቅበታል። 

እንደ ተቋም  የጀመረውን ሪፎርም በተጠናከረ መንገድ በማስቀጠል  በአገልግሎቱ ዙሪያ  ያሉ የሕዝብ 
ቅሬታዎችን  ፈጥኖ  በመፍታት ለዜጎች አገልግሎት የርካታ ምንጭ መሆን፤ እንደ ሀገር የተጀመረው ለውጥ የስኬት 
ምሳሌ ወደሚሆንበት ፈጣን የለውጥ ትግበራ  መግባት ይኖርበታል፡፡ 

በተቋሙ  ውስጥ ያለው  የለውጥ አመራር፤ በለውጥ ውስጥ ያሉ ፈተናዎችን  ተሻግሮ  ስኬታማ መሆን  
የሚችለው  የትናንት ችግሮችን   አግዝፎ በመመልከት እና በነርሱ በመቆዘም ሳይሆን፤ ከተለመደው  አሠራር  
ውጪ  የሪፎርም ሥራዎችን  ከፍ ባለ ተነሳሽነት  እና ቁርጠኝነት ቀን ከሌሊት  በመሥራት እና በማሠራት  ነው። 
ለዚህ ደግሞ   ምሳሌ የሚሆኑ በቂ የለውጥ አመራሮች  በየአደባባዮቻችን እና መንገዶቻችን ማየት ከጀመርን ውለን 
አድረናል!።  	

ተቋሙ የስኬት ተምሳሌት ወደሚሆንበት ፈጣን 
የለውጥ  ትግበራ  መግባት ይኖርበታል !

ሜሎዲ ከኳስ ሜዳ

አዲሱ ሚዲያ ለማህበረሰብ ትስስር መጠናከር ምቹ 
ሁኔታ መፍጠሩ ምንም አይነት ጥርጥሬ ውስጥ አያስገባም። 
በየትኛውም ርዕሰ ጉዳይ ሰፊ መረጃን በቀላሉ ለማግኘት፣ 
የማህበረሰቡንም የእርስ በእርስ ግንኙነት በማሳለጥ የሃሳብ 
ልውውጥ እንዲሰፋ  አስችሏል፤ የተራራቁ ሰዎችን አቀራርቧል፣ 
የተጠፋፉትንም አገናኝቷል። ከኢኮኖሚያዊ ፋይዳው አንጻርም 
ሰፊ የገበያ አብዮት ፈጥሯል።  

በሌላ በኩል ደግሞ ሚዲያው ጽንፈኛ ትርክቶች በከፍተኛ 
ሁኔታ ገንግነው እንዲወጡ ሰፊ እድል ሰጥቷል። ሚዲያው ተገቢ 
አጠቃቀም እንዲኖረው ካልተደረገ አደጋው ከእስከ አሁኑም 
በላይ ፈታኝ እንደሚሆን በተጨባጭ ከተስተዋሉ ሁኔታዎች 
መገመት ይቻላል። ሆን ብሎ የተሳሳተ መረጃን ሀገርንና ሕዝብን 
ለሚጎዳ ዓላማ ለመጠቀም ሥራ ላይ እንዲውል እየተደረገ 
ያለበት ሁኔታ ሚዲያው  በእርግጥም ከፍተኛ አደጋ መደቀኑን 
ያመላክታል።  

በሚዲያው የሚሰራጨው መረጃ ሀሰተኛ ስለሆነ ብቻም 
አይደለም ችግሩ፣ መረጃው ከእውነተኛ ጉዳይ ላይ የተነሳ 
ሆኖ ግነት እየበዛበትና ለጥፋትና መሰል ተግባሮች ጥቅም ላይ 
እንዲውል እየተደረገ ያለበት ሁኔታ ችግሩ ምን ያህል እየተስፋፋ 
እንዳለ ይጠቁማል። እነዚህ ሁሉ ችግሮች አዲሱን ሚዲያ 
ተከትለው የመጡ ፈተናዎች ናቸው።   

በአዲሱ ሚዲያ ስልቶች ውስጥ በጉልህ ከሚስዋሉት 
ችግሮች መካከል በባህሪው የተነሳ ሰፊው ኅብረተሰብ 
መረጃዎችን በጥልቀት የመገምገም፣ የመተንተን ግዴታም 
ኃላፊነትም እምብዛም ብዙም ስለሌለበት ለተሳሳቱ መረጃዎች 
ተጋላጭነቱ ሰፊ ነው።   

በዚህ ምክንያት የተሳሳቱ መረጃዎችን በመቀበል፤ ጥላቻ፣ 
ጽንፈኝነት፣ የአጥቂ እና ተጠቂነት ድባብ እንዲጎለብት ዕድል 
ፈጥሯል። ይህ ችግር በማህበረሰቡ ውስጥ አለ ማለት ኢኮኖሚ 
ላይም ቀጥተኛ የሆነ አሉታዊ ተጽእኖ እንዲያሳርፍ ያደርገዋል። 
በመሆኑም ችግሩን ለመከላከልና ለመቆጣጠር እንዲቻል ቀድሞ 
መንቃት ኅብረተሰብንም ማንቃት የሚበጅ ይመስለኛል።  

የማህበራዊ ሚዲያ የጥላቻ ንግግርና ሀሰተኛ መረጃን 
የተመለከተ ሀገራዊ ሪፖርት ሰሞኑን ይፋ መደረጉ ይታወሳል። 
በሪፖርቱ መሰረት ባለፉት ስድስት ወራት በተለያዩ ማህበራዊ 
ሚዲያዎች በፍረጃ፣ ሰብአዊነትን በማዋረድ፣ በጭካኔ አገላለጽ፣ 
ጽንፍ በያዘ አገላለጽና የጋራ እሳቤዎችን በሚንድ መልኩ የጥላቻ 
ንግግሮች ተላልፈው ተገኝተዋል። 

በስድስት ወራቱ የጥላቻ ንግግር ይዘቶች የተላለፉበት ቅርጽ 
በዋናነት በጽሁፍ ሲሆን፤ ይዘቶቹም በኤክስ ገጽ 66 በመቶ፣ 
በፌስቡክ 63 በመቶ እና በቴሌግራም 59 በመቶ በስፋት ጥቅም 
ላይ ውለዋል።  በቪዲዮ የተሰራጩ የጥላቻ ይዘቶች ደግሞ 
በቲክቶክ 74 በመቶ እና በዩቲዩብ 70 በመቶ ሆነው ታይተዋል።

የተሰራጩት የጥላቻ መልዕክቶች ለአመጽና ለጥቃት 
የማነሳሳት፣ የግለሰብን ሰብእና የመጉዳት ይዘት ያላቸውና 
የማህበረሰብን ባህልና ወግ በመናድ የህዝብን አብሮ የመኖር 
እሴት መሸርሸርን የሚያስከትሉ መሆናቸውንም ሪፖርቱ ይፋ 
አድርጓል።   

በጥናቱ ግኝት መሠረት ለጥላቻ ንግግርና ሀሰተኛ መረጃ 
ስርጭት መስፋፋት የማህበራዊ ሚዲያ ገጾች ጉልህ ድርሻ 
አላቸው:: በጥቅሉ ሪፖርት ከተደረገላቸው ውስጥ ሁለት 
በመቶው ብቻ ከእይታ ማገዳቸውንም ውጤቱ አሳይቷል። 

ሃሳብን በነፃነት የመግለፅ መብት ጥንትም በዘመናዊው 
ዓለምም በተለያዩ ሀገሮችና ዓለም አቀፍ ተቋማት ሰነዶች ላይ 
በግልጽ ሰፍሮ ይገኛል። በጥንታዊ አቴንስ ከክርስቶስ ልደት 
በፊት በስድስተኛው ክፍለ ዘመን ጀምሮ ትኩረት ያገኘ መሰረታዊ 
መብት መሆኑን የተለያዩ መረጃዎች ይጠቁማሉ።

የተባበሩት መንግሥታት ድርጅት እ.ኤ.አ.1945 ዓ.ም 
ከተመሰረተ ጀምሮ ትኩረት ያገኘው የሰብአዊ መብት ጥበቃ፣ 
ሃሳብን በነፃነት የመግለፅን መብት በዓለም አቀፍ ደረጃ ትኩረት 
እንዲያገኝ አድርጎታል። እ.ኤ.አ. በ 1948 የወጣው አለም አቀፉ 
የሰብአዊ መብት ድንጋጌ  በአንቀፅ 19 ላይ ማንኛውም ሰው 
ሃሳቡን ያለገደብ በነፃነት የመግለፅና የማሰራጨት  መብት 
እንዳለው አረጋግጧል። 

እኤአ በ1966 በወጣው ዓለም አቀፉ የሲቪልና የፖለቲካ 
መብቶች ድንጋጌ አንቀፅ 19 ላይ የተቀመጠው ሃሳብን በነፃነት 
የመግለፅ መብት አሁን በዓለም አቀፍ ደረጃ ትኩረት ላገኘው 
ሃሳብን በነፃነት የመግለፅ መብት እንቅስቃሴ መሰረት ጥሏል። 

ኢትዮጵያም በ1987ዓ.ም ባወጣችው ሕገመንግስቷ 
በአንቀጽ 29 የአመለካከትና ሃሳብን በነጻነት የመያዝና የመግለጽ 
መብት ሕጋዊ ማእቀፍ እንዲያገኝ አድርጋለች። መብቱ በአዋጁ 
ቢሰፍርም ገደብ የተጣለባቸው እንደ ጦርነት ቅስቀሳዎች፣ 
የወጣቶችን ደህንነትና ሰብአዊ ክብርን የሚነኩ የአደባባይ 
መግለጫዎችን ይከለክላል።    

ማህበራዊ ሚዲያው መደበኛ የመገናኛ ብዙኃንን በመተካት 
ሃሳብን በነፃነት የመግለፅ ነፃነትን ላልተገባ ተግባር አውሎታል። 
ዓለምን ያስተሳሰረው የቴክኖሎጂ እድገት የራሱን ችግሮች 
ይዞ ብቅ ብሏል። የመገናኛ ብዙኃንን በመጠቀም የሚፈፀሙ 
የሽብርና የጥላቻ ንግግሮች የፈጠሩት ተፅእኖ ቴክኖሎጂውን 

ለመቆጣጠር አቅም የሌላቸውን ብቻ ሳይሆን፣ በቴክኖሎጂ 
የበለፀጉትንም ሀገራት ጭምር ፈተና ውስጥ ከቷል።  

ይህ ችግር በተለይ በታዳጊ ሀገሮች ላይ ከፍተኛ ችግር 
እየፈጠረ ይገኛል። እንደ ኢትዮጵያ ባሉ አገሮች ማህበራዊ 
ሚዲያው ከፍተኛ የመረጃ ምንጭ ተደርጎ ስለሚቆጠር የራሱ በጎ 
ተጽዕኖ ቢኖረውም፣ የጥላቻና ሀሰተኛ ወሬዎችን በማሰራጨት 
ከፍተኛ ችግር ፈጥሯል።  

የጥላቻ ንግግርና የሃሰተኛ መረጃ ስርጭት አዋጁ የተከለከሉ 
ተግባራትን በሚመለከት፤ የሌላ ግለሰብን፣ የተወሰነ ቡድንን 
ወይም ማህበረሰብን ብሔርን፣ ሃይማኖትን፣ ቀለምን፣ ፆታን፣ 
አካል ጉዳተኝነትን ዜግነትን፣ ስደተኝነትን፣ ቋንቋን፣ ውጫዊ 
ገፅታን መሰረት በማድረግ ሆነ ብሎ እኩይ አድርጎ የሚስል 
የሚያንኳስስ፣ የሚያስፈራራ፣ መድልዎ  ወይም ጥቃት 
እንዲፈፀም የሚያነሳሳ ጥላቻ አዘል መልዕክትን በመናገር፣ 
ፅሁፍ በመፃፍ፤ በኪነ ጥበብ እና እደ ጥበብ፣ በድምፅ ቅጂ 
ወይም ቪዲዮ ብሮድካስት ማድረግን ወይም በማህበራዊ ሚዲያ 
ማሰራጨትን ይከለክላል። 

የሐሰት መረጃን በተመለከተም የፍሬ ነገር ወይም አንኳር 
ይዘቱ ውሸት መሆኑን እያወቀ ወይም ማወቅ ሲገባው፤ 
ሁከት ወይም ግጭት የማስነሳት ወይም ጥቃት እንዲደርስ 
የማድረግ እድሉ ግልፅ በሆነ መልኩ ከፍ ያለ መረጃን ሆን ብሎ 
በማንኛውም መንገድ ማሰራጨትና ለህዝብ እንዲደርስ ማድረግ 
እንደሆነ አስቀምጧል።

በበይነ መረቦችና ማህበራዊ ገፆች ላይም የተለያዩ 
ማህበረሰቦችን ለጥቃት የሚያነሳሱ፣ ግድያንና መፈናቀልን 
ሊያስከትሉ የሚችሉ መልዕክቶች በተለያዩ ጊዜያት ተላልፈዋል።  
የሰው ልጅ በአደባባይ የተሰቀለበት ገጠመኝን ጨምሮ ለጆሮ  
የሚሰቀጥጡ ዜናዎች  መጥፎ ጠባሳ አሳርፈዋል። የእነዚያ 
መረጃዎች ራቁታቸውን መሰራጨት ሊያስከትል የሚችለውን 
ክፉና በጎ ሳይለዩ ለሕዝብ እንዲደርሱ ከተደረጉባቸው  መንገዶች 
አንዱና ዋናው ማህበራዊ ሚዲያ መሆኑ ይታወቃል። 

በኢትዮጵያ የሀሰተኛ መረጃ ስርጭትና የጥላቻ ንግግር 
እያስከተለ ያለው ችግር አሳሳቢ መሆኑን ግምት ውስጥ 
በማስገባት ድርጊቱን ለመቆጣጠርና ለመከላከል፣ የድርጊቱን 
ፈጻሚዎች ተጠያቂ ለማድረግ የሚያስችል ሕግ ቢደነገግም፣ 
የጥላቻ ንግግርና የሐሰተኛ መረጃዎች ስርጭቱ ለኢትዮጵያ 
ሰላምና አንድነት ጠንቅ እየሆነ ነው። ድርጊቱን ተከትሎ ህይወት 
ጠፍቷል፣ በርካታ ዜጎች ተፈናቅለዋል፣ ለግምት የሚዳግት 
ንብረትም ወድሟል። 

ለውጡ ያመጣውን መልካም እድል አለአግባብ መጠቀም 
በመስተዋሉ፣ ማህበራዊ ሚዲያውን በመጠቀም በተሰራጩ 
መጥፎ መረጃዎች የተነሳ በማህበረሰቡ መካከል መጠራጠር እና 
ፍራቻ የነገሰበት ሁኔታ ተፈጥሯል። 

በኢትዮጵያ ውስጥ ባለው ስልጡንነት በጎደለው የፖለቲካ 
እንቅስቃሴ በሚነዛ ከንቱ ፕሮፓጋንዳ፣ ይህንና የመሳሰሉትን 
በማራገብ እንጀራቸውን የጋገሩ የሚመሰላቸው አካላት 
የሚነዙት ሀሰተኛ መረጃና የጥላቻ ንግግር  ከጊዜ ወደ ጊዜ 
እየተባባሰ ይገኛል። መረጃና ንግግርን ሳያስተውሉ የሚጠቀሙና 
ለሌሎች የሚያስተላልፉም እንዲሁ ችግሩ ተባብሶ እንዲቀጥል 
እያደረጉ ናቸው። 

ይህ ሁሉ ትክክል አይደለም። ለሕዝብ የሚተላለፍ ንግግር 
ኢትዮጵያዊ እሴትን በተላበሰ መንገድ ሕዝብን የሚያቀራርብ 
እና የሚያግባባ በሆነ መልኩ መገለጽ አለበት። በንግግር ወቅትም 
ሆነ መረጃ በመለዋወጥ ወቅት መከባበርና መቻቻል ሊኖር 
ይገባል። 

 ጋዜጠኞች፣ ፖለቲከኞች እና የመብት አራማጆች 
በማህበራዊ ሚዲያ በሚያደርጓቸው የሃሳብ ልውውጦች ነፃነቱ 
የሚጠይቀውን ኃላፊነትና ጨዋነት ባግባቡ ካልተወጡ አሁንም 
ወደፊትም ቢሆን ድርጊቱ ከፍ ያለ ዋጋ ማስከፈሉ አይቀሬ 
ይሆናል። ለመናገር የተሰጠው ነጻነት፣ ገደብ እንዳለውም 
መገንዘብ ያስፈልጋል።  

በመሆኑም መንግሥት ችግሩን ለመቅረፍ ሕግ እንዳወጣ 
ሁሉ በሕጉ ላይ ኅብረተሰቡ በቂ ግንዛቤ እንዲይዝ ማድረግ፣ ሕጉ 
በሚገባ በሚተገበርበት እንዲሁም ሕጉን ተላለፈው በሚገኙትም 
ላይ አስተማሪ ቅጣት የሚጣልበት ሁኔታ ላይ በትኩረት መስራት 
ይኖርበታል። በተለይም በጉዳዩ ላይ የሕዝብ ለሕዝብ ተግባቦት 
እንዲኖር በሀገራዊ ምክክር ኮሚሽን አማካይነት የተጀመሩ 
ተግባራት ተጠናክረው መቀጠል አለባቸው። 

ለተለያዩ ማህበራዊ፣ ኢኮኖሚያዊና ፖለቲካዊ ጥያቄዎችና 
መልሶች በሙሉ ጥላቻንና ጥቃትን ምላሽ ያደረጉና ሃይ ባይ ያጡ 
መልዕክቶች ለፖለቲካዊ ቀውስ ምክንያት ሊሆኑ ስለሚችሉ 
እነዚህን መልእክቶች ማስተላለፍ ላይ ከፍተኛ ጥንቃቄ 
ሊደረግ ይገባል። በማህበራዊ ሚዲያዎች ላይ የሚተላለፉ 
በግድያ፣ በጦርነት፣ በዘር ማጥፋትና በመሳሰሉት የሚተላለፉ 
መልእክቶችን የተለመዱ ነገሮች አድርጎ  መቀስቀሱ፣ ዜጎች 
በማንነታቸው ምክንያት የሚደርስባቸው መፈናቀል፣ ለሞት 
መዳረግ  እንዲቆሙ መስራት ይገባል። በመረጃ ነፃነት አዋጅ 
ሰበብ መረን የወጣውን የማህበራዊ ሚዲያ አፍራሽ ተግባር 
በተፈጠረለት ልጓም አማካይነት አደብ እንዲገዛ ማድረግም ጊዜ 
ሊሰጠው የሚገባ ጉዳይ መሆን የለበትም።  

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  

ለመኖር - መልካም  እጆችን  ፍለጋ

ፎ
ቶ

፡-
 ገ

ባቦ
 ገ

ብ
ሬ

መልካምሥራ አፈወርቅ 

እሷና ልጅነት… 
ልጅነቷን ስታስብ ብዙ ጉዳዮች ውል ይሏታል።  እንደ  

ልጅ  የእናት  ፍቅር አላየችም።  እንደእኩዮቿ  እናቷን  
‹‹እማዬ›› ብላ  አልጠራችም።  ገና ጨቅላ ሳለች ወላጆቿ 
ባይስማሙ እናት ልጆቻቸውን ትተው  ከቤት ጠፉ ።  የዛኔ 
እሷና ታናሽ ወንድሟ  በዕድሜ  ሕጻናት ነበሩ።   አባወራው 
ከሚስታቸው መጥፋት በኋላ ሁለቱን ልጆች ተንከባክበው 
ያዙ።  እናት ልጆቹን ጥለው ቢሄዱም ከአባት ንጹሕ ፍቅርን  
አላጡም።   

  ከእናት በላይ…
ውሎ አድሮ አባት ሌላ ሚስት አገቡ።  ለምለምና 

ታናሽ ወንድሟ ከአዲሷ እናታቸው ጋር ሕይወትን ቀጠሉ።  
እንጀራ እናት እንደ ተለምዶ ስሟ አልሆነችም።  ስለእነሱ 
ዋጋ የምትከፍል፣ ልዩ ፍቅር የምትሰጥ መልካም ሴት ናት።  
ሁሌም ለልጆቹ   ምቾት አብዝታ ትጨነቃለች።  ስለነሱ 
መኖር የእሷን ጥቅም ትተዋለች።  ሁለቱ በወግ ሳያድጉ 
ሌሎች ልጆች  እንዲጨመሩ አትሻም።  የሚገባቸውን 
አግኝተው፣ የልባቸው እንዲሞላ ሁሌም የእሷ ፍላጎት 
የተገታ ነው። 

ለምለም ዛሬ ላይ ሆና ይህን እውነት ስታስብ አፏን 
ሞልታ ‹‹እንጀራ እናቴ›› ልትል ይቸግራታል።  እሷ 
ያልወለደቻቸው   መሆኑን ያወቀችውም ስምንተኛ ክፍል 
እንደገባች ነበር።  እውነቱን እስክትሰማ በእንጀራ እናቷ 
ዘንድ አንዳች ክፍተት አላየችም።  ፍቅር  መግባ፣ ብዙ ዋጋ 
ከፍላ አሳድጋቸዋለች።  ስለእሷ ታላቅ ክብር አላትና  ወላጅ 
እናቷን ከዚህች  ድንቅ ሴት  አታወዳድርም።  

ለምለም በቀለ በእንጀራ እናቷና በወላጅ አባቷ የፍቅር 
እጆች ላይ አደገች።  በትምህርቷ ጎበዝ  ከሚባሉት ጎራ 
የምትሰለፍ ናት።  አንዳንዴ ስለቤተሰቧ ስታስብ በድህነት 
ያሳደጓት አባቷ ውለታ ይከብዳታል።  እሷ ሁሌም ኑሯቸው 
ቢሻሻል  ሕይወታቸው ቢለወጥ ትወዳለች።  ይህን 
ለማሳካት ገና ተማሪ ነች።  የጎደለውን ሞልታ ያጡትን 
ለመስጠት ደግሞ  ግዜው ይረዝምባታል።  

ለምለም አሁን አስረኛ ክፍል ደርሳለች።  ከዚህ 
በኋላ በትምህርቷ ከበረታች ተስፋ አታጣም።  ሥራ ይዛ 
ቤተሰቦቿን  ታግዛለች፣ ለእሷም ለወንድሟም ትተርፋለች።  
ይህን ሀሳቧን ለማሳካት ውጥኗ እንዳቀደችው አልቀጠለም።  
በወቅቱ በምትሰማው የዓረብ ሀገር ሕይወት ውስጧ 
ተማረከ።  ይህኔ ለምታስበው ዓላማ አቋራጩ መንገድ እሱ 
ብቻ መሆኑ ገባት።  ልቧ ሸፈተ፣ እግሯ ተነሳሳ።   አንድ ቀን 
ተወልዳ ካደገችበት ጅማ በድንገት ተነስታ ጠፋች። 

የለምለም መዳረሻ  ሻሸመኔ በኋላም አዲስ አበባ 
ሆነ።  ቀድሞ በእንግድነት የተቀበሏት አመጣጧ ለዓረብ 
ሀገር መሆኑን ሲያውቁ እንድትማር ገፋፏት።  አዲስ አበባ 
ስትደርስ ግን ይህን ሀሳብ የተቃወማት አልነበረም።  ከባዕድ 
ዘመድ ቤት  እየሠራች እንድትኖር ዕድሉን አገኘች። 

በዚህ ቤት በቆየችባቸው ጊዜያት እንዳሰበችው 
ዕቅዷ አልፈጠነም።  እንዲያም ሆኖ አልከሰረችም።  ጥሩ  
የሕይወት ልምድ   ቀስማለች፣ የቤት ሙያን ተምራለች።  
የትዳር አጋሯን አግኝታለች።  ያለፈችበት መንገድ ሻካራ 
ቢሆንም  የዚህ ቤት ኑሮዋ  ስለነገ ቆርጣ እንዳታስብ 
ምክንያቷ ነበር።  ከሦስት ዓመት በኋላ ወደዓረብ ሀገር 
ለመሄድ ተሳካላት። 

አዲስ አበባ ካለችበት ቤት እያገለገለች ብትቆይም።  
የፓስፖርት ወጪዋ የተሸፈነው ከድሀ አባቷ ኪስ ሆነ።  
ለምለም  የፍላጎቷ ሲሞላ  ጓዟን  ሸክፋ ተነሳች፣ ዓላማዋን 
አልረሳችም።  ነገዋን  እያለመች ወደ ዓረብ ሀገር  አመራች። 

   በሀገረ ቤሩት…
ለምለም ቤሩት ላይ እግሯ እንደረገጠ ፈጥና ወደሥራ 

ገባች።  አሠሪዎቿ  መልካም የሚባሉ ናቸው።  ስለግዴታዋ 
ሲነግሯት   መብቷን እያከበሩ ነው።  ሙሽሮቹ ባልና 
ሚስቶች በሰብዓዊነት የሚያምኑ የሰው ክብርን የማይጋፉ 
መሆናቸውን  አውቃለች።  ይህ  እውነት ሕይወት 
ሳይከብዳት ኑሮዋን እንድትወደው አድርጓታል።  ጥንዶቹ  
ባሕሏን ያከብራሉ።  የሀገሯን  ምግብ አብስላ እንድትመገብ  
ይሁንታቸውን  ሰጥተዋል። 

ስደተኛዋ ወጣት የሰው አገር ሕይወቷ በነፃነት 
ተዋዝቷል።  ከምታሳድገው ሕጻን ጋር በእኩል እያወሩ  
ቋንቋውን ለምዳለች።     የምታገኘው ክፍያ ብዙ የሚባል 
አይደለም።   እንዲያም ሆኖ ‹‹አነሰኝ›› አትልም፡ ስለነገ 

ታስባለችና የእጇን እየቆጠበች ነው።  
አሁን ለምለም ሀገርቤት ተመልሳለች።  የያዘችው 

ገንዘብ እዚህ ግባ አይባልም።  የሠራችበት የላቧ ፍሬ ነውና 
ከበረከቱ ለወላጆቿ የውሀ ቧንቧ አስገብታ የተቀረውን 
ለቤት አጥር አውላለች።  ባሕር ቆርጣ የሄደችበት እንጀራ 
እንደሌሎች ብር  አላሳፈሳትም።  በሠላም  መመለሷ ግን 
ለእሷ ከትርፍ በላይ ነው። 

ለምለም ተመልሳ አዲስ አበባ ስትገባ ሰባራ ሳንቲም 
ይሉት ከእጇ አልነበረም።  በወቅቱ ከእሷ የሚጠብቁ እጇን 
ቢያዩም  ምንም ማድረግ አልቻለችም።  ቤሩት ከመሄዷ 
በፊት ይቀርባት የነበረው የቤቱ ወጣት ዛሬም ከእሷ 
አልራቀም።  ስለነገ ተስፋ ይሰጣታልና በፍቅር ዘልቀዋል።  
ይህ ግንኙነት ግን በእናቱ ዘንድ የተወደደ አይመስልም።  

ጓደኛዋን ያገኘችው ሦስት ዓመት ከኖረችበት፣ ብዙ 
ሙያና የኑሮ ልምድ ከቀሰመችነት ቤተሰብ መሐል ነው።  
የእሱ ኑሮ ከአሳዳጊ አባቱ ዘንድ ነው።  እሷ ቀድሞ የኖረችው 
በወላጅ እናቱ ቤት ነውና ይህ ቅርበት ለመገናኘታቸው 
ምክንያት ሆኗል ።  ሁለቱ ይግባቡ እንጂ ፍቅራቸው 
ዕንቅፋት አላጣውም።  በዚህ መሐል እርግዝና መከሰቱ 
ደግሞ ሁኔታዎችን አክብዶ  ለችግር ዳርጓታል።  ለምለም 
አሁንም በባሏ እናት ቤት ትኖራለች።  የአሁኑ ኑሮዋ ግን 
የቀድሞው አይነት አልሆነም፡ የትናንቷን ታዛዥ አገልጋይ 
ዛሬ እንደ ልጅ ሚስት መቀበሉ የከፋ  ሆኗል። 

ቤተሰቦቹ እሷን ሳይሆን በሚወለደው ልጅ ብቻ 
ፍላጎት አላቸው።  ከወለደች በኋላ ዓረብ እንድትሄድና 
ከእነሱ ሕይወት እንድትወጣ ይሻሉ።  የጥንዶቹ ሕይወት 
ፈተና እየገጠመው ነው።  እነሱን ለመለየት የሚመስሉ 
ክፉ ወሬዎች መመላለስ ጀምረዋል።  እርግዝናዋ የከበዳት 
ለምለም ባልተመቸ ሁኔታ ሕይወትን መቀጠል አዳጋች 
ሆኖባታል። 

ለምለም ሠላማዊ ዕንቅልፍ አታውቅም፣ ጤና የላትም።  
እንደ ነፍሰጡር ያማራትን የምታገኝ አይደለችም።  በተለያየ 
ቤት የሚኖሩት ጥንዶች በእሱ መማር ምክንያት ወደጋብቻ 
አልገቡም።  ድንገቴው እርግዝና ደግሞ ለትዳር ዕቅድ 
አላበቃቸውም።  እሷ በእሱ እናት ቤት፣ እሱ ደግሞ 
በአሳዳጊ አባቱ ቤት እየኖሩ ነው።   

ከቀናት በአንዱ  ከምትኖርበት የባሏ እናት  ቤት 
በአስቸኳይ እንድትወጣ ተነገራት።  ይህ እውነት 
ለነፍሰጡሯ ለምለም እጅግ አስደንጋጭና ፈታኝ ነበር።  
ዕለቱን ዝናብ ሲጥል ውሏል።  ሐኪም ቤት ውላ ቤት 
የገባችው ሴት እረፍትን ሽታለች።  በድንገት ‹‹ውጭልን›› 
መባሏ ይባስ  ቀኑን አጨልሞ ዙሪያው ገደል አደረገባት። 

 አሁን ሁኔታዎች መልካም አልሆኑም።  ቀጣዩን 
ግዜ ጅማ ወዳለው የእናቷ ልጅ መሄድ ነበረባት።  ይህን 
ለማድረግ ግን በእጇ ምንም የለም።  ለትራንስፖርት ከሰዎች 
ያገኘችውን ጥቂት ገንዘብ ይዛ ከቤት ወጣች።  ባለቤቷ ርቃ 
ትሄዳለች ብሎ አላመነም።  ትመለሳለች ሲል  በዝምታ 
አስተዋላት ። 

  ነፍሰጡሯ እንግዳ
ለምለም ጅማ ስትገባ ወንድሟ ተቀበላት።  ከጊዜያት 

በኋላ ሴት ልጅ ወልዳ ታቀፈች።  አንድ ወር እንደሞላት 
ባለቤቷ አዲስ አበባ እንድትመለስ ሁኔታዎችን አመቻቸ።  
ተመልሳ ወደነበረችበት የገባችው ለምለም ልጇን እያሳደገች 
ሕይወትን ቀጠለች።  ባሏ እናቱ ቤት ያስቀምጣት እንጂ 
ኑሮው ከአሳዳጊዎቹ ዘንድ አልተነጠለም።  የልጅ ልጅ 
የሳቀበት ቤት ለጥቂት ግዜ ሠላሙ ተመለሰ።  የለምለም 
በድንገት መታመም ግን ሁኔታዎችን ሊለውጥ አስገደደ።  
እናት ሕመሟ ከበድ በማለቱ ልጇን እንዳታጠባ በሐኪም 
ተከለከለች።  አባት በየቀኑ እነሱን መንከባከቡ በቤተሰቦቹ 
ፊት ጥሩ ትርጉም አላመጣም።  አማትና ምራት በየሰበቡ 
ይሻከሩ፣ ቅያሜን ይፈጥሩ ያዙ። 

ውሎ አድሮ የሁለቱ ሴቶች ፍቅር ቀዘቀዘ።  ከዓመታት 
በፊት ለምለም የአዲስ አበባን ሕይወት የጀመረችው፣ የሴት 
ልጅን ሙያ የተማረችው ከእሷው ዘንድ ነበር።  ዛሬ ‹‹አማቷ›› 
ናት ብትባልም ትናንት እንደ እናት የምታያት መከታዋ 
ነበረች።  አሁን ግን ይህ ታሪክ ተሽሯል።  ለምለም ከቤት 
ወጥታ ባሏ ወደሚኖርበት ቤተሰቦች ቤት ተቀላቅላለች ። 

አዲስ ሕይወት… 
አሁን ለምለም፣ ልጇና አባወራው በአንድ መኖር 

ይዘዋል።  የገቡበት ቤት ለእሱ ከልጅነቱ የኖረበት ነው።  
በቤቱ እንደ አባት ያሳደጉትን ጨምሮ እህት የሆኑት 
ሌሎች ቤተሰቦች ይኖራሉ።  ባል ልጅና ሚስቱን ይዞ ሲገባ 

የሁሉም ስሜት መልካም ይመስል ነበር።  በአንድ ጣራ ስር 
የተጀመረው ሕይወት ማግስቱን ከአንድ ማዕድ ያስቆርስ 
ያዘ።  በዚህ ቤት የግል ይሉት  ኑሮ የለም።  ለምለም በጉልበቷ 
እየሠራች ትልቁን አባትና መላውን ቤተሰብ ትመግባለች።  
ይህ አይነቱ ሕይወት ልጇን ይዛ    ለተቀላቀለችው እንግዳ 
ምቹ አልሆነም። 

ለመኖር ሲባል የተጀመረው መንገድ ቢቆረቁርም 
እንደ ነገሩ ቀጥሏል።  ሁሌም እጀ መልካሟ ለምለም 
ሙያና ጉልበቷን አትሰስትም።  የሚቀርብላትን ለቤተሰቡ 
እያደረሰች ልጇን ታሳድጋለች።  ጊዜያትን ያስቆጠረው 
ሕይወት በኩርፊያ  መቀያየምና  ጸብ  እንደተዋዛ ነው።  
አሁንም ምርጫ የለሿ ሴት በፈተና መሐል መመላለስ 
ይዛለች።  ላለመናገር በዝምታ የምታልፋቸው ጉዳዮች 
በውስጧ ቅያሜን ማኖር ጀምረዋል።  

ለእሷ ለባሏና ቤተሰቦቹ ያልተመቸው አኗኗር ጊዜያትን 
እየቆጠረ ነው።  ለምለም ወጥታ እንዳትሠራ የልጇ ጉዳይ 
ሰበብ ሆኗል።  በሕመም ምክንያት መማርና መሥራት 
ያቆመው ባለቤቷ እያገዛት አይደለም።  ወጥቶ እንዲሠራ 
ብትፈልግም ቤተሰቦቹ አልፈቀዱም።  ልጇን ስትል አቅሟን 
የሰጠችው ለምለም  ያለአንዳች  ምርጫ በቤት ውስጥ 
ታጥራለች።  በየቀኑ ጥገኝነት የሚያስከፍላት ዋጋ በርክቷል።  
እንጀራ በወጥ ብቻ የምትበላው ሕጻን ለቤተሰቡ ደስታን 
ፈጥራለች።  እንደ ልጅነቷ ግን ብዙ ጎድሏታል።  ለምለም 
ይህን ብታውቅም እውነቱን ከመቀበል ውጭ ምርጫ 
የላትም። 

ውሎ አድሮ ሁኔታዎች በነበሩበት አልቀጠሉም።  
ለምለም መሥራት እየቻለች ፍላጎቷ አልሞላም።  የጥገኝነት 
ሕይወትም  መሯታል።  ይህ እውነት ዓረብ አገር እንድትሄድ 
ከውሳኔ አደረሳት።  ያሰበችው አልቀረም።  የጀመረችው 
የጉዞ ሂደት ተጠናቆ ለመንገድ ተዘጋጀች።  ወደባሕሬን 
ስታቃና ልጇ ሁለት ዓመት አልሞላትም ነበር። 

  ኑሮ በባሕሬን..
ለምለም ባሕሬን ደርሳ ሥራ ጀመረች።  ካገር ስትወጣ 

የተነገራትና ሲከፈላት ያገኘችው ደሞዝ ግን ልዩነት ነበረው።  
ገንዘቡ ለምን አነሰ ስትል የሚመለከታቸውን ሁሉ ጠየቀች።  
በቂ ምላሽ ሳታገኝ ወራት ተቆጠሩ።  የገባችበት ቤት ብዙ 
ቤተሰብ አለው።  ከጠዋት እስከማታ ሲደክሙ መዋል 
የግድ ነው።  የዚህ ቤት ኑሮ ከፊተኛው ሕይወት ይለያል።  
እያንዳንዱ እንቅስቃሴ በካሜራ ይቀረፃል።  ለምለም 
የምታርፍበት፣ የምትበላበት ግዜ ሁሉ በአሠሪዎቿ የእጅ 
ስልክ መረጃው ይደርሳል።  ለእሷ ሕይወት ከባድ ሆኗል።  
ክፍያው መጨመር፣ መስተካከል አልቻለም።  እስካሁን 
የሁለት ወር ደሞዟን ለደላሎች ከፍላለች። የ ሁለት ወር 
ደግሞ ለባለቤቷ ልካለች።  

 ከቀናት በአንዱ ለለምለም የልጇ መታመም መልዕክት 
ደረሳት።  ክው ብላ ደነገጠች።  መሥራት፣ መዋል ማደር  
አልቻለችም።  ፈጥና አሠሪዎቿን እንዲያሰናብቷት 
ጠየቀች።  ኮንትራቷ ለሁለት ዓመት መሆኑን አስታውሰው 
‹‹እምቢኝ››አሏት።  ምርጫ አልነበራትም።  ኢሚግሬሽን 
ሄዳ እጇን ሰጠች።  ከአስራ አምስት ቀናት እስር በኋላ 

ያሰበችው ተሳካ። 
  ኑሮን እንደ ትናንት… 

  ሀገርቤት ስትገባ የአራት ወር ቆይታዋ ብዙ ነገር 
ቀይሯል።  ሕጻኗ ትኩረት በማጣቷ ታማለች።  በናፍቆት 
ተሳቃለች።  አጋጣሚ ሆኖ  የላከችው አምስት ሺህ የማይሞላ 
ገንዘብ ከባንክ እንዳለ ነው።  ለጉዳይ ካዋለችው ሌላ ከፊሉን 
ለባሏ ኮሌጅ ምዝገባ አንስታ እሷ ሕይወትን በትናንቱ 
መንገድ ተመለሰችበት።  ባለቤቷ በሕመም ምክንያት 
ያቋረጠውን ትምህርት ይመዝገብ እንጂ አልቀጠለውም።  
ይህን ስታውቅ ሠርቶ ይገባ ዘንድ ጠየቀች።  እምቢ 
አላለም።  ከአንድ ጓደኛው ጋር በእኩል የሚታሰብ የጫት 
ቤት ሥራ ጀመረ።  ኑሮ በመጠኑ የተሻለ መሰለ።  ለምለም 
ግን ዳግም ዓረብ ሀገር ለመሄድ ትሯሯጥ ያዘች። 

ሁሉም ጉዳይ እንደታሰበው አልሆነም።  የኮሮና 
መምጣት ከጉዟዋ መለሳት።  ይህን ተከትሎ ሁለተኛው 
ልጅ ተረገዘ።  ዛሬም ከጥገኝነት ያልወጣው ሕይወት ሠላም 
የለውም።  ነፍሰጡር መሆኗ ቤተሰቡን አላስደሰተም።  
ይህ ችግር ሳይቀረፍ የባለቤቷ አጋር እሱን ከዕዳ ጥሎ 
ገንዘባቸውን ይዞ መጥፋቱ ተሰማ።  ባለዕዳው ያለበትን 
እንዲከፍል ሲወሰን ችግሩ ለአሳዳጊው አባት  ተረፈ። 

 ሥራ መጥፋቱ፣ ዕዳ መከተሉ ቀዳዳውን አሰፋ።  
ለምለም ለመውለድ ሆስፒታል ስትገባ ከባሏ በቀር ማንም 
ጎኗ አልነበረም።  በእጅጉ ተከፋች።  የአራስነት ቆይታዋ 
መልካም አልነበረም።  ይህ እውነት ቅያሜን አስከትሎ 
በቀጣዩ ሕይወት  ፈተናውን አጠላ።  አሁን አንድ ሕጻን 
ታክሎ የቤተሰቡ ቁጥር ጨምሯል።  ከትናንቱ በላቀ 
የኑሮው ትግል ቀጥሏል  ።  ለምለም  እንደቀድሞው ለቤቱ  
ኃላፊነትን ወስዳ ትሠራለች፣ ትደክማለች።   

  ሌላው  ፈተና…
ለምለም በአካባቢው ‹‹ሴፍቴኔት››ተጠቃሚ ነች።  

ባለቤቷም ወጥቶ የሚገባበት ሥራ ጀምሯል።  ገቢው 
በመጠኑም ቢሆን ጎዶሎ እየሞላ፣ ችግር እየተፈታ ነው።  
ይህ መንገድ ግን ብዙ  አላራመደም።  በድንገት የጀመረው 
የነርቭ ሕመም ሌላ ፈተና አስከተለ።  ቀድሞ መነሻ የነበረው 
እክል ከሚውልበት ሥራ ጋር  አልተስማማም።  ለዓይኖቹ 
ጤና ጭምር  ዕንቅፋት ሆነ።  ይህን ተከትሎ ሥራውን 
እንዲያቆም  በሐኪም ታዘዘ።  

አሁን አንድ የሚሠራ ኃይል ተቀንሷል።  ይህ እውነት 
ጫናውን በለምለም ትከሻ  ሊያርፍ ግድ ብሏል።  ባለቤቷ 
ጥቂት ሲያገግም ሥራ ጀመረ።  እሷም ሙያዊ ሥልጠናዎች 
እየወሰደች አቅሟን በዕውቀት አሳደገች።  ኑሮ በቤቱ 
እንደትናንቱ ቀጥሏል።  ባል አሁንም በጤናው እየተፈተነ 
ነው።  ሥራ ፈቶ ቤት ከዋለ ቀናት ቆጥሯል።  ለምለም ዝም 
አላለችም።  ባገኘችው አጋጣሚ  ችግሯን እያዋየች  ሥራ 
ትጠይቃለች።   አንድ ቀን መልካም ጆሮዎች አዳመጧት።  
በዳግማዊ ሚኒሊክ ትምህርት ቤት ሕጻናት ማቆያ ለእሷ 
የሚሆን ሥራ ተገኘ። 

ይህ አጋጣሚ ለልጆቿና በሕመም ቤት ለዋለው ባሏ 
አንድ እርምጃ መፍትሔ ሆነ።  ሥራ መጀመሯ ሲታወቅ 
ከቤተሰቡ መነጠል እንዳለባት ተነገራት።  ብታዝንም በላቧ 
ወዝ ጎዶሎዋን መሙላት፣ ቤቷን መምራት ያዘች።  ሕይወት 
በእጅጉ ፈተናት።  ሥራ ማግኘቷ ሌላ ችግር አስከተለ። 

በትልቁ ሳሎን መሮጥ የለመዱ ልጆች ወሰን 
ተበጀላቸው።  በራሳቸው ጎጆ  ውለው አደሩ።  በአንድ  
ማዕድ መቁረሱ ቀርቶ የብቻ  ዓለም  ተጀመረ።  የትናንቱ  
አብሮነት  ተረሳ።   መገለል  ይሉት ነገሰ።  ቤተሰቡ በአንድ 
ሲሆን የእሷ ብቸኝነት ጎልቶ ታየ።  ምርጫ አልነበራትም።  
የመጣውን ሁሉ በጸጋ ተቀበለች። 

ዛሬ ኑሮ ተወዷል።  በእሷ ገቢ ብቻ የቆመው ጎጆ  
እየተንገዳገደ ነው።  ስለኑሮዋ ዘወትር ብትደክምም 
ሕጻናትን አሳድጎ ራሷን የሚያስችል፣ ባሏን የሚያሳድር 
አቅም ከእሷ የለም።  ያሳለፈችውን መከራና ችግር በ‹‹ነበር›› 
አልፋዋለች።  ዛሬ የቆመችበት ሕይወት ግን ነገን ማስከተሉ 
ከስጋት ጥሏታል።  የዓይን ጉዳይ ችግር የሆነበት ባሏ 
አሁን እየሠራ አይደለም።  ምሽት ላይ አካባቢን ጠብቆ 
ከሚያገኘው ገቢ ጥቂት ይደጉማታል። 

 እሷ ግን ዛሬ የሚሰሟትን ጆሮዎች፣ የሚያይዋትን 
ዓይኖች፣ የሚያነሷትን መልካም እጆች ትሻለች።  ከእጅ 
ወደ አፍ ከሆነ ኑሮዋ አላቆ ልጆቿን ከጓዳ የሚያወጣላት፣ 
ከብቸኝነት  የሚገላግላትን ወገን ትጣራለች።  ብርቱዋ 
ወጣት ለምለም በቀለ። 

ለምለም በቀለ

ማረፊያ/ ትዝብት  
መዝናኛ

አዲስ ዘመን  ቅዳሜ ሚያዚያ 19 ቀን 2016 ዓ.ም

ዓለም አቀፍ 

          አዲስ ነገር ሲመጣ 
አዲስ ወሬ አለ!

አስናቀ ፀጋዬ

አዲስ ለውጥ ሲመጣ በሰው ልጆች ዘንድ ግራ 
የመጋባት ባህሪ ያለና ተለመደ ነገር ነው። ቀደም ሲል 
በነበረው ልማድ ሲኖር፣ ሲሰራ፣ ሲዝናና… ወዘተ የነበረ 
ሰው አዲስ ነገር ሲመጣ ግራ መጋባቱ አይቀሬ ነው። 
አዲሱን ነገር ለመልመድና ለመቀበልም ማመንታትና 
መቸገረም ይኖራል። ይህ ደግሞ የሁሉም ሰው 
ተፈጥሯዊ ባህሪ ነው። ነገር ግን ደግሞ አዲስ ነገር 
በሰዎች ህይወት ውስጥ ለውጥ የሚያመጣና ጠቃሚ 
መሆኑን አስቀድመው የሚረዱ ሰዎች አዲሱን ክስተት 
ለመቀበልና ለመልመድ ዝግጁ ናቸው። ይህ ሲባል 
ግን አዲስ ነገር ሲመጣ ሁሉ ነገሩ ጠቃሚ ነው ማለት 
አይቻልም። ምናልባት የሚጎዳ ነገርም ይዞ ሊመጣ 
ይችላል። ብዙኃኑን የሚጎዳ ሊሆን ግን አይገባም፤ 
የሚጎዳም አይደለም። 

ዛሬ ላይ በመዲናችን አዲስ አበባ በዋና ዋና አውራ 
ጎዳናዎች ላይ የኮሪደር ልማት በስፋት እየተካሄደ ነው። 
በዚህ ኮሪደር ልማት መንገዶችን ለማስፋት ሲባል 
በርካታ የንግድ ቤቶች፣ መኖሪያ ቤቶች፣ የኤሌክትሪክ 
ምሶሶዎች፣ የውሃ መስመሮችና ሌሎችም በመንገድ 
ላይ የሚገኙ ጋሬጣዎች ተነስተዋል። ታዲያ እነዚህ 
ሁሉ ከመንገድ ላይ ሲነሱ ለግዜውም ቢሆን በመንገዱ 
ዳርና አካባቢ ላይ የሚገኙ የማህበረሰብ ክፍሎችን 
መንካታቸው አይቀርም። 

ውሃና መብራት በመቋረጡ ህብረተሰቡ ይቸገራል። 
በመንገድ ዳር የነበሩ የንግድና ሌላም አይነት አገልግሎት 
የሚሰጡ ተቋማት በመፍረሳቸው ሰው መቸገሩ 
አይቀርም። ከኖሩበት ቤትና ሰፈር የሚነሱ ሰዎች ምንም 
እንኳን ምትክ ቤት ቢሰጣቸውም የመኖሪያ ቤታቸው 
የፈረሰባቸው ሰዎች ህይወታቸውና ገቢያቸው ከመንገዱ 
ጋር የተሳሰረ በመሆኑ ለጥቂት ግዜም ቢሆን ችግር 
ያጋጥማቸዋል። ሌሎችም መንገዱን መሰረት አድርገው 
ከፓርኪንግ እስከ ሊስትሮ ስራ የሚሰሩም በተመሳሳይ 
ለችግር ሊዳረጉ የሚችሉበት እድል አይጠፋም ። 

ነገር ግን የኮሪደር ልማቱ ከተጠናቀቀ በኋላ ይዞት 
የሚመጣው ሰፋ ያለ ሁሉንም የከተማዋ ነዋሪ ተጠቃሚ 
የሚያደርግ ነገር አለ። አካባቢውን ከማሳመር በዘለለ 
በዜጎች ህይወት ላይ የሚጨምረው ነገር ይኖራል። 
ለምሳሌ መንገዱ በተሻለ ሁኔታ በመሰራቱ የትራፊክ 
ፍሰቱን በማሳለጥ የህብረተሰቡን ንግድና የስራ 
እንቅስቃሴ በዘላቂነት ያፋጥናል። 

በዚህም በመንገዱ አካባቢ ያሉ የንግድና 
የአገልግሎት ሰጪ ተቋማት እንቅስቃሴም ይነቃቃል። 
መንገዱን ታከው ለሚሰሩ ሰዎችም ተጨማሪና አዳዲስ 
የሥራ እድሎች ይፈጠርላቸዋል።  

ይህን ያልተረዱና ለአዳዲስ ለውጦች ዝግጁ 
ያልሆኑ ሰዎች ግን ከማወቅም ይሁን ካለማወቅ የተለያዩ 
ትችቶችን ሲያቀርቡ ይሰማሉ። ስንት ዘመን የኖረ 

ጠንካራ ህንፃ እንደቀልድ እኮ ፈረሰ ሲሉ ይደመጣሉ። 
ይሄ እኮ ቅርስ ነበር ሲሉም ቁጭታቸውን ሲገልፁ 
መስማት የተለመደ ነው። ይሄን ሁሉ ቤት አፍርሰው 
ሰውን የት ሊያደርሱት ነው የሚሉም በርካቶች 
መሆናቸውን ዘወትር እንሰማለን። የሚፈርሰውንና 
የማይፈርሰውን ሳይለዩ እንደው በደፈናው ዝም ብሎ 
መደርመስ ነው እንዴ ይላሉ። እነዚህ ሰዎች እንዲህ 
ቢሉ አይፈረድባቸውም። 

ከዚህ በፊት በነበረው መንገድ መኖርን የለመዱ 
ናቸው። ለእነርሱ ቀደም ሲል በነበረው መንገድ 
መራመድ ነው ደስታ የሚሰጣቸው። ቀደም ሲል 
የነበረውን የድሮ ህንፃ እየተመለከቱና ፐ! ህንፃስ የድሮ 
ሰው ይስራ ብለው እያደነቁ መኖር ነው ስሜታቸው። 
እንደዚህ አይነት ሰዎች መሰል ትችቶችን የሚሰነዝሩት 
በክፋት ሳይሆን እንድድሮው በዛች ጉራንጉር ሰፈራቸው 
በልተው ጠጥተውና ተዝናንተው መኖርን  ስለሚሹ 
ነው። ይህ በድንገት የቤቶችና ህንፃዎች መፍረስ ለእነርሱ 
ዱብዳ ነው። ይህን አምኖ ለመቀበልም ይቸግራቸዋል። 
ምክንያቱም እነሱ መኖር የለመዱት በተለመደው 
መንገድ ነውና። 

እንዲያም ሆኖ የፈረሰው ፈርሶ እነዚህ በድሮው 
ምቾት የነበሩ ምቾት እንኳ አትበሉት በተለመደው 
የኑሮ ዘይቤ ውስጥ የነበሩ ሰዎች አዲስ ምትክ መኖሪያ 
ቤት ሲያገኙ ወደ ቀልባቸው መመለሳቸው አልቀረም። 

ከመንገድ ዳር ባሉ ህንፃዎች ውስጥ /የመንግሥትም 
የግልም/ ሲሰሩ የነበሩ ነጋዴዎች ወደሌላ ቦታ 
ተዘዋውረው እንዲሰሩ ሲደረግ እፎይ ብለዋል። 
በኮሪደር ልማቱ የሚታየውን የእለት ተእለት ለውጥ 
የተመለከቱ ሰዎች ዛሬ ላይ እንኳንም ፈርሶ ተሰራ እያሉ 
ነው። ልማቱ ሲጠናቀቅ ደግሞ ምን ሊሉ እንደሚችሉ 
መገመት አያዳግትም። 

ስለዚህ የሆነ አዲስ ነገር ሲመጣ አዲስ ነገር 
መወራቱ አይቀርም። ሰው ወቸ ጉድ! ምን ጉድ መጣብን 
ማለቱ አይቀርም። ነገሮች ግን ህብረተሰቡን በማይጎዱና 
ይልቁንም ጥቅም በሚሰጡ መልኩ የሚከናወኑ ከሆነ 
ውጤታቸው የሰውን የተዛባ አመለካከት ያስቀይራሉ። 
የኮሪደር ልማቱ ሲጀምር የሆነውም ይህ ነው። ሰው 
አወራ፣ ተቸ፣ ተጎዳን፣ የት ልንገባ ነው አለ። በሂደት 
ግን የልማቱን ለውጥ ማየት ሲጀምር በተገቢነቱ ላይ 
መስማማት ጀመረ። 

አሁን መዲናችን ህዝብ የሚናፍቀው የኮሪደር 
ልማቱ ተጠናቆ ማየት ነው። በሰፋፊ አስፓልቶች ላይ 
ሽር ብትን ማለት ይናፍቃል። የከተማ አስተዳደሩ ይህን 
የሕዝብ ምኞች እውን ለማድረግ ሌት ተቀን እየሰራ 
ነው። በዚህም ልማቱ በሚከናወንባቸው በሁሉም 
ከተማዋ አካባቢዎች እለት በእለት ለውጥ እየታየ 
መጥቷል። ህብረተሰቡም የልማቱን ፍፃሜ ለማየት 
በጉጉት እየተጠባበቀ ይገኛል። 

በጋዜጣው ሪፖርተር 

በናይጀሪያ ከባድ ዝናብ ባደረሰው ጉዳት ምክንያት ከ100 
በላይ እስረኞች አመለጡ።

ባለፈው ረቡዕ ሌሊት የጣለው ከባድ ዝናብ በናይጀሪያ 
ዋና ከተማ አቅራቢያ በሚገኘው የሱሌጃ እስር ቤት ላይ ጉዳት 
ማድረሱን ተከትሎ ቢያንስ 118 እስረኞች ማምለጣቸውን 
የእስር ቤት አገልግሎት ቃል አቀባይ ተናግረዋል።

ቃል አቀባዩ አዳሙ ዱዛ ሀሙስ ዕለት ባወጡት መግለጫ 
ለበርካታ ሰዓታት የቆየው ከባድ ዝናብ ግድግዳውን እና 
በዙሪያው ያለውን ግንብ ጨምሮ የውስጠኛውን የእስርቤት 
ክፍል አፈራርሶታል ብለዋል።

የእስር ቤት አገልግሎቱ ከእስር ያለመጡትን እየፈለገ 
ሲሆን፤ እስካሁን በሌሎች የጸጥታ አካላት ትብብር 10ሩ 
ተይዘዋል ተብሏል። 

ዱዛ “ያመለጡትን ለመያዝ በእልህ እያሳደድን ነው” 
ብለዋል።

ያመለጡትን ለመያዝ መንግሥት ከፍተኛ ክትትል 
እያደረገ ነው ያሉት ዱዛ፤ህዝቡ በፍለጋው እንዲተባበር እና 

በናይጀሪያ ከባድ ዝናብ ባደረሰው ጉዳት ምክንያት ከ100 በላይ እስረኞች አመለጡ
አጠራጣሪ ነገሮችን ሲያይ በአቅራቢያው ላለ የጸጥታ አካል 
እንዲጠቁም ጠይቀዋል።

ዱዛ ከእስር ያመለጡትን ግለሰቦች ማንነት በዝርዝር 
አልገለጹም፤ ነገርግን ቀደም ሲል የእስላማዊው የቦኮሀራም 
ታጣቂ ቡድን አባላት በሱሌጃ እስርቤት ይታሰሩ ነበር።

እስር ቤቶች በተጨናነቁባት እና ልል የሆነ ጸጥታ ሁኔታ 
ባለባት ናይጀሪያ፣ እስር ቤትን ሰብሮ ማምለጥ ዋና የጸጥታ 
ስጋት እየሆነ መጥቷል።

በቅርብ ዓመታት ውስጥ በደካማ መሰረተ ልማት እና 
በታጣቂዎች ጥቃት ምክንያት በሺዎች የሚቆጠሩ እስረኞች 
አምልጠዋል።

አይኤስ በ2022 ከፍተኛ ጥበቃ በሚደረግበት እስር ቤት 
ላይ በፈጸመው ጥቃት 440 እስረኞች ነጻ መውጣታቸው 
በጉልህ የሚጠቀስ ነው።

እስር ቤቶቹ በቅኝ ግዛት ዘመን የተገነቡ በመሆናቸው 
ማርጀታቸውን እና ደካማ መሆናቸውን የገለጹት ቃል አቀባዩ፤ 
እያንዳንዳቸው ሦስት ሺህ መያዝ የሚችሉ ስድስት እስር 
ቤቶች ግንባታን ጨምሮ እስር ቤቶችን ለማዘመን ጥድፊያ ላይ 
ነን ብለዋል።

በጋዜጣው ሪፖርተር

አሜሪካ ቀይ መስመሮቿን እንዳታልፍ ቻይና 
አስጠንቅቃለች።

የቻይና የውጭ ጉዳይ ሚኒስትር ዋንገ ዪ በቤጂንግ 
ጉብኝት እያደረጉ ከሚገኙት የአሜሪካው አቻቸው አንቶኒ 
ብሊንከን ጋር በነበራቸው ውይይት ላይ ነው አሜሪካ የቻይናን 
ቀይ መስመሮች እንዳትጥስ ያስጠነቀቁት ተብሏል።

ዋንገ ዪ በውይይታቸው ወቅት የቻይና ቀይ መስመሮች 
ያሏቸውንም ይፋ ያደረጉ ሲሆን፤ ቀይ መስመሮቹም 
ሉዓላዊነቷ፣ ደህንነቷ እና ልማቷ መሆኑን አስታውቀዋል።

ንግግራቸውን ማስጠንቀቂያ በሚመስልና በጥያቄ 
የጀመሩት የቻይና የውጭ ጉዳይ ሚኒስትር ዋንገ ዪ፤ “ቻይና 
እና አሜሪካ በተረጋጋ ሁኔታ ወደፊት ለመራመድ ትክክለኛውን 
አቅጣጫ ይከተላሉ ወይንስ ወደ ቁልቁለት ሽክርክሪት 
ይመለሱ?” ብለዋል።

አሜሪካ ‘ቀይ መስመሮቿን’ እንዳታልፍ ቻይና አስጠነቀቀች

የውጭ ጉዳይ ሚኒስትር ዋንገ ዪ አክለውም፤ የቻይና እና 
የአሜሪካ ግንኙነት መረጋጋት ቢጀምርም አሁንም “በአሉታዊ 

ጉዳዮች” እየተፈተነ ነው ሲሉ ተናግረዋል።
በቻይና አሜሪካ ግንኙነት ውስጥ “በአሉታዊ ጉዳዮች” 

አሁንም እየጨመሩ መጥተዋል ያሉት ዋንግ ዪ፤ በሁለቱ 
ሀገራት መካከል ያለውን ግንኙነት የማሳደግ ሂደትም 
“ሁሉም አይነት ችግሮች እያጋጠመው ነው” ብለዋል።

ከአንድ ዓመት ባነሰ ጊዜ ውስጥ ለሁለተኛ ጊዜ ቻይናን 
የጎበኙት የአሜሪካው የውጭ ጉዳይ ሚኒስትር አንቶኒ 
ብሊንከን፤ ለቻይናው አቻቸው ዋንግ ዪ የሰጡት አስተያየት 
የበለጠ ጥንቃቄ የተሞላበት ነበር።

አንቶኒ ብሊንከን በንግግራቸውም “ቤጂንግ እና 
ዋሽንግተን ግንኙነታቸውን “በነቃ ዲፕሎማሲ” ለማራመድ 
የጋራ ኃላፊነት አለባቸው ብለዋል።

አሜሪካ እና ቻይና በታይዋን ጉዳይ በተደጋጋሚ 
ፍጥጫ ውስጥ መግባታቸውም ይታወቃል።

ቻይና ከዚህ ቀደም አሜሪካ በታይዋን ጉዳይ ቀይ 
መስመር እንዳታልፍ ስትል በተደጋጋሚ ስታስጠነቅቅ 
መቆየቷም ይታወሳል።

ነፃ ሃሳብ
   አዲስ ዘመን    ቅዳሜ  ሚያዚያ 19  ቀን 2016 ዓ.ም

ፖለቲካ እና ልዩ ልዩ 

የኮሪደር ልማቱ ቱሩፋቶች
ዘካርያስ 

አዲስን አበባን እንደ ስሟ አዲስና ውብ ማድረግን፣ 
የአፍሪካ መዲናን ከአፍሪካ ትላልቅ ከተሞች ተርታ 
ማሰለፍን ባቀደው፣ ከተማዋ ባለፉት ጥቂት ዓመታት 
የገነባቻቸውንና እየገነባች የምትገኛቸውን ትላልቅ መሠረተ 
ልማቶች ማገናኘትን ባለመው የኮሪደር ልማት በርካታ 
ተግባሮች እየተከናወኑ ይገኛሉ። በዚህ ከአንድ ወር በፊት 
ለተጀመረ ግዙፍ የመሠረተ ልማት ግንባታ በሚያስፈልጉ 
ስፍራዎች ላይ የሚገኙ በርካታ ሕንጻዎች እንዲፈርሱ፣ 
መሠረተ ልማቶች እንዲነሱ፣ ወዘተ  ተደርጓል።

አንዳንድ ሕንጻዎች ደግሞ ከምድር ወለላቸው 
የተወሰነውን ለእግረኛ መንገድ እንዲለቁ እየተደረገ 
ይገኛል። ሕንጻዎቹ የኮርደር ልማቱ ለሚካሄድባቸው 
አካባቢዎች በወጣው ስታንዳርድ መሠረት እድሳት 
እንዲያደርጉም እየተደረጉ ናቸው። 

 ሰፋፊና ዘመናዊ የተሽከርካሪና የእግረኛ መንገዶች 
የብስከሌት መንገዶችና ሌሎች መሠረተ ልማቶች ግንባታ 
እየተጣደፈ ነው፤ ለ24 ሰዓት፣ ለሰባት ቀናት እየተካሄደ 
የሚገኘው ይህ ልማት እኔ በምሠራበት መሥሪያ ቤት 
አካባቢ ከአራት ኪሎ ወደ ፒያሳ በሚወሰደው መንገድ 
ልማት ብቻ ልማቱ ምን እንደሚመስልና አሁን የደረሰበትን 
ከፍተኛ ደረጃ መመዘን ይቻላል።

የፒያሳ አራት ኪሎ ቀበና መገናኛ ኮሪደር የፒያሳ 
አራት ኪሎውን ከፍል በየቀኑ እመለከታለሁ፤ በከፍተኛ 
ርብርብ ብዙ ሥራዎች እየተካሄዱበት ይገኛል።በእዚህ 
መንገድ ከመንገድ ግንባታው አስቀድሞና ጎን ለጎን በርካታ 
ሥራዎች ተሠርተዋል። 

ለኮሪደር ልማት ግንባታው ሲባል ከተማ አስተዳደሩ 
ጨክኖ የገባባቸው ሥራዎች ብዙና ትላልቅም ናቸው። 
ለሥራው ያስፈልጋሉ በተባሉ ስፍራዎች የነበሩ እስከ 
አራት ፎቅ የሚደርሱ ወለሎች ያላቸው ሕንጻዎች ጭምር 
እንዲፈርሱ ተደርጓል። የአዲስ አበባ ዩኒቨርስቲ ሳይንስ 
ፋኩልቲ አንድ ሕንጻ ሙሉ ለሙሉ ፈርሷል፣ ሌላም 
ሕንጻ የተወሰነው አካሉ ፈርሷል፤ እዚያው ድል ሐውልት 
ፊት ለፊት ከብልጽግና ጽሕፈት ቤት ጎን የነበሩ ሁለት 
ሕንጻዎችም ፈርሰዋል። ጆሊ ባር ከእናት ሕንጻዋ ተቆርጣ 
ተሰናብታለች። ከአዲስ አበባ ዩኒቨርስቲ ሳይንስ ካምፓስ 
እንዲሁም ከብርሃንና ሰላም ማተሚያ ቤት ሰፊ መሬት 
ተወስዷል።

ከእዚህ ኮሪደር አጠገብና ትንሽ ፈንጠር ብሎም ያሉ 
ሌሎች የተለያዩ ሕንጻዎች እንዲፈርሱ ተደርጓል። አራዳ 
ክፍለ ከተማ አካባቢም እንዲሁ ጥቂት የማይባሉ የተለያዩ 
አገልግሎቶች ይሰጥባቸው የነበሩ ቤቶች ፈርሰዋል።

የኮርደር ልማቱ በሚያልፋባቸው ጎዳናዎች 
አቅራቢያዎች የሚገኙ በርካታ ሕንጻዎች ቢፈርሱም፣ 
በከተማዋ እስከ ቅርብ ጊዜ ይደረግ እንደነበረው የፀዳው 
ቦታ ክፍቱን አልተቀመጠም። የተለያዩ ግንባታዎች 
ተጀምረዋል፤ መጀመር ብቻ አይደለም፤ /በኛ ሀገር 
መጀመር ችግር የለውም፤ አጠናክሮ መቀጠልና መጨረስ 
እንጂ፣ እነዚህ ግንባታዎች ግን እየተጣደፉ ናቸው።

ለፒያሳ አራት ኪሎ ማንም ሊገምተው በማይችል 
መልኩ ሰፊ የተሽከርካሪ፣ የእግረኛና የብስክሌት መንገዶች 
እየተገነቡ ናቸው። ከመንገዶቹ ግንባታ ጋር የተለያዩ 
የስልክ፣ የውሃና፣ የአሌክትሪክ፣ የመፀዳጃ ቤት ፍሳሽ 
ማስወገጃ ቱቦዎች ተያይዘው ተዘርግተዋል፤ እየዘረጉም 
ናቸው። በግንባታዎቹ ለመሠረተ ልማት በሚል ዶማና 
አካፋ ተይዞ ምልልስ የማይደረግባቸው ሥራዎች ናቸው።

የታክሲና የአውቶብስ ማቆሚያ ተርሚናሎች፣ 
መፀዳጃ ቤቶች፣ አረንጓዴ ስፍራዎች፣ የውሃ 
ፋውንቴኖች ጎዳናዎቹን ውበት የሚያላብሱ የመንገድ 
መብራቶችና የመሳሰሉት ግንባታዎች እንደሚካሄዱ 
ይጠበቃል፤ ለእነዚህ ሥራዎች የሚያስፈልጉት መሠረተ 
ልማቶች እየተዘረጉ ናቸው። አንዳንዶቹም ግንባታዎች 
ተጀምረዋል።

በርካታ የግንባታ ማሸነሪዎችና የሰው ኃይል 
ተሠማርተውበት በሚገኘው በዚህ ግዙፍ ፕሮጀክት፣ 
ግንባታው ማታ በታየበት ሁኔታ ጧት አይገኝም፤ ብዙ 
ርቀት ሄዶ ነው ጧት ላይ የሚገኘው። ማታ አካባቢውን 
የተመለከተ ጧት አዲስ ነገር ይመለከታል። በተለይ 
በሳምንቱ መጨረሻና በበዓላት ወቅት ከሥራ አካባቢ 
የራቁ ሰዎች ወደ ሥራ ሲመለሱ በተመለከቱት ለውጥ 

በእጅጉ ሲደመሙ መመልከትና መስማት ተለምዷል።
ግንባታዎቹ ከመሠረተ ልማት ግንባታ ጋር ተያይዞ 

የሚነሳው የቅንጅት ጉድለት የማይነሳባቸው፣ ለበርካታ 
ዓመታት እፎይታን የሚሰጡ ናቸው፤ የኤሌክትሪክና 
የስልክ ገመዶች እንዲሁም ምሰሶዎች በመንገዶች ላይ 
የሚያሳድሩትን የገጽታ መበላሽት የሚያስቀርም ተደርጎ 
እየተካሄደ ነው።

የኮሪደር ልማቱ አንድ ዘመናዊ መንገድ የሚያስፈልጉት 
መሠረተ ልማቶች በሙሉ እንዲሟሉለት የሚደረግበትና 
ውብ አካባቢ የሚፈጠርበት፣ የከተማዋን የትራፊክ 
እንቅስቃሴ የሚያሳልጥ፣ ውበቷን የሚጨምር ይሆናል።

ልማቱ ቀጣዩ የከተማዋ ገጽታ ምን መመስል 
እንዳለበትም ገና ከአሁኑ ማመላከት እያስቻለ ነው፤ በዋና 
ዋና መንገዶች የሚካሄዱ ግንባታዎች ከዚህ በኋላ ከአስር 
ሜትር ርቀት በኋላ መካሄድ እንዳለባቸው የተመላከተ 
ሲሆን፣ በሌሎች መንገዶችም እንዲሁ እንደ መንገዶቹ 
ሁኔታ የተወሰኑ ሜትሮችን ገባ ብሎ ብቻ ግንባታ 

እንደሚካሄድ የከተማ አስተዳደሩ ሕግ አውጥቷል። ይህ 
ሁኔታ በትላልቅ አደባባዮችና ጎዳናዎች አፍንጫ ስር 
ግዙፉ ግንባታ የሚካሄድበትን ሁኔታ ማስቀረትና በዚህም 
መንገዶችን ማስፋት ሲያስፈልግ በቂ ቦታ እንዲኖር 
የሚያስችል ሁኔታን የሚፈጥር እንደመሆኑ፣ በቀጣይ 
በወሰን ማስከበር ወቅት የሚያጋጥምን ችግር በሚገባ 
እንደሚፈታ ይታመናል። ጎዳናዎችና አደባባዮች ለቀቅ 
ያሉና ዘና ተብሎ እንቅስቃሴ የሚደረግባቸው እንዲሆኑ 
ያደርጋል።

በኮሪደር ልማቱ የሚገነቡት የመንገድ መሠረተ 
ልማቶች ሰፋፊና ዘመናዊ መንገድ የሚያስፈልገው መሠረተ 
ልማት የሚሟላላቸው መሆናቸውም ከተማዋን በትራፊክ 
እንቅስቅሴ የተሳለጠች፣ በምሽት ዘና ተብሎ የሚኬድባት፣ 
ለቱሪስትና እንግዳም ምቹ እንድትሆን ያስችላሉ።

የተንጣለሉ የተሽከርካሪና እግረኛ መንገዶች የሚኖሩ 
ከመሆናቸው በተጨማሪ ለሞተር አልባ ተሽከርካሪዎች 
/ሳይክል/ እንቅስቅሴም ትኩረት የሰጠ እንደመሆኑ 
የትራንስፖርት አማራጭ እንዲኖር ምቹ ሁኔታን 
ይፈጥራል።

ይህ ሁሉ ሲሠራ ግን ብዙ መስዋዕትነት እየተከፈለ 
ነው፤ በአስቸጋሪ ሁኔታ ውስጥ ይኖርባቸው የነበሩ 
የሚታወቁ የከተማዋ መንደሮች ነዋሪዎች በመልሶ ልማቱ 
እንዲነሱ ተደርጓል፤ መንግሥት ይህን ሲያደርግ ለልማቱ 
ተነሺዎች መኖሪያ ቤቶችን በማቅረብ ነው፤ የቀበሌ ቤት 
ይኖር እንደ ፍላጎቱ ተስተናግዷል፤ የጋራ መኖሪያ ቤት 
ከፈለገ የጋራ መኖሪያ ቤት፣ የቀበሌ ቤት ከፈለገም እንዲሁ 
የቀበሌ ቤት ተሰጥቶታል፤ የግል ይዞታ ላላቸው ቦታና ካሣ 
ሰጥቷል። በዚህ በኩል ቅሬታ ያለው ካለ አቤት እንዲልም 
በከተማ አስተዳደር፣ በክፍለ ከተማ ደረጃ ኮሚቴ 
አንዲቋቋም ተደርጓል። በዚህም መሠረት ቅሬታ ያላቸው 
ያንን እያደረጉ ናቸው።

ለእዚህ ሁሉ ነዋሪ ቤት ማቅረብ፣ ለእዚህ ሁሉ ነዋሪ 
በውድ ዋጋ ሊሸጥ የሚችል ቦታ መስጠትና ካሣ መክፈል፣ 
በርካታ የመኖሪያ ቤት ፈላጊዎች ባሉባት ከተማ መኖሪያ 
ቤቶችን አፍርሶ ያሉትን ውስን መኖሪያ ቤቶች ለተነሺዎች 
መስጠት ውስጥ መግባት በአጠቃላይ ሀገሪቱ ካላት ውስን 
ሀብት አኳያ ሲታይ ልማቱን ለማካሄድ ሲባል ምን ያህል 
መጨከን ውስጥ እንደተገባ መረዳት ይቻላል። በዚህ ላይ 
ልማቱን ለማካሄድ ደግሞ ከፍተኛ ሀብት ይፈልጋል። ይህ 
ሁሉ መንግሥት የከተማዋን ገጽታ ለመቀየር ትልቅ ዋጋ 
እየከፈለ መሆኑን ያመለክታል። 

መንግሥት ይህን ሁሉ አርጎም ሕዝቡን ይቅርታ 
ጠይቋል። ልማቱ ያስተጓጎላቸው ነገሮች እንዳሉ አምኗል። 
ጠቅላይ ሚኒስትር ዐቢይ አሕመድ /ዶክተር/ ‹‹የኮሪደር 
ልማቱን ለማከናወን ሲባል የማኅበረሰቡን አጥር፣ ቤት፣ 
የመሥሪያ ቦታ እያፈረስን ያለነው ከተማዋን በገባነው 
ቃል መሠረት ለማስዋብና በኢትዮጵያ ልክ የሆነች ከተማ 
ለመፍጠር መሆኑን ተገንዝባችሁ የተጎዳችሁ ካላችሁ 
በይቅርታ መንፈስ ትብብር እንድታደርጉልን እጠይቃለሁ 
ሲሉ ከገለጹት በግልጽ መረዳት የሚቻለውም ይህንኑ 
ነው።

ጠቅላይ ሚኒስትሩ ‹‹ያልተገነባ ሀገርና ከተማ 
ተደጋጋሚ መፍረስ ይገጥመዋል፤  የፌዴራል መንግሥትና 
የአዲስ አበባ ከተማ አስተዳደር አመራሮች ተባብረን 
ስድስት ወር ባልሞላ ጊዜ ውስጥ አሁን ያፈረስናቸውን 
ስፍራዎች ጠግነን አዲስ አበባን በገባነው ቃል መሠረት 
ውብ ለማድረግ ቀን ከሌት እንሠራለን ባሉት መሠረትም 
ሥራዎች ቀን ከሌት መሠረታቸውን ቀጥለዋል።

በአራት ኪሎ አካባቢ አንዳንድ መንገዶች ለትራፊክ 
ክፍት እየተደረጉ ናቸው። ከቱሪስት ሆቴል ወደ 
ማርያም ማዞሪያና ራስ መኮንን አፍንጮ በር እንዲሁም 
ከአፍንጮ በር በራስ መኮንን አርጎ ወደ ዳኑ ሆስፒታል 
ለተሽከርካሪዎች ክፍት ተደርገዋል። ይህም መንግሥት 
ለሕዝቡ በገባው ቃል መሠረት ግንባታውን እያፈጠነ 
መሆኑን ያመለክታል።

 በሌሎች ኮሪደሮችም እንዲሁ ተመሳሳይ ተግባር 
እየተከናወነ ስለመሆኑ ከተማ አስተዳደሩ ከሚሰጣቸው 
መግለጫዎች እንገነዘባለን። በእነዚህ የኮሪደሩ 
አካባቢዎችም በአራት ኪሎ አካባቢ ያለው አይነት 
የግንባታ ፍጥነት የሚስተዋል ከሆነ በእርግጥም በተባለው 
ጊዜ ሥራው ሊያጠናቅቅ ይችላል። 

በኮሪደር ልማቱ የሚሸፈኑ አካባቢዎች በርካታ 
ናቸው። ከፒያሳ አራት ኪሎ መገናኛ ፣ ከመገናኛ 
ሲኤምሲ ኮኔክሽን ማዕከል፣ ከሜክሲኮ ሣር ቤት፣ ቄራ ፣ 
ጎተራ፣ ወሎ ሰፈር ቦሌ፣ ከቦሌ መገናኛ የኮሪደር ከልማቱ 
የሚካሄድባቸው መስመሮች ናቸው። የኮሪደር ልማቱ 
በፒያሳ አራት ኪሎ እንደሚታየው አይነት ሰፊ ከሆነ 
ደግሞ በልማቱ የሚከናወኑ ተግባሮች እጅግ በርካታ 
ናቸው ማለት ነው። ሁሉም ሥራዎች ደግሞ የተጀመሩት 
አንዴ  ነው።

ይሁንና ከከተማ አስተዳደሩ የሚሰጡ መግለጫዎች 
እንደሚያመለክቱት፤ ሥራው እጅግ ሰፊ ቢሆንም በጥሩ 
ሁኔታ እየተፈጸመ ነው፤ ከፍ ብዬ እንዳነሳሁት ከፒያሳ 
አራት ኪሎ ያለው የኮሪደር ልማቱ አካል ግንባታ ያለው 
የአፈጻጸም ፍጥነት በሌሎች አካባቢዎችም በተመሳሳይ 
እየፈጸመ ከሆነ ልማቱን በተባለው ጊዜ ለማድረስ ብዙም 
የሚቸግር አይሆንም።       

መንግሥት የኮሪደር ልማቱን ስድስት ወራት 
ባልሞላ ጊዜ ውስጥ ለማጠናቀቅ ርብርብ እንደሚያደርግ 
ባስቀመጣው አቅጣጫ መሠረት እየሠራ ነው። መንገዶቹን 
በሦስት ወር ውስጥ የማጠናቀቅ እቅድ እንዳለም 
ከከተማ አስተዳደሩ የወጣ መረጃ ይጠቁማል። ክረምቱ 
ከመግባቱ በፊት የመንገድ ሥራው ሊጠናቀቅ ይችላል 
ማለት ነው። ይህም ከግንባታው ጋር በተያያዘ በክረምት 
ወቅት በትራፊክ እንቅስቃሴ ላይ ጫና እንደማይፈጠር 
ያመላክታል።  

የኮሪደር ልማቱ ሥራዎች በርካታ ናቸው፤ እንደ 
አንድ ፕሮጀክት የሚቆጠሩ ናቸው ብዬ አልወስድም። 
የከተማ አስተዳደሩ እስከ አሁን በርካታ ትላልቅ 
ፕሮጀክቶችን በተያዘላቸው የጊዜ ሰሌዳ መሠረት ገንብቶ 
ወደ ሥራ አስገብቷል። ከእነዚህ መካከል ጥቂቶቹ ሰፋፊ 
ፕሮጀክቶች ነበሩ፤ ይሁንና እነሱንም በተያዘላቸው የጊዜ 
ሰሌዳ መሠረት በመሥራት ለልማቱ ያለውን ቁርጠኝነት 
በተጨባጭ አስመስክሯል።   

የዚህ ኮሪደር ልማት ሥራዎች ግን ለእኔ የበለጠ ግዙፍ 
ሆነውብኛል። በእርግጥ የዓድዋ ሙዚየም ሰፋፊ ሥራዎች 
የተሠሩበት የዓድዋ ሙዚየም በጣም ግዙፍ ፕሮጀክት 
እንደነበር እወስዳለሁ። እስከ አሁን በተመጣበት ሁኔታ 
ሲታይ ከዚህ ፕሮጀክት ውጪ በርካታ ግዙፍ ፕሮጀክቶች 
የተካተቱበት ግዙፍ ፕሮጀክት አላስተዋልኩም፤ 
ከሚፈጸሙበት የጊዜ ሰሌዳ፣ ከብዛታቸው አኳያ 
ስመለከታቸው ደግሞ ትላልቅ ሥራዎች የተካተቱባቸውም 
ናቸው። ሥራዎች በእቅዱ መሠረት እየተፈጸሙ ያለበት 
የቱንም አይነት ግዙፍ ፕሮጀክት ለመፈጸም የሚያስችል 
አቅም መገኘቱን ያመለክታል።

ለእዚህ ግን ከዝግጅት ሥራዎች አንስቶ ሊጠቀሱ 
የሚገባቸው በርካታ ምክንያቶች ሊኖሩ ቢችሉም፣ ዋናው 
ተጠቃሹ ምክንያት ብዬ የምወስደው ክትትልና ቁጥጥር 
ነው። በተለያዩ ፕሮጀክቶቻቸው ላይ እንዳረጋገጡት 
የከተማ አስተዳደሩ ከንቲባና ክቡር ጠቅላይ ሚኒስትሩ 
ይህ ፕሮጀክት የት እንደደረሰ በየጊዜው እየገመገሙ 
ይገኛሉ። 

ይህ ክትትልና ቁጥጥራቸው ሪፖርት ከማዳመጥ 
በዘለለ፣ በፕሮጀክት ሳይት ላይ በመገኘት በየጊዜው 
የሚፈጸም እንደመሆኑ ለውጤታማነቱ ከፍተኛውን 
አስተዋፅዖ አበርክቷል። የክትትልና ቁጥጥር ሥራው 
ባለፉት የከተማ አስተዳደሩም ሆነ የጠቅላይ ሚኒስትሩ 
ፕሮጀክቶች ላይ በሚገባ የታየና ውጤታማነቱም 
በተለያዩ ወገኖች ጭምር የተመሰከረለት እንደመሆኑ ይህ 
ፕሮጀክትም ውጤታማ እንዲሆን እንደሚያደርግ ከእስከ 
አሁኑ አፈጻጸም መረዳት ይቻላል።

በዚህ ግዙፍ ፕሮጀክትም የመንግሥት ግዙፍ የግንባታ 
ፕሮጀክቶች ለኮንስትራክሽን ዘርፉም ጥሩ ትምህርት ቤት 
መሆን እንደሚችሉ አሁንም ማሳየት እየተቻለ ነው። 
በፕሮጀክት መጓተት የምትታወቅ ሀገር ላይ ነው ይህን 
አፈጻጸም ማሳየትም የተቻለው። ይህ ስኬት ለታመሙና 
በቀጣይም ሊታመሙ ለሚችሉ ፕሮጀክቶቻችን ሕክምና 
ወሳኝ ነውና ፕሮጀክት በባለቤትነት በመምራት የሚታወቁ 
የክልል መንግሥታት፣ ሌሎች የፕሮጀክት ባለቤቶች፣ 
የግንባታ ተቋራጮችና ሌሎች የሚመለከታቸው አካላት 
በሙሉ ከዚህ ትምህርት ቤት ገብተው ሊማሩ ይገባል 
እላለሁ።

ግንባታዎቹ 
ከመሠረተ ልማት 

ግንባታ ጋር 
ተይይዞ የሚነሳው 
የቅንጅት ጉድለት 
የማይነሳባቸው፣ 
ለበርካታ ዓመታት 
እፎይታን የሚሰጡ 

ናቸው፤

ስፖርት

ከጤና ሚኒስቴር ጋር በመተባበር በየአሥራ አምስት ቀኑ  የሚታተም   

ብርሃን ፈይሳ

የ2024 የዳይመንድ ሊግ ውድድር ከአንድ ሳምንት በፊት 
በቻይና ዚመን ተጀምሮ ዛሬ ሁለተኛው መዳረሻ ከተማ ላይ 
ደርሷል። ከዳመንድ ሊጉ መዳረሻዎች መካከል አንዷ የሆነችው 
ቻይና ሁለተኛውን የዳይመንድ ሊግ ውድድር ዛሬ በንግድ 
ከተማዋ ሻንጋይ ታስተናግዳለች። በተለያዩ ርቀቶች እንዲሁም 
በሜዳ ተግባራት በሚደረጉት ውድድሮች ላይ ከመላው ዓለም 
የተውጣጡ 25 የሚሆኑ የኦሊምፒክ እና የዓለም ሻምፒዮኖች 
ተሳታፊ እንደሚሆኑ ተረጋግጧል። ከእነዚህ መካከልም 
ኢትዮጵያውያን አትሌቶች ተጠቃሽ ናቸው። 

የፓሪሱ ኦሊምፒክ ጥቂት ወራት ብቻ የቀሩት መሆኑን 
ተከትሎ ውድድሩ አትሌቶች ሀገራቸውን ለመወከል 
የሚያስችል ብቃታቸውን ከሚያሳዩባቸውና ዝግጅቶቻቸውንም 
ከሚለኩባቸው መድረኮች መካከል አንዱ የዳይመንድ ሊግ 
ውድድር ነው። በመሆኑም የዛሬው ውድድር በጠንካራ ፉክክር 
የታጀበ እንደሚሆን ይጠበቃል። ኢትዮጵያውያኑ የዓለምና 
የኦሊምፒክ ሻምፒዮኖች ዛሬ በሻንጋይ የሚካፈሉባቸው 
ፉክክሮችም ከወዲሁ አጓጊ ሆነዋል። 

ኢትዮጵያውያን አትሌቶች ለድል ከሚጠበቁበት ፉክክር 
ቀዳሚው የ5ሺ ሜትር ውድድር ሲሆን በሁለቱም ፆታ 
የአሸናፊነት ቅድመ ግምትም አግኝተዋል። ኢትዮጵያውያን 
ውጤታማ ከሆኑባቸው ርቀቶች መካከል አንዱ በሆነው የ5ሺ 
ሜትር ሴቶች የቀድሞዋ የዓለም ክብረወሰን ባለቤት ለተሰንበት 
ግደይ በዛሬው ውድድር ተሳታፊ መሆናቸውም በስፖርቱ 
ቤተሰብ ዘንድ ፉክክሩ በጉጉት እንዲጠበቅ አድርጎታል። 
በውድድር ዓመቱ በብዙ የውድድር መድረኮች ያልታየችው 
ኮከብ ከበርካታ የሃገሯ ልጆች ጋር በመሆን ዛሬ ሻንጋይ ላይ 
ለአሸናፊነት ትሮጣለች። 

በ10ሺ ሜትር ይበልጥ የምትታወቀው ለተሰንበት በ5ሺ 

ኢትዮጵያውያን ለድል የሚጠበቁበት የሻንጋይ ዳይመንድ ሊግ 
ሜትርም በርካታ ስኬቶችን ያጣጣመች ሲሆን፤ እአአ በ2020 
ቫሌንሲያ ላይ 14:06.62 በሆነ ሰዓት የዓለም ክብረወሰንን 
ከእጇ ማስገባቷ አይዘነጋም። ይህ ሰዓት አሁን ላይ በሌላኛዋ 
ኢትዮጵያዊት አትሌት ጉዳፍ ፀጋይ የተሻሻለ ቢሆንም በዚህ 
ውድድር ከሚካፈሉት መካከል ግን ቀዳሚው ነው። ከዚህ 
ፈጣን ሰዓት እንዲሁም ከአትሌቷ ድንቅ አቋም የተነሳም 
ለተወዳዳሪዎቿ ፈታኝ እንደምትሆን ይጠበቃል።     

ከለተሰንበት በተጨማሪ በውድድሩ ከሚሳተፉ አትሌቶች 
መካከል በርካታ ኢትዮጵያውያን የሚገኙ ሲሆን፤ ለአሸናፊነት 
የሚደረገው ፉክክር ተጠባቂ ነው። ልምድ ያላቸውና አዳዲስ 
አትሌቶች በተካተቱበት ውድድር መቅደስ አለምሸት፣ አስማረች 
አንለይ፣ ውብርስት አስቻል፣ አሳየች አይቸው፣ አያል ዳኛቸው 
እና የኔዋ ንብረት ይገኙበታል። በአንጻሩ ለኢትዮጵያውያኑ 
አትሌቶች ጠንካራ ተፎካካሪ ይሆናሉ ተብለው ከሚገመቱት 
ኬንያውያን አትሌቶች መካከል ፌይዝ ቼሮቲችና ማርጋሬት 
አኪዶር ተጠቃሽ ናቸው። እነዚህ አትሌቶቹ የሚታወቁትና 
ውጤታማም የሆኑት በሌሎች ርቀቶች እንደመሆኑ የአሸናፊነት 
ግምቱ ወደ ኢትዮጵያውያኑ ያደላ ሊሆን ችሏል። 

በዚህ ርቀት የወንዶች ውድድርም በተመሳሳይ የበላይነቱ 
በኢትዮጵያውያን አትሌቶች ሊያዝ እንደሚችል ነው 
የሚጠበቀው። ምክንያቱ ደግሞ የኦሊምፒክ የ10ሺ ሜትር 
ሻምፒዮናው አትሌት ሰለሞን ባረጋ በዳይመንድ ሊጉ ዛሬ 
እንደሚሮጥ በመታወቁ ነው። እአአ በ2018 የዳይመንድ ሊግ 
አሸናፊ ሊሆን የቻለው ግን በ5ሺ ሜትር ባሳየው ብቃት መሆኑ 
ይታወቃል። ከዚህ ባለፈ በርቀቱ ያለው 12:43.02 የሆነ ፈጣን 
ሰዓት በውድድሩ ላይ ከሚካፈሉት ሁሉ ቀዳሚው ያደርገዋል። 
ወጣቱ አትሌት የተያዘውን የውድድር ዓመት በዓለም የቤት 
ውስጥ የዙር ውድድር የጀመረ ሲሆን፤ አትሌቱ ካለበት አቋም 
አንጻርም በዛሬው ውድድር ለተፎካካሪዎቹ በቀላሉ እጅ 
እንደማይሰጥ ይጠበቃል። 

በኢትዮጵያውያን በኩል በዛሬው ውድድር ከሚካፈሉት 
መካከል አንዱ አትሌት ኩማ ግርማ ነው። ይህ አትሌት 
ከሳምንት በፊት በዚመን ዳይመንድ ሊግ 5ሺ ሜትር በመሮጥ 
አስደናቂ አቋሙን ያስመሰከረው የ3ሺ ሜትር መሰናክል 
የክብረወሰን ባለቤቱ አትሌት ለሜቻ ታናሽ ወንድም መሆኑም 
ትኩረት ስቧል። አትሌቱ በቅርቡ ጋና ላይ በተካሄደው የአፍሪካ 
ጨዋታዎች ላይ በዚህ ርቀት ሃገሩን ወክሎ 4ኛ ደረጃን ይዞ 
ማጠናቀቁ የሚታወስ ነው። ንብረቴ ክንዴ፣ ቢንያም መሐሪ እና 

 ለተሰንበት ግደይና ሰለሞን ባረጋ በ5ሺ ሜትር የሚያደርጉት ፉክክር ይጠበቃል፣

ንብረት መላክ ደግሞ ቀላል ግምት የማይሰጣቸው የውድድሩ 

ጠንካራ ተፎካካሪ ኢትዮጵያውያን ወጣት አትሌቶች ናቸው። 

በቶኪዮ ኦሊምፒክ በዚሁ ርቀት 4ኛ ደረጃን ይዞ 

ያጠናቀቀው ኒኮላስ ኮፕኮሪር፣ በዳይመንድ ሊግ ልምድ ያለው 

ሳሙኤል ማሳይ እንዲሁም ቤንሰን ኪፕላጋት የመሳሰሉ 

ኬንያውያን አትሌቶች ጠንካራውን የአሸናፊነት ፉክክር 

እንደሚያደርጉ ይገመታል።          

የዓለም ወባ ቀን በየዓመቱ ሚያዚያ 17 ቀን 
(April 25th) በዓለም አቀፍ ደረጃ ተከብሮ ይውላል።  
በዚህ ዓመትም “Accelerating the fight against 
malaria for a more equitable world” (ፍትሐዊ 
ተጠቃሚነትን ለማረጋገጥ የወባ ማስወገድ ትግበራን 
እናፋጥን!)  በሚል መሪ ቃል በሀገራችን ኢትዮጵያ 
ለ17ኛ ጊዜ ይከበራል።   

የዓለም ወባ ቀንን በየዓመቱ ማክበር 
የሚያስፈልግበት ዋና ምክንያት በሽታው በሀገራችን 
አንዱና ዋና የህብረተሰብ የጤና ችግር ስለሆነና የወባ 
መከላከል፣ ቁጥጥርና ማስወገድ  የሁሉንም ባለድርሻ 
አካላት ተሳትፎና ድጋፍ ስለሚጠይቅ ነው። 

  ከሚያዚያ 29 ቀን 2016 ዓ.ም ጀምሮ ባሉት 
አምስት ተከታታይ ቀናት ውስጥ የዓለም ወባ ቀንን 
ምክንያት በማድረግ የተለያዩ ተግበራት ይከናወናሉ፤ 
ውይይቶችና ጥናታዊ ጽሑፎችም ይቀርባሉ።   
ህብረተሰቡና የሚመለከታቸው ባለድርሻ አካላት 
የሚሳተፉበት የማህበረሰብ ንቅናቄ ሥራዎችን በያዘ 
መልኩ በተለይም በሶማሌ ክልል፣ ጅግጅጋ ከተማ 
ይከበራል።   

ዓለም አቀፍ የወባ ስርጭት ሁኔታ 
* የወባ በሽታ ከሰሐራ በታች በሚገኙ የአፍሪካ 

ሀገራት ዋነኛ የጤናና የማህበራዊ ዕድገት ችግር ነው።  
የዓለም ጤና ድርጅት ሪፖርት 95 በመቶ የሚሆኑት 
የወባ ህሙማን እና 96 በመቶ የሚሆነው የሞት ምጣኔ  
በአፍሪካ አህጉር መሆኑን ያሳያል።  

* የዓለም ጤና ድርጅት  የ2023 (እአአ) ሪፖርት  
249 ሚሊዮን የወባ ህሙማንን ቁጥር በ2022 (እአአ) 
ሪፖርት መደረጉን ያመላክታል።  ይህም ከ2021 (እአአ) 
ጋር ሲነጻጸር በ5 ሚሊዮን መጨመሩን ያሳያል።  በዚህ 
ደረጃ እንዲጨምር ከፍተኛውን ድርሻ ከያዙት አምስት 
ሀገሮች አንዷ ሀገራችን ኢትዮጵያ ነች። 

*በዓለም አቀፍ ደረጃ እንዲጨምር 
የተጠቀሱት ዋና ዋና ምክንያቶችም፡- 

የወባ በሽታ መንስዔና መፍትሔ
* የአየር ንብረት ለውጥ 
*ግጭቶችና ሰብዓዊ ቀውሶች 
*የባዮሎጂካል ተግዳሮቶች ማለትም ከወባ ተህዋስ 

ጋር ተያይዞ የመድኃኒትና የኬሚካል ብግርነት ፣ አዳዲስ 
የወባ አስተላላፊ ትንኝ ፣ ፈጣን የመመርመሪያ ኪት 
ተህዋሱን አለመለየት

*የሀብት ዕጥረት የሚሉት ተጠቃሽ ናቸው። 
በሀገራችን የወባ ስርጭት ሁኔታ፡- 
* በሽታው በኢትዮጵያም ዋነኛ የሕብረተሰብ የጤና 

ችግር ሲሆን ሁሉንም የህብረተሰብ ክፍል ዕድሜም ሆነ 
ፆታ ሳይለይ ያጠቃል። 

እንደሚታወቀው የሀገራችን መልከዓ ምድር 75 
በመቶ የሚሆነው ለወባ በሽታ ስርጭት አመቺ ሲሆን 69 
በመቶ የሚሆነው ሕዝብም በነዚህ አካባቢዎች ስለሚኖር 
ለበሽታው ተጋላጭ ነው።  

የወባ በሽታ በአብዛኛው በሀገራችን የሚከሰተው 
ዋናውን የክረምት ዝናብ ተከትሎ ከመስከረም እስከ 
ታህሳስ ድረስ ባለው በምርት መሰብሰቢያ እና ከበልግ 
ዝናብ በኋላ ከመጋቢት እስከ ግንቦት ባለው ወቅት ነው።  

*የወባ በሽታ በተለይ ዕድሜያቸው ከአምስት ዓመት 
በታች በሆኑ ሕጻናትን እና ነፍሰ-ጡር እናቶች ላይ ሲከሰት 
በሽታውን የመቋቋም አቅማቸው ዝቅተኛ ስለሆነ የበለጠ 
ይጠቃሉ። 

*ባለፉት ሁለት አስርት ዓመታት የወባ በሽታን 
በመከላከልና በመቆጣጠር እንዲሁም በወባ በሽታ 
ምክንያት የሚከሰተውን ሞት በመቀነስ ረገድ ከፍተኛ 
ውጤት ከማስመዝገብ ባሻገር ወባን በተመረጡ ወረዳዎች 
ለማስወገድ ስትራቴጅ ተነድፎ በርካታ አመርቂ ውጤት 
ማስመዝገብ ተችሏል።   ይሁን እንጂ ከ2012 ዓ.ም ጀምሮ 
ባለፉት ሶስት ተከታታይ ዓመታት በሽታው ባልተጠበቀ 
መልኩ እየጨመረ በመሄዱና በአንዳንድ ወረዳዎች 
በተለያዩ ምክንያቶች በወረርሽኝ መልክ በመከሰቱ የወባ 
ህሙማን ቁጥር ከፍ እንዲል አድርጓል። 

ለበሽታው መጨመር የተለያዩ ተፈጥሯዊና ሰው-

ሰራሽ  ምክንያቶች ይጠቀሳሉ
ከአየር ንብረት ለውጥ ጋር ተያይዞ የዝናብ መቆራረጥ 

በመኖሩ ምክንያት የወንዞች መቆራረጥና በየአካባቢው 
ያቆረ ውሃ መኖር እንዲሁም የድርቅ መከሰት፣ 

በአንዳንድ የሀገራችን አካባቢዎች ተፈጥሮ ከነበረው 
የፀጥታ ችግር ጋር ተያይዞ አገልግሎቶችን ለማድረስ 
አስቸጋሪ መሆንና፤ 

ከአሁን በፊት በተሠሩ ሥራዎች ወባ በከፍተኛ 
ደረጃ ሲቀንስ “ወባ ጠፍቷል” የሚል የተሳሳተ አረዳድ 
በየደረጃው መኖሩ ዋና ዋናዎቹ ናቸው።  

በተጨማሪም፣ 
ህብረተሰቡ በነፃ የሚሰጠውን በፀረ - ወባ ኬሚካል 

የተነከረውን የአልጋ አጎበር በትክክል አለመጠቀምና 
በአግባቡ አለመያዝ፣ ለሌላ ላልታለመ ተግባር ሲውል 
ክትትል በማድረግ  የእርምት ርምጃዎች አለመውሰድ፣  

ከጤና ኤክስቴንሽን ሠራተኞች/ባለሙያዎች እስከ 
አመራና ባለሙያ ያለው ቅንጅታዊ አሠራርና ወባን አጀንዳ 
አድርጎ መደበኛ የሆነ ክትትልና ግምገማ በሚጠበቀው 
ደረጃ  አለማድረግ ናቸው።

በበጀት ዓመቱ ባለፉት ዘጠኝ ወራት ወባን 
ለመከላከል፣ ለመቆጣጠርና ለማስወገድ የተከናወኑ 
ዋና ዋና ተግባራት፡- 

የግንዛቤ ማስጨበጫና የማህበረሰብ ንቅናቄ 
ሥራዎች፣ የትንኝ ቁጥጥር ተግባራት ፣ የወባ ምርመራና 
ህክምና አገልግሎት ፣ የወባ ቅኝት፣ ክትትልና ግምገማ 
ሥራዎች በስፋ የተከናወኑ ሲሆን የሀገራችንን የወባ 
ስርጭት በተመለከተ የሚመለከታቸውን ዓለም 
አቀፍና ሀገር አቀፍ ባለድርሻ አካላትን በማሳተፍ ጥልቅ 
የፕሮግራም ግምገማ ተደርጎ አዲስ የወባ መከላከል፣ 
መቆጣጠርና ማስወገድ ስትራቴጂክ ዕቅድ (እአአ 2024-
2026/7) ተዘጋጅቶ ወደ ሥራ ተገብቷል።  

በቀጣይ ከበልግ ዝናብና ከመጪው ዋና የወባ 
መተላለፊያ ወቅት ጋር ተያያዞ የስርጭት መጠን 
እንዳይጨምር መወሰድ ያለባቸው ጥንቃቄዎች፡-

*በየደረጃው ያሉ አመራር አካላት የወባ መከላከል፣ 
ቁጥጥር ማስወገድ ስልቶችን አጀንዳ በማድረግ  
አተገባበሩን መከታተልና ማሻሻል፣ 

*በማህበረሰቡ ዘንድ የአልጋ አጎበር አጠቃቀም ላይ 
የሚታዩ ክፍተቶችን በመለየትና የማሻሻያ ርምጃዎችን 
በመውሰድ  የአጠቃቀም ሽፋኑን ከፍ ማድረግ፣

*የቤት ውስጥ የፀረ-ወባ ትንኝ ኬሚካል ርጭትን 
በመመሪያው መሠረት ጥራቱን ጠብቆ ማካሄድ፤

*ማህበረሰቡ የአካባቢ ቁጥጥር ሥራዎችን 
በመሥራት ግቢውንና አካባቢውን ለወባ ትንኝ መራባት 
ምቹ እንዳይሆኑ ውሃ ያቆሩ ቦታዎችን በማፋሰስና 
በመደልደል እንዲሁም ውሃ ሊያቁሩ የሚችሉ እና ለቤት 
ውስጥ አገልግሎት የማይሰጡ ቁሳቁሶችን (የመኪና 
ጎማ፣ የሸክላ ስባሪዎች፣ የወዳደቁ ጣሳዎች፣ ወዘተ.) 
በማስወገድ የወባ አስተላላፊ ትንኝ እንዳትራባ ማድረግ፣

*ለጤና ኤክስቴንሽን ፕሮግራም ተገቢውን ድጋፍና 
ክትትል በማድረግ የወባ መከላከልና ምርመራና ህክምና 
ትግበራን ማጠናከር  

*ሳምንታዊ የወባ በሽታ ቅኝት፣ ክትትልና ግምገማ 
በማጠናከር ወረርሽኝ ሲያጋጥም የምላሽ አሰጣጥን እስከ 
ቀበሌ ድረስ በተቀናጀና በተናበበ መልኩ ማድረግ፣ 

*የወባ መመርመሪያና የፀረ-ወባ መድኃኒቶች 
በሁሉም ጤና ተቋማት በበቂ መጠንና ዓይነት 
ሳይቆራረጥ እንዲኖር ማድረግ፣

*የወባ ህመም ምልክቶች (ትኩሳት፣ ብርድ ብርድ 
ማለት፣ ማንቀጥቀጥ፣ ወዘተ.) ካሉን ወዲያውኑ ወደ 
አቅራቢያ ጤና ተቋም በመሄድ የወባ ምርመራና ህክምና 
ማድረግ   

*በወባ መከላከል፣ መቆጣጠርና ማስወገድ ላይ 
የተለያዩ የግንዛቤ ማስጨበጫ ሥራዎችን በማካሄድ 
የማህበረሰብ ንቅናቄ ሥራዎችን መሥራት ዋና ዋናዎቹ 
ናቸው። 

